
ጋሽ-ባርካ - ጉጅለታት ህግደፍ ኣብ መደባት ልምዓት ዕዙዝ ተሳትፎ ከምዝነበረን ተገምጊሙ

ጉጅለታት ህዝብን ሲቪል 
ሰራሕተኛታት መንግስትን ህግደፍ ዞባ 
ጋሽ-ባርካ፡ ኣብ ትግባረ ልምዓታውን 
ድሕነታውን መደባትን ምሕጋዝ 
ዝተጸገሙ ወገናትን ዕዙዝ ተሳትፎ 
ከምዝነበረን ተገሊጹ።
ብ3 ጥሪ ኣብ ባረንቱ ኣብ ዝተቓንዐ 

ዓመታዊ ገምጋም ስራሕ ህግደፍ ዞባ 
ጋሽ-ባርካ፡ ብደረጃ ንኡሳን ዞባታትን 
ክፍልታት ህግደፍን - ኣብ 2023 ኣብ 
ፖለቲካዊ፡ ውድባውን ምምሕዳራውን 
ንጥፈታት ዝተዓመ ስራሓት ምስናይ 
ብድሆታቱ ብዝርዝር ቀሪቡ።

ጸሓፊ ህግደፍ ኣብ’ቲ ዞባ ኣምባሳደር 
ማሕሙድ ዓሊ ጃብራ፡ ጐድኒ-ጐድኒ 
ውድባውን ፖለቲካውን ንጥፈታት፡ 
ኣወዳድባ ጉጅለታት ህዝብን ሲቪል 
ሰራሕተኛታት መንግስትን ብምስፋሕን 
ብምሕያልን፡ ኣበርክቶኦም ኣብ መደባት 
ልምዓት ዝሕይለሉን ዝተጸገሙ ወገናት 
ንምሕጋዝ ዝውሰዱ ተበግሶታት 

ዝተባብዓሉን ባይታ ንምፍጣር፡ ኣተባባዒ 
ስራሕ ከምእተዓመ ሓቢሩ።
ብደረጃ ውዳበታት ህግደፍ ብርክት 

ዝበሉ መደባት ከምእተተግበሩን እወታዊ 
ለውጢ ከምእተመዝገበን ዝጠቐሰ 
ኣመሓዳሪ ዞባ ጋሽ-ባርካ ኣምባሳደር 
ማሕሙድ ዓሊ ሕሩይ ብወገኑ፡ 
ኩሎም’ቶም ግንባር ንምሕያል ክውሰዱ 

ዝግብኦም ንጥፈታት ብምዕቃብ፡ 
ኣመሓደርቲ ብጉጅለታት ህዝብን ሲቪል 
ሰራሕተኛታት መንግስትን ዝቐርቡ 
ናይ ህዝቢ ጥርዓናት ንምእንጋድን፡ 
ኣብ ትግባረ መደባት ዝረኣዩ 
ጉድለታት ንምእራምን - ስጉምቲ 
ክወስዱ፣ ብኮሚተ ካድራት ዝውሰዱ 
ተበግሶታት ንምትብባዕን ውዳበ ሲቪል 

ሰራሕተኛታት መንግስቲ ንምሕያልን 
ድማ፡ ኩሎም ኣካላት መንግስቲ 
ኣስተዋጽኦ ክገብሩ ኣተሓሳሲቡ።
ተሳተፍቲ፡ ድኹም ክራማት ዝፈጠሮ 

ሳዕቤናት ንምቅላል ዝሕግዙ ቅድመ-
ተበግሶታት ክውሰዱ፣ ንቕሓት ሕብረተ-
ሰብ ዘበርኹ ርክባት ክድፋኣሎም. . . 
ዝብልን ካልእን ርእይቶታት ኣቕሪቦም።

ብሪጣንያ - ኤርትራውያን፡ ሃገራዊ ዕማማቶም ንምዕዛዝ ይሰርሑኤርትራውያን ነበርቲ ዓባይ ብሪጣንያ፡ 
“ውዳበ ኤርትራዊ ማሕበረ-ኮማት፡ 
ብንጡፍ ተሳትፎ መንእሰያትና 
ይድንፍዕ!” ብዝብል ቴማ ብምኽንያት 
ሓድሽ ዓመት ኣብ ከተማ ሎንደን 
ብ30 ታሕሳስ ኣብ ዝወደብዎ ብባህላዊ 
መሰናድኦ ዝተሰነየ ውዕውዕ ጽምብል፡ 
ውዳቤታቶም ብምሕያል ሃገራዊ 

ዕማማቶም ከምዘዕዝዙ ኣረጋጊጾም።
ኣብ’ቲ ብመንእሰያት ዝተወደበን 

ሓለፍቲ ኤርትራዊ ውዳበታት እውን 
ዝተረኽቡሉን ኣጋጣሚ፡ ፈጻሚ ጉዳያት 
ኤምባሲ ኤርትራ ኣብ ዓባይ ብሪጣንያ 

ኣቶ ሳልሕ ዓብደላ ንወደብቲ መደብ 
ድሕሪ ምምስጋን፡ ኤርትራዊ ማሕበረ-
ኮማት ኣድማዕነቱ ክድንፍዕ ምእንቲ - 
መንእሰያት ተራኦም ከዕዝዙ ኣዘኻኺሩ።
ሓላፊ ህዝባውን ኮማውን ጉዳያት ኣቶ 

ተወልደ ዮውሃንስ ድማ፡ ኤርትራውያን 

መንእሰያት ዲያስፖራ - ንዘሎ ሰፊሕ 
ዕድላት ምዕባለ ብግቡእ ክጥቀሙሉ፣ 
ትጽቢትን ክውንነትን ብዘይምስናዩ 
ዘጓንፎም ብድሆታት ተሓጋጊዞም 
ክሰግሩ፣ ከምኡ’ውን ብደረጃ 

ማሕበረ-ኮም ተወዲቦም ተረባሕቲ 
ክኾኑ ከምዝግባእ - ኣብ ዝሃቦ 
ሰሚናር ኣገንዚቡ።
ኣብ ካልእ ዜና ዲፕሎማሲ፡ ጨንፈር 

ሃማደኤ ኣብ ደማምን ከባቢኣን - 

ምብራቓዊ ስዑዲ-ዓረብ፡ ብ22 ታሕሳስ 
ካልኣይ ጉባኤ ኣቃኒዑ።
ፈጻሚት ጉዳያት ኤምባሲ ኤርትራ 

ኣብ ንግስነት ስዑዲ-ዓረብ ወ/ሮ ወይኒ 
ገረዝግሄር፡ እቲ ጉባኤ - ዝሓለፈ 

መድረኻት ብምግምጋም ኣብ መጻኢ 
ንዝሳለጥ ዕማማት ድልዱል ባይታ 
ክፈጥር ዘለዋ እምነት ገሊጻትለን።
ሃማደኤ ጨንፈር ደማምን ከባቢኣን፡ 

ኣብ 2008 ዳግመ-ምውዳብ ተገይሩ 
ዝተመስረተ ኰይኑ፡ ኣብ ሃገራዊ መደባት 
ምስጉን ተሳትፎ ዘለዎ እዩ።

ናቕፋ - ሓረስቶት ኣግራዕ ርቡሕ እቶት ክሓፍሱ ትጽቢቶም ይገልጹኣብ ንኡስ ዞባ ናቕፋ - ሓረስቶት 
ምምሕዳራት ከባቢ ኣግራዕ ላዓልን ኣግራዕ 
ታሓትን፡ ኣብ ኣስታት 2,300 ሄክታር 
ዝተዘርአ ኣእካሎም ኣብ ጽቡቕ ኵነታት 
ከምዝርከብ ብምርግጋጽ - ርቡሕ እቶት 
ክረኽቡ ዘለዎም ትጽቢት ገሊጾም።
እቶም ሓረስቶት ኣብ ዝሃብዎ ሓበሬታ፡ 

ናይ ሎሚ ዓመት ክራማት ካብ መፋርቕ 
ወርሒ ሓምለ ጀሚሩ ጽቡቕ ዝርጋሐ 
ስለዝነበሮ፡ ኣብ ምርግጋጽ መግቢ ሰብን 
እንስሳን ጽቡቕ ኣስተዋጽኦ ከምዝገበረ 
ጠቒሶም።

ኣመሓዳሪ ንኡስ ዞባ ናቕፋ ኣቶ ያዕቆብ 
እድሪስ፡ ሓረስቶት ኣግራዕ ግራውቶም 
ኣብ እዋኑ ኣለሳሊሶም ስለዝዘርእዎን ዑደት 
ኣዝርእቲ ስለዝተጠቕሙን፡ ምስ ዝነበረ 
ጽቡቕ ክራማት ተደሚሩ ንርቡሕ እቶት 

ከምዘብቅዖም ብምሕባር፡ ከባቢታት ሞዖ፡ 
በያንን ከተማ ናቕፋን ግን ዋሕዲ ዝናብ 
ከምዝነበረ ኣረዲኡ።
እዚ ከም’ዚ ኢሉ እንከሎ፡ ነበርቲ 

ምምሕዳራት ከባቢ ኣግራዕ፡ ናብ ታሪኻዊ 

ድፋዓት መንድዓትን ትክሴን ዘእቱ 15 
ኪሎ-ሜተር ጽርግያ ክጽግኑ እንከለዉ፣ 
ነበርቲ ናቕፋ - ምጽጋን መስመራት፡ 
ምፍዋስ ማይ-ክዖታት፡ ምጽጋን ዝተባሕጐጔ 
መሬትን ምስራሕ ከትርታትን ዛላታትን 
ኣብ ዘጠቓልል ስራሕ ይነጥፉ ከምዘለዉ፡ 
ወኪል ኤሪና ሓቢሩ።

ማሕበራዊ ኣገልግሎታት ኣብ ማሕበራዊ ኣገልግሎታት ኣብ 
ንኡስ ዞባ ዓዲ-ቐይሕንኡስ ዞባ ዓዲ-ቐይሕ መጠበሪዶ መጠበሪዶ 

መጣዓሲ መጣዓሲ 

‘ኤለክትሪክ ዘመሓላልፍ ‘ኤለክትሪክ ዘመሓላልፍ 
ሓመድ’ ዕብየት ኣዝርእቲ ሓመድ’ ዕብየት ኣዝርእቲ 

የዛይድ!የዛይድ!

ተወሳኺ መግቢ ኣውደኣመት
“ኣብ ዋንጫ ኣፍሪቃ ዕላማና “ኣብ ዋንጫ ኣፍሪቃ ዕላማና 

ክብርና ምዕቃብ እዩ”ሳድ ዮ ማነክብርና ምዕቃብ እዩ”ሳድ ዮ ማነ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ተስፋኣለም የማነ
ተስፋልደት መብራህቱ

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ቅሳነት ተወልደ

ን/ዞባ ፎሮ - ጥርናፈ ዓድታት ክቀላጠፍ ጻውዒት ቀሪቡ

ኣብ ንኡስ ዞባ ፎሮ፡ ነበርቲ ዓድታት 

ማይላካሶ፡ ሓበንቶ፡ ኢራሪዕ፡ ዲሪኒ፡ የንጉሊ ዓረን 

ዙራርን ተጠቀምቲ መሰረታዊ ማሕበራዊ 

ኣገልግሎት ንምዃን - ኣብ ማእከላይ ቦታ 

ክጥርነፉ ተሓቲቶም።

ኣመሓዳሪ እቲ ንኡስ ዞባ ኣቶ ዑስማን 

ዓራፋ፡ ኣብ ማይላካሶ ኣብ ዝነበሮ ርክብ፡ 

እቶም ነበርቲ ንኽጥርነፉ ቀጻሊ ጐስጓሳት 

እኳ ክካየድ እንተጸንሐ፡ ዛጊት ዝተተግበረ 

መደብ ስለዘየለ፡ እዚ ጉዳይ ብዕቱብ ክስራሓሉ 

ከምዝግባእ ኣተሓሳሲቡ።
ኣብ’ቲ ንኽጥርነፉሉ ዝተመርጸ ቦታ - 

ጽርግያ ኢጊላ-ፎሮ ኣብ ዝስንጥቕ ‘ዋሻን’ 

ዝተባህለ ከባቢ ብምብጻሕ እውን፡ ነቲ መስርሕ 

ኣብ ምቅልጣፍ ዝሕግዝ ሓሳባት ሂቡ። 

ተሳተፍቲ፡ ብሰንኪ ዘይምጥርናፎም 

ዝሓልፍዎ ዘለዉ ጸገማት ድሕሪ ምጥቃስ፡ 

እቲ መስርሕ ክቀላጠፍ - ፈለማ ቀረብ 

ዝስተ-ማይ ክዋደድ ዝብልን ካልእ ጠለባትን 

ኣቕሪቦም።

ብኻልእ ወገን ኣብ’ቲ ንኡስ ዞባ፡ መስርሕ 

ምምሃርን ምስትምሃርን ንምሕያል ዝግበር 

ዘሎ ወፍሪ፡ ኣብ ባይታ ጽቡቕ ለውጢ 

የምጽእ ከምዘሎ፡ ሓላፊ ኣብያተ-ትምህርቲ 

ናይ’ቲ ንኡስ ዞባ መምህር እስማዒል ዓሊ 

ገሊጹ።

መምህር እስማዒል፡ ዝርጋሐ ኣብያተ-

ትምህርቲ ካብ 2014 ክሳብ 2023 ብ33 

ሚእታዊት ከምዝዓበየ፡ ካብ’ተን ትካላት 

ትምህርቲ ድማ - ብዘመናዊ ኣገባብ ዝተሃንጻ 

3 ናይ መባእታን ሓንቲ መዋእለ-ህጻናትን 

ከምዝርከባአን ኣረዲኡ።

\ተሳትፎ ተመሃሮ ንምዕባይ ብዝተኻየደ 

ውሁድ ስራሕ፡ ኣብ ውሽጢ ዓሰርተ 

ዓመታት ብ38 ሚእታዊት ክብ ከምዝበለ 

እውን ሓቢሩ።

መደብ ትምህርቲ ንዓበይቲ ኣመልኪቱ 

ብዝተኻየደ ጐስጓሳት፡ ኣብ’ቲ ጥርናፈ ዘለዎ 

ከባቢታት መሃይምነት ዘየጥፍአ ከምዘየለ 

ብምሕባር፡ ምጥርናፍ ዓድታት ብዝሰፍሐ 

ክድፋኣሉ ኣዘኻኺሩ።

ዜና

ተራ ሕብረተ-ሰብ ኣብ ምድግጋፍ ጽጉማት ክዓዝዝ ተሓቲቱ
‘ኣሃዱ ማሕበራዊ ተሃድሶ’ ኣብ 

ምምሕዳር ዞባ ማእከል፡ ምእላይን 

ምድጋፍን ጽጉማት ወገናት - ንመንግስቲ 

ጥራይ ዝግደፍ ጉዳይ ከምዘይኮነ 

ብምዝኽኻር፡ ተራ መላእ ሕብረተ-ሰብ 

ክዓዝዝ ጸዊዑ።

ሓላፊ’ቲ ኣሃዱ ኣቶ ክፍሎም ተኪአ 

ነዚ መልእኽቲ እዚ ዘመሓላለፈ፡ ተመሃሮ 

11 ክፍሊ ቤት-ትምህርቲ ካልኣይ ደረጃ 

ኢብራሂም ሱልጣን (ዓዲ-ቀ)፡ ብ1 ጥሪ 

ኣብ ትሕቲ እቲ ኣሃዱ ንዝመሓደሩ 

ጽጉማት ወገናት ንዝገበርዎ ዓይነታዊ 

ሓገዝ ኣመልኪቱ ኣብ ዝሃቦ ሓበሬታ እዩ።

ርእሰ-መምህር ናይ’ታ ቤት-ትምህርቲ 

ብወገኑ፡ ክብርታት ብግቡእ ዝወረሰን 

ብስነ-ምግባሩ ዝልለን ብቑዕ መንእሰይ 

ንምምልማል ዝካየድ ጻዕሪ፡ ካብ ምኽባር 

ሕጋጋት ቤት-ትምህርቲ ከምዝብገስ 

ብምሕባር፡ ወለዲ ንደቆም ኣርኣያ 

ብምዃን ንሰናይ ተግባራት ከተባብዕዎም 

ተላብዩ።

እቲ ብምኽንያት ሓድሽ ዓመት 

ዝተወደበ መደብ፡ ምሳሕ፡ ምዝንጋዕን 

ካልእ ንጥፈታትን ዘጠቓለለ ነይሩ።

ኣቑርደት - ነበርቲ ምም/ከባቢ ጉስጢ “ብምጥርናፍና ረቢሕና” ይብሉ

ኣብ ን/ዞባ ሰልዓ መነባብሮ ጽጉማት 
ንምምሕያሽ ይሰራሓሉ

ቤት-ጽሕፈት ሚኒስትሪ ዕዮን ማሕበራዊ 
ድሕነትን ኣብ ንኡስ ዞባ ሰልዓ፡ ማሕበረ-
ቁጠባዊ ኩነታት ጽጉማት ስድራቤታት 
ንምምሕያሽን ምንጪ ኣታዊታተን 
ንምውሓስ ዝሕግዝ ባይታ ንምጥጣሕን፡ 
ብዕቱብ ይሰርሕ ከምዘሎ ገሊጹ።
ተጸዋዒ ናይ’ቲ ቤት-ጽሕፈት ኣቶ 

ጅምዕ ኣድም፡ ኣብ’ቲ ንኡስ ዞባ 
ዝርከቡ ብምምሕዳራት ከባቢ ዝተጸንዑ 
ጽጉማት ንምሕጋዝን ናይ ስራሕ 
ዕድላት ንምፍጣርን፡ ምስ ኩሎም ኣካላት 
መንግስትን ካልኦት መሻርኽትን ተሓባቢሩ 
ገንዘባውን ዓይነታውን ሓገዛት ከምዝገብር 
ሓቢሩ።
ከም ኣካል ናይ’ቲ መደባት፡ ን336 

ጽጉማት ስድራቤታት ናይ ኣልባሳት 
ሓገዝ ክግበር እንከሎ፡ ብመንእሰያት 
ሰራሕተኛታት ዝተበርከተ ኣስታት 
56 ሽሕ ናቕፋ ን31 ስድራ-ቤታት 
ከምእተመቓርሐ ዝሓበረ ኣቶ ጅምዕ፡ ን8 

ጽጉማት ስድራ-ቤታት ዝውዕል 25,100 
ናቕፋ ብፍሉይ ሓገዝ ከምእተገብረ 
ገሊጹ።
ብዘይካ’ዚ፡ ኣብ’ዚ ዓመት’ዚ ጥራይ ን997 

ተመሃሮ ምሉእ ናይ ናውቲ ትምህርቲ 
ሓገዝ ክግበረሎም እንከሎ፡ ን80 ካልኦት 
ድማ ካብን ናብን ቤት-ትምህርቶምን 
ገዝኦምን ንምምልላስ ዘገልግላኦም ናይ 

መጽዓኛ ሓገዝ ከምእተዋህቡ ኣረዲኡ።
ኣቶ ጅምዕ፡ ጽጉማት ወገናትን 

ስድራ-ስዉኣትን ናይ ምሕጋዝ መደብ 
ንዝተወሰኑ ኣካላት ጥራይ ዝግደፍ ዕማም 
ስለዘይኮነ፡ ኩሎም ኣካላት መንግስቲ ምስ 
መደባቶም ሰሪዖም ክሰርሑሉን ብውልቅን 
ብጉጅለን ክውሰድ ዝጸንሐ ሰናይ ተበግሶ 
ክሰዓብን ኣተሓሳሲቡ።

ኣብ ንኡስ ዞባ ኣቑርደት፡ ነበርቲ ምምሕዳር 
ከባቢ ጉስጢ - ኣብ ውሑስ ከባቢ ሳላ 
ዝተጠርነፉ፡ ተጠቀምቲ መሰረታዊ ማሕበራዊ 
ኣገልግሎት ክኾኑ ከምዝበቕዑ ሓቢሮም።
እቶም ዜጋታት ኣብ ዝሃብዎ ሓበሬታ፡ 

ኣቐዲሙ ኣብ ፋሕ ዝበላ ዓድታት - ሰበኽ-
ሳግማዊ ህይወት ከምዝነበሮም ብምጥቃስ፡ ካብ 
ኣቑርደት ኣብ ቀረባ ርሕቀት ኣብ ዝርከብ 
ቦታ ድሕሪ ምጥርናፎም - ኣገልግሎታት 

ትምህርቲ፡ ጥዕናን ጽሩይ ዝስተ ማይን 
ተዋዲድሎም ርጉእ ህይወት ይመርሑ 
ከምዘለዉ፣ ብፍላይ ኣብ ኣገልግሎት 
ትምህርቲ ረኺቦምዎ ዘለዉ ዕድል ዝምስገን 
ምዃኑ ገሊጾም።
ኣመሓዳሪ’ቲ ምምሕዳር ከባቢ ኣቶ 

እስማዒል ኢብራሂም፡ 9 ዓድታት ኣብ 

ዝሓቊፍ ምምሕዳር ከባቢኦም ዕድል 
ትምህርቲ ንምስፋሕ ብዝተወስደ ስጉምቲ፡ 
ኣብ ግዝያዊ ዳሳት ኣገልግሎት ክትህቦም 
ዝጸንሐት ናይ መባእታ ቤት-ትምህርቲ 
- ብዘመናዊ ኣገባብ ብምህንጻ፡ ተሳታፍነት 
ተመሃሮ ከምዝዓበየ ኣረዲኡ።
ርእሰ-መምህር ናይ’ታ ቤት-ትምህርቲ 

መምህር መሓመድ-ሓምድ ያቆብ ድማ፡ 
ምስ ምምሕያሽ ህንጻዊ ስራሓት፡ ቁጽሪ 
ተመሃሮ ናብ 300 ክብ ከምዝበለን 135 
ኣዴታት መሃይምነት ዘጥፍኣሉ ዕድል 
ከምእተኸፍተለንን ብምሕባር፡ ቁጽሪ ተመሃሮ 
ዝያዳ ክብ ንምባሉ - ምስ ምምሕዳር 
ብምትሕብባር ይስራሓሉ ከምዘሎ ገሊጹ።



ሓዳስ   ኤርትራ 6 ጥሪ 2024 - ገጽ 3መበል 33 ዓመት ቁ.110

ማሕበራዊ ኣገልግሎታት ኣብ ንኡስ ዞባ ዓዲ-ቐይሕ
 ኣብ ዝሓለፈ ግዜ ኣብ ዓምዲ ልምዓት፡ 

ንሌላ፡ ዝርጋሐ ማሕበራዊ ኣገልግሎታትን 
ኵነታት ሕርሻን ንኡሳን ዞባታት ሰንዓፈ፡ 
ደቀምሓረን ሰገነይቲን ዝምልከት ጽሑፋት 
ተኣንጊዱ ነይሩ። ንሎሚ ድማ፡ ሌላን ዝርጋሐ 
ማሕበራዊ ኣገልግሎትን ንኡስ ዞባ ዓዲ-ቐይሕ 
ዝድህስስ - ምስ ኣመሓዳሪ እቲ ንኡስ ዞባ ኣቶ 
ሃብታይ ተስፋዝጊ ዝገበርናዮ ቃል-መጠይቕ 
ክኸውን እዩ። ብኸም’ዚ ዝስዕብ ጸሚቚና 
ናባኹም ነብሎ ኣሎና - ሰናይ ንባብ!

ኣቶ ሃብታይ ፈለማ ምስ ንኡስ ዞባ ዓዲ-ኣቶ ሃብታይ ፈለማ ምስ ንኡስ ዞባ ዓዲ-

ቐይሕ ከተላልየና?ቐይሕ ከተላልየና?
ንኡስ ዞባ ዓዲ-ቐይሕ፡ 109 ዓዲታት ኣብ 

21 ምምሕዳር ከባቢታት ተጠርኒፉ 14,320 
ብስድራ፡ ብንጽል ከኣ 67,052 ህዝቢ ዝነብሮ 
ንኡስ ዞባ እዩ። ብሄራት ትግርኛን ሳሆን 
ብስኒትን ሓድነትን ተኸባቢሮም ዝነብሩዎ 
ንኡስ ዞባ ዓዲ-ቐይሕ፡ ብሰሜን ምስ ንኡስ 
ዞባ ሰገነይቲ፡ ብደቡብ ምስ ንኡስ ዞባ ሰንዓፈ፡ 
ብምብራቕ ምስ ዞባ ሰሜናዊ ቀይሕ ባሕሪ - 
ንኡስ ዞባ ፎሮ፡ ብምዕራብ ድማ ምስ ንኡሳን 
ዞባታት ጸሮናን ማይ-ዓይኒን ይዳወብ። 
ጂኦግራፍያዊ ኣቀማምጣ መሬት ናይ’ዚ 

702 ት.ኪ.ሜ ስፍሓት ዘለዎ ንኡስ ዞባ ዓዲ-
ቐይሕ፡ ብጎቦታትን ኣጻድፍን ዝተዓብለለ ኣብ 
ርእሲ ምዃኑ፡ በሪኽን ቈራሪን እዩ። ብራኸኡ 
ካብ ጽፍሒ ባሕሪ 2,820 ሜትር ይበጽሕ። 
ገምጋም ምቘት ኵነታት ኣየር ናይ’ዚ ንኡስ 
ዞባ፡ ካብ 12 ዲግሪ ሴንትግሬድ ክሳብ 20 
ዲግሪ ሰንቲግሬድ ይበጽሕ። ህዝቢ ንኡስ ዞባና፡ 
ዝዓበየ ክፋሉ ብንግዲን ሕርሻን ዝተረፈ ድማ 
ብመጓሰን ሽቕለትን ይናበር።  

ንሕርሻ ዝውዕል ክንደይ ሄክታር መሬት ንሕርሻ ዝውዕል ክንደይ ሄክታር መሬት 
ኣለኩም? እተዘውትርዎም ኣዝርእቲ ኸ?   ኣለኩም? እተዘውትርዎም ኣዝርእቲ ኸ?   
ኣብ ንኡስ ዞባና ንመዓላ ሕርሻ ዘገልግል 

ኣስታት 620 ሄክታር መሬት ኣሎ። ብዛዕባ 
ኣዝርእቲ ከኣ - ኵሉ ዓይነት ኣዝርእቲ፡ 
ኣሕምልትን ፍረታትን ይበቝሎ።   

ባህርያዊን ሰብ-ሰርሖን ጸጋታት ንኡስ ዞባ ዓዲ-ባህርያዊን ሰብ-ሰርሖን ጸጋታት ንኡስ ዞባ ዓዲ-
ቐይሕ እንታይ ይመስል? ቐይሕ እንታይ ይመስል? 
ኣቐዲመ ክጠቕሶ ዝነበረኒ’ዩ፣ ቀንዲ መለለዪ 

ንኡስ ዞባና መዓር’ዩ። ኣብዚ እዋን ብማሕበር 
ተጠርኒፎም 600 ዝዀኑ ሓረስቶት ኣፍረይቲ 

ንህቢ ኣለዉ። ካብ’ዚ፡ ልዕሊ 400 ዘመናዊ፣ 
1500 ባህላዊ፡ 45 ከኣ ጋብላዊ ቆፎ ንህቢ ኣሎ።   
ካልእ፡ ዓዲ-ቐይሕ፡ ብጥንታውያን 

ቅርሲታትን ኣሰራትን ሃብታም ንኡስ ዞባ እዩ። 
መጽናዕቲታት ከም ዘመልክትዎ፡ ልዕሊ 700 
ጥንታውያን ሰፈራታት ቅርሲታት ኣለዉ። 
ካብ’ዚኦም ቈሓይቶ፡ ካሪቦሳ፡ ሳፊራ፡ ተዀንዳዕ፡ 
ማእለውያ፡ ደርዓን ካልኦት ከባቢታትን 
ዓዲታት ይጥቀሱ።  

ዝርግሐ ጥዕናዊ ኣገልግሎት ኣብ ንኡስ ዝርግሐ ጥዕናዊ ኣገልግሎት ኣብ ንኡስ 
ዞባኹም እንታይ ይመስል? ዞባኹም እንታይ ይመስል? 
ኣብ ንኡስ ዞባና ዝወሃብ ጥዕናዊ ኣገልግሎት 

ዝምስገን እዩ። ነዚ ዘገልግላ፡ ኣብ ከተማ ዓዲ-
ቐይሕ ዝተደኰነት ሆስፒታል ሓዊስካ፡ ኣብ 
ደርዓ፡ ሓዋጹ፡ ተዀንዳዕን ሳፊራን ብድምር 
6 ትካላት ጥዕና ኣለዋና። ብዘይካ’ዚ ኣብ’ዛ 
ከተማ ንኣደን ህጻንን እተገልግል ክሊኒክ’ውን 
ኣላትና። ብዘይካ’ዚ ኣብ መጻኢ ኣብ ዓዲ-
ቐይሕ ሓደ መወከሲ ሆስፒታል ንምህናጽ 
ቦታኡ ዝተነጸረ ዝተወድአ መጽናዕቲ ኣሎ።  

ቀንዲ ዝርኣዩ ሕማማት እንታይ እዮም፣ ቀንዲ ዝርኣዩ ሕማማት እንታይ እዮም፣ 
ርድኢት ህዝቢ ኣብ ጥዕናዊ መዳይከ ብኸመይ ርድኢት ህዝቢ ኣብ ጥዕናዊ መዳይከ ብኸመይ 
ይግለጽ? ይግለጽ? 

እዚ ንኡስ ዞባ ቆራሪ ምስ ምዃኑ ብቐጻሊ 
ዝኽሰት ሰዓል’ዩ። ማይ ወለድ ሕማማት’ውን 
ይረኣዩ እዮም። ንምግትኦም ምስ መሻርኽቲ 
ሓቢርካ ዝግበር ጐስጓሳት ኣሎ። ነዚ እትከታተል 
ብምምሕዳር፡ ሃማደኤ፡ ሃማመተኤ፡ ህግደፍ፡ 
ሚኒስትሪ ትምህርቲን ፖሊስን ተዋጺኣ 
ዝቘመት ኮሚተ ኣላ። ብመገዲ’ዛ ኮሚተ ቀጻሊ 
ኣስተምህሮን ጐስጓስን ይካየድ። ማዕረ-ማዕረኡ፡ 
ምስ መሰላት ቈልዑ ኣተኣሳሲርካ ዝረኣዩ 
ኣንጻር ጐዳእቲ ልምድታት፡ ተመሓላለፍቲ 
ሕማማትን መንሽሮ ክሳድ ማህጸንን ጐስጓሳት 
ይካየድ። ውጽኢት ናይ’ዚ በዚ ዝተጠቕሰ 
መገዲ ዝካየድ ኣስተምህሮታትን ጐስጓሳትን 
ብእወታ ዝግለጽ’ዩ። ካልእ፡ ኣብ ንኡስ ዞባና 
ንህጹጽ ረድኤት ዘገልግላ 3 ኣምቡላንስ 
ኣለዋ። ካብን ናብን ሆስፒታል ዓዲ-ቐይሕን 
ኣስመራን ኣገልግሎት ይህባ።                 

ኣገልግሎት መጐዓዝያን መራኸቢታትን ከ?  ኣገልግሎት መጐዓዝያን መራኸቢታትን ከ?  
ንከተማ ዓዲ-ቐይሕን ካልኦት ብርክት ዝበላ 

ዓዲታት ናይ’ዚ ንኡስ ዞባን ሰንጢቑን ኣዋሲኑን 
ዝሓልፍ መስመር ጽርግያ ኣስመራ - ሰንዓፈ 
ኣሎ። ኣብዚ መስመር’ዚ ቀጻሊ ኣገልግሎት 
መጐዓዝያ ሓራት ኣሎ። ኣብ መዓልቲ ዕዳጋ 
ካብን ናብን ዓዲ-ቐይሕ ዘገልግላ ሓራት’ውን 
ኣለዋ። ንኣብነት፡ ካብ ዓዲ-ቐይሕ ናብ ኡምለ 
ብቐጻሊ ትመላለስ ምድብቲ ሓንቲ ሓራት 
ኣላ። እዚ ክበሃል ከሎ ግን ወሃ ዘበለ ኣገልግሎት 
ይወሃብ ማለት ኣይኰነን - እቲ ሕጽረት ኣሎ። 
ህዝቢ ድማ ዘለዎ ናይ መጐዓዝያ ጸገም 
ንምቅላል፡ ልዑል ታሪፍ እናኸፈለ ብናይ 
ውልቂ መካይን ክጐዓዝ ይግደድ ኣሎ። ምስ’ዚ 
ኣተኣሳሲረ ክገልጾ ዝደሊ፡ ካብ ዓዲ-ቐይሕ 
ንሳፊራ ትመላለስ ሓራት ክትምደብ ዝብል 
ጠለብ ህዝቢ ኣሎ። ኩባንያ መጐዓዝያ ሓራት 

ነዚ ተረዲኡ ፍታሕ ክገብር ከኣ ንትስፎ።     
ኣብ መዳይ መራኸቢታት ድማ፡ መስመር 

ተሌፎን ኣብ ንኡስ ዞባና ደሓን ኣገልግሎት 
ኣሎ ክንብል ንኽእል። ዝርግሐ መስመር 
ዘይጸንሖም ከባቢታት በሪኽ ቦታ ወጺእካ 
ናይ ምርኻብ ስራሕ ጸኒሑ’ዩ። ነዚ ሽግር’ዚ 
ንምፍታሕ ይስረሓሉ ኣሎ። ሓደ ካብኡ 
ኣብ ቆሓይቶ ዝተተኽለ ኣንቴና መስመር 
ተንቀሳቓሲ ተሌፎን ሸፈነ ዘይጸንሖም ከባቢታት 
ክፈትሕ ጀሚሩ ኣሎ። እግረ መገደይ ክጠቕሶ 
ዝደሊ፡ ኣብ ከተማ ዓዲ-ቐይሕ፡ መስመር ቀዋሚ 
ተሌፎን ኣለና። ኣብ ርሑቕ ከባቢታት ኣብ 
ከም ኢግላ-ደምሒና 08 መስመር ተሌፎን 
ከምዘድሊ ተረዲእና ኣለና። 08 ብምእታው 
ጸገም መራኸቢ እቲ ከባቢ ንምፍታሕ፡ 
ኣብ ምዕራፉ ኣይበጽሐን’ምበር፡ ኣቐዲሙ 
ዝተጀመረ መጽናዕቲ ኣሎ። ንትግባረኡ ድማ 
ክንሰርሕ ኢና።  

ብዛዕባ ኣገልግሎት ቀረብ ማይ…? ብዛዕባ ኣገልግሎት ቀረብ ማይ…? 
ኣብ ከተማ ዓዲ-ቐይሕ፡ ዝርግሐ መስመር 

ማይ ምሉእ እዩ። ኣብ’ቲ ብመስመር ዝዕደል፡ 
መስመር ዘይተዘርግሓሎም ከባቢታት ዓዲ-
ቐይሕ እናዞራ ኣገልግሎት ዝህባ ሓንቲ ናይ 

መንግስቲን ሓንቲ ድማ ናይ ውልቂ - ክልተ 
ቦጣት ኣለዋና። ጽገና ክግበረለን ኣብ ጋራጅ 
ዝርከባ ካልኦት ክልተ ቦጣት’ውን ኣለዋ። 
ይዅን’ምበር ኣገልግሎት ዕደላ ማይ ምስ ህላወ 
ኤለክትሪክ ዝተኣሳሰር ምስ ምዃኑ፡ እዚ ጸገም 
ኣብ ዘጋጥመሉ ንዘጓንፈና ጸገም በዘን ዝተጠቕሳ 
ቦጣት ማይ ከምዝዕደል ንገብር ኢና። እዚአን 
ተጸጊነን ኣገልግሎት ኣብ ዝጅምራሉ ከኣ፡ ብሰሪ 
ምቁራጽ ኤለክትሪክ ንዘጋጥም ጸገም ዕደላ 
ማይ፡ ዓቢ ፍታሕ ክገብራ ትጽቢት ኣለና።      
ብኣንጻር’ዚ፡ ገጠራት ዓዲታት ንኡስ ዞባና 

ግን፡ ጽሬቱ ዝተሓለወ ማይ ይሰቲ ክንብል 
ኣይንኽእልን ኢና። ነዚ ንምፍታሕ ብሕጂ 
ክንሰርሖ ዝግበኣና ብዙሕ ነገር ከምዘሎ ከኣ 
ንፈልጥ። ኣብ ንኡስ ዞባና 7 ብድሪል፣ 4 
ከኣ ብጀነሬተር ዝጥቀማ ዓዲታት ኣለዋና። 
ዓዲ ወገራ፡ መንደፈራን ሓዋጹን ብመስመር 
ማይ ከተማ ዓዲ-ቐይሕ ዝጥቀማ ክዀና 

እንከለዋ፡ ማእለውያ ከኣ፡ ከተማ ዓዲ-ቐይሕ 
ካብ እትግልገለሉ ባስካ ተጠቃሚት ንምግባራ 
መደብ ሒዝና ንሰርሓሉ ኣለና።  
ካልእ፡ ኣብ ሓጺር ግዜ ክጅመር መደብ 

ወጺእሉ ዘሎ፡ ኣብ ምምሕዳር ከባቢ ዓዲ ለጂ 
ዝተሓቚፋ 5 ዓዲታት፡ ኣገልግሎት ዝስተ 
ጽሩይ ማይ ንምውዳድ ሓደ ፕሮጀክት 
ኣሎ። ምስኡ’ውን ኣብ ሩባ ዋዋ፡ 297 ሜተሮ 
ሰንጣቒን 14 ሜትሮ ብራኸን ዘለዋ ዲጋ ናይ 
ምህናጽ መደብ ኣለና።   
ብወገን ሰሜን ንኡስ ዞባና ድማ፡ ካብ ትሕተ-

ባይታ ማይ ዘመንጭዋ 9 ዒላታት ኣለዋ። 
ትሕዝቶ ማይ ነፍሲ-ወከፈ እዘን ዒላታት፡ ኣብ 
ሓዋጹ ናብ ዝርከብ ከዛኒ ማይ ተጨንጒዑ 
ይእከብ። ካብኡ ከኣ ብመስመር ሻምብቆታት 
ማይ ናብ ከተማ ዓዲ-ቐይሕ ተዘርጊሑ፡ ኣብ 
ምዕራባዊ ወገን’ታ ከተማ ኣብ ዝተደኰነ ዓቢ 
መኸዘኒ ማይ ተዋህሊሉ ናብ ህዝቢ ይዕደል።    

ተጠቃምነት ኣገልግሎት ኤለክትሪክ ከመይ ተጠቃምነት ኣገልግሎት ኤለክትሪክ ከመይ 
ኣሎ? ኣሎ? 
ንሕናን ሰንዓፈን ብሓባር ብጀነሬተራት 

ክንጥቀም ጸኒሕና። እዘን ጀነሬተራት ን6 
ዓመት ብዘይ ዕረፍቲ ዘገልገላ ኰይነን፡ 

መንግስቲ ንመንቀሳቐሲአን ወርሓዊ 160 ሽሕ 
ሊትሮ ነዳዲ ክዕድለን ጸኒሑ። ምስ ንውሓት 
ኣገልግሎት ግን ኣብ’ዚ እዋን ዝነበረን ጉልበት 
ቀኒሱ ደኺመን’የን ዘለዋ። እዚ ዝፈጠሮ፡ ኣብ 
እዋን’ዚ ክልቲአን ከተማታት ነናተን ጀነሬተር 
ይጥቀማ ኣለዋ። ተጠቃምነት ኤለክትሪክ ኣብ 
ንኡስ ዞባና ምስ እንምልከት ከኣ፡ 12 ካብ 
109 ዓዲታት ጥራይ’የን ኣገልግሎት ዝረኽባ። 
ኣገልግሎት ኤለክትሪክ ኣብ ንኡስ ዞባና ከምዚ 
ዝተጠቕሰ ስለዝዀነ፡ ዝርግሐ ኣሎ ክበሃል 
ኣይከኣልን። 

ንመስርሕ ምጥርናፍ ዓዲታት ብኸመይ ንመስርሕ ምጥርናፍ ዓዲታት ብኸመይ 
ትነጥፉሉ? ትነጥፉሉ? 
መደብ ምጥርናፍ ዓዲታት ኣብ ንኡስ ዞባና 

ወትሩ ምስ ምምሕዳር እንላዘበሉ ጒዳይ’ዩ። 
ብንኡስ ዞባ ሰንዓፈ ዝተታሕዘ መደብ 
ምጥርናፍ ዓዲታት ኣሎ። ንሕና ነዚ ከም 
ተመኵሮን ንቐጻሊ ከም መተግበሪ ኣገባብን 
ክዀነና ንሓስቦ ዘለና እዩ። 

ተሳታፍነት ህዝቢ ንኡስ ዞባኹም ኣብ መግቢ ተሳታፍነት ህዝቢ ንኡስ ዞባኹም ኣብ መግቢ 
ንስራሕ ከመይ ትገልጾ?ንስራሕ ከመይ ትገልጾ?
ኣብ ንጥፈታት ሓመድን ማይን ዘድሃበ 

ማእቶታዊ ስርሓት ኣብ ኵለን ዓዲታት ንኡስ 
ዞባና ይካየድ እዩ። ኣብ ወገን ምብራቓዊ 
ኣጻድፍ ብፍላይ፡ ካብ 2016 ጀሚሩ 
ውጽኢቱ ብእወታ ዝግለጽ፡ ኣብ ምጽጋን 
ጽርግያን ምዕቃብ ሓመድን ማይን ዘድሃበ 
ሰፊሕ ማእቶታዊ ስራሕ ንመግቢ ዝካየድ 
ዕማም ኣሎ። ንምግራብ ዝምልከት እውን 
እንተዀነ፡ ልዑል ተራ ሓይልታት ምክልኻል 
ዝተንጸባረቖ፡ ኣብዛ ዓመት ልዕሊ 300 ሽሕ 

ፈልሲ ገረብ ክትከል ተኻኢሉ እዩ።   

ጒዳይ ጽሬትን ንጽህናን ኣከባቢ ኣመልኪትካ ጒዳይ ጽሬትን ንጽህናን ኣከባቢ ኣመልኪትካ 
እንታይ እንታይ ትብለና? ትብለና? 
ህዝቢ ንኡስ ዞባና ኣብ ሰሙን ሓንቲ 

መዓልቲ እናወፈረ ንጽህና ከባቢኡ ይሕሉ። 
እግረ-መገደይ ክገልጾ ዝደሊ ንመጕሓፊ 
ተባሂሉ ዝተዳለወ መካነ-ጐሓፍ ኣለና። 
እናተንቀሳቐሰት ጐሓፍ እትእክብ ማኪና 
ስለዘይብልና ዝምልከቶ ኣካል ፍታሕ 
ክገብረልና ንጽበ ኣለና።  

ኣብ ደገ ቀልቀል ካብ ምውጻእ ናጻ ኣብ ደገ ቀልቀል ካብ ምውጻእ ናጻ 
ዝኣወጃ ዓዲታት ኣለዋኹምዶ?ዝኣወጃ ዓዲታት ኣለዋኹምዶ?
ዳርጋ ኵለን ዓዲታት ኣዊጀን እየን። 

እንተዀነ ኣብ ተጠቃምነት ዓይኒ-
ምድሪ ስክፍታ ኣለና። ነዚ ግንዛበ ዝገበረ፡ 
ብሚኒስትሪ ጥዕና ኣብ 80 ዓዲታት ዳህሳስን 
መጽናዕቲን ተኻይዱ ነይሩ። ውጽኢት 
ናይ’ቲ መጽናዕቲ ከምዘመልክቶ ከኣ፡ 
ኣብ ገለ ምሉእ ተጠቃምነት ክህሉ ከሎ፡ 
ኣብ ገለ ዓዲታት ግን፡ ከምዘይሰጐመን፣ 
ናይ’ዚ መርኣያ ድማ ነቲ ዝተሰርሐ ዓይኒ-
ምድሪ መዳጐኒ ማሓስኣት፡ መኽዘን ኩቦን 

ዕንጸይቲን ዝጥቀማሉ ዓዲታት ምህላወን 
ተረጋጊጹ ኣሎ። ነዚ ተርእዮ ንምውጋድ 
ከኣ ንቕሓቶም ናይ’ቶም ከምኡ ዝገብሩ 
ወገናት ንምብራኽ፡ ቀጻሊ ጐስጓሳት ንገብር 
ኣለና።  

መነባብሮ ህዝቢ ንምምሕያሽ ዝግበር ናይ መነባብሮ ህዝቢ ንምምሕያሽ ዝግበር ናይ 
ተራድኦ ንጥፈት ኣሎዶ?ተራድኦ ንጥፈት ኣሎዶ?
ምምሕዳር ንኡስ ዞባ ሓደ ካብ’ቲ ዝዓበየ 

ዕማሙ፡ መነባብሮ ህዝቢ ንምምሕያሽ 
ዘካይዶ ስራሕ’ዩ። ብሚኒስትሪ ሕርሻ 
ተጠቃምነት ምሩጽ ዘርኢ ንምዝውታርን 
ልምዓት ኣሕምልቲን ፍረታትን ከምዝዓዝዝ 
ኣብ ምግባርን ብትዅረት ይስርሓሉ እዩ። 
መውልን ኣኮርድን እውን ልዑል ግደ 
ዝጻወታ ትካላት እየን። ከምቲ ኣቐዲመ 
ዝጠቐስክዎ፡ መሰረታዊ’ኳ እንተዘይበልና፡ 
ምብራቓዊ ኣጻድፍ ርኡይ ለውጢ ከምጽእ 
ዝኽእል ልምዓታዊ ንጥፈታት ዝካየደሉ 
ከባቢ ንኡስ ዞባና እዩ። ብሕልፊ ሓረስቶት 
ኣቓልቦኦም ናብ ልምዓት ጀርዲን ከቋምቱ 
ዝያዳ ካልእ እንደፍኣሉ ዕማም ኰይኑ ኣሎ።   

ኣብ መወዳእታ እተመሓላልፎ መልእኽቲ ኣብ መወዳእታ እተመሓላልፎ መልእኽቲ 
እንተሎ እቲ ዕድል ንዓኻ? እንተሎ እቲ ዕድል ንዓኻ? 
ንኡስ ዞባ ዓዲ-ቐይሕ፡ ንመስሕብ 

ቱሪዝማዊ ጸጋታት ዝኸውን ሃብታም 
ጥንታዊ ሰፈራታትን ቅርሲታትን ዝውንን 
ንኡስ ዞባ እዩ። ህዝቢ ንኡስ ዞባ ዓዲ-ቐይሕ 
ኣብ ከባቢኡ ንዝርከብ ጥንታዊ ቅርሲታትን 
ኣሰራትን፡ ልዑል ትዅረት ሂቡ ኣብ 
ምዕቃቡን ምክንኻኑን ሓላፍነቱ ክዋጻእ 
እላቦ።

ኣቶ ሃብታይ ተስፋዝጊ

ስእሊ፦ ኣቤል በረኸት

ዲጋ ሓዋጹዲጋ ሓዋጹ

ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

ተወሳኺ መግቢ ኣውደኣመትተወሳኺ መግቢ ኣውደኣመት

 - 1/4 ኺሎ ስጋ ከብዲ ናይ ብዕራይ
 - 2 ማንካ ጣውላ ዝደኸመ ፐርሰሜሎ
 - ሓደን ፈረቓን መረቕ ደርሆ/ ዳዶ
 - 1/2 ኩባያ ማርጋሪን
 - 1/2 ኺሎ ዝደኸመ ጉንዲ ሰዴኖ
 - 1 ማንካ ሻሂ በርበረ ጸሊም
 - 1 ማንካ ጣውላ ዝደኸመ ሽጉርቲ ጻዕዳ
 - 1 ማንካ ጣውላ ሓርጭ

 ዓቐን ዓቐን

ስጋ ከብዲ ኣድቂቕና ንመትሮ፣ ቀጺልና ኣብ ድስቲ ብምግምጣል፡ ሰዴኖ፡ ስጋ ከብዲ ኣድቂቕና ንመትሮ፣ ቀጺልና ኣብ ድስቲ ብምግምጣል፡ ሰዴኖ፡ 
ፐርሰሜሎ፡ ሽጉርቲ ጻዕዳን ፍርቂ ካብ ዘዳለናዮ ማርገሪንን ኣእቲና ቁሩብ ፐርሰሜሎ፡ ሽጉርቲ ጻዕዳን ፍርቂ ካብ ዘዳለናዮ ማርገሪንን ኣእቲና ቁሩብ 
ንቐልዎ። ጨውን መረቕ ደርሆን ኣእቲና ኸኣ ንኽበስል ንሓድጎ። ቀጺልና ንቐልዎ። ጨውን መረቕ ደርሆን ኣእቲና ኸኣ ንኽበስል ንሓድጎ። ቀጺልና 
ኣብ ካልእ ድስቲ፡ ነቲ ዝተረፈ ማርገሪን ብምምካኽ፡ ሓርጭ ኣእቲና ቅይሕ ኣብ ካልእ ድስቲ፡ ነቲ ዝተረፈ ማርገሪን ብምምካኽ፡ ሓርጭ ኣእቲና ቅይሕ 
ክሳዕ ዝብል ንቐልዎ፣ ጸባ ጌርና ኸኣ ነብስሎ። ብድሕሪዚ ምስቲ ዝበስል ዘሎ፡ ክሳዕ ዝብል ንቐልዎ፣ ጸባ ጌርና ኸኣ ነብስሎ። ብድሕሪዚ ምስቲ ዝበስል ዘሎ፡ 
እቲ ኣድቂቕና ዝመተርናዮ ከብዲ ሓዊስና እናኣሕበርና፡ ብሓንሳእ ኣብሲልና እቲ ኣድቂቕና ዝመተርናዮ ከብዲ ሓዊስና እናኣሕበርና፡ ብሓንሳእ ኣብሲልና 
ነውርዶ። ብውዑዩ ኸኣ ንመግቢ ንቕርቦ።ነውርዶ። ብውዑዩ ኸኣ ንመግቢ ንቕርቦ።

ኣገባብ ኣደላልዋኣገባብ ኣደላልዋ
መረቕ ስጋ ከብዲመረቕ ስጋ ከብዲ

ሕርሻን 
መግብን

ዓንደመስቀል በርሀዓንደመስቀል በርሀ

- ½ ኺሎ ቈጽሊ ቆስጣ
- ¼ ኺሎ ጥሑን ስጋ 
- 1 ኹባያ ብደቂቕ ዝተመትረ 
ቀይሕ ሽጉርቲ 
- ¼ ኹባያ ዘይቲ 
- 2 እንቋቝሖ ዝተወቕዐ

ኣገባብ ኣደላልዋኣገባብ ኣደላልዋ

ቈጽሊ ቆስጣ  ሓጺብና ክሳዕ ክተዓጻጸፈልና ዝኽእል ቁሩብ ነንፈኽፍዀ፣ ቀጺልና ነቲ ቐይሕ ሽጉርቲ 
ብዘይቲ ንቐልዎ፣ ከይቀይሐ እንከሎ ከኣ ነቲ ስጋ ነእትዎ፣ ቁሩብ ጸኒሕና ፐርሰሜሎ፡ ሽጉርቲ ጻዕዳ፡ ጸሊም 
በርበረን ጨውን ኣእቲና ኣወሃሂድና ነውርዶ። ብድሕር’ዚ ብማንካ እናዓቀንና፡ በቲ ዘንፈኽፈኽናዮ ቈጽሊ 
ቆስጣ ጠቕሊልና፡ ኣብ ዝተወቕዐ እንቋቝሖ እናኣለኽና፡ ኣብ ዝረሰነ ዘይቲ ንቐልዎ፣ ኣብ ዘይቲ ዝሰቲ 
ወረቐት ድማ ነውጽኦ። ኣብ መወዳእታ ኣብ ጸፊሕ ብያቲ ሰሪዕና፡ በቲ እንቋቝሖን ኮመደረን ኣመልኪዕና 
ንቕርቦ።

ብቘጽሊ ቆስጣ ዝተጠቕለለ ጥሑን ስጋብቘጽሊ ቆስጣ ዝተጠቕለለ ጥሑን ስጋ
ዓቐንዓቐን

- 2 ዝበሰለ እንቋቝሖ
- 1 ማንካ ጣውላ ዝደኸመ 
ሽጉርቲ ጻዕዳ
- ማንካ ሻሂ ጸሊም በርበረ
- 2 ማንካ ሻሂ ጨው

-1 ማንካ ጣውላ ብደቂቕ ዝተመትረ
  ፐርሰሜሎ
- ዘይቲ (ንመቕለዊ ዝኸውን) 
- 2 ኮመደረ (ንመመላኽዒ ዝኸውን 
ብኸቢብ ዝተመትረ)  

  - ½ ኪሎ ካውሎ ፍዮሪ
 - 2 ሽጉርቲ ቐይሕ
 - 3 ድንሽ
 - 1 ኩባያ ጥሑን ኮመደረ
 - 2 ካሮቲ
 - ¼ ኪሎ ፐፐሮኒ ብደቂቕ
 ዝተመትረ 

- ½ ሊትሮ ማይ
- 1 ማንካ ሻሂ በርበረ ጸሊም
- ½ ኩባያ ዘይቲ
- 1 ማንካ ጣውላ ዝደኸመ
  ፐርሰሜሎ
- 1 ማንካ ጣውላ ዝደኸመ  
  ጉንዲ ሰዴኖ
- ቁሩብ ጨው

ኣገባብ ኣደላልዋኣገባብ ኣደላልዋ

ካውሎ ፍዮሪ ካብ ጉንዲ ፈሊና ሓጺብና ንቕርቦ፣ ድንሽን ካሮቲን ከኣ 
ቀሪፍና ኣድቂቕና ንመትሮ። ቀጺልና ካውሎ ፍዮሪ፡ ካሮትን ፐፐሮኒን 
ሓዋዊስና ብማይ ነብስሎ። ምስ በሰለ፡ ብማንካ ወይ ብመዓኮር ብኬሪ 
ጌርና ነድክሞ፣ ድሕሪ’ዚ ኣብ ካልእ ድስቲ፡ ሽጉርቲ  ብዘይቲ ንቐልዎ፣ 
ፐርሰሜሎ፡ ሰዴኖን ኮመደረን ኣእቲና ድማ ንቐልዎ። ድሕሪ’ዚ ነቲ 
ዘድከምናዮ ኣሕምልቲ ናብኡ ኣእቲና ነሕብሮ፣ ቀጺልና ማይ ኣፍሊሕና 
ነእትወሉ። ኣብ መወዳእታ ኣብሲልና፡ ጨውን በርበረ ጸሊምን ኣእቲና 
ኣወሃሂድና ነውርዶ። ብውዕዩ ኸኣ ንመግቢ ንቕርቦ።

መም. ፍረወይኒ ገብረሂወት

መረቕ ኣሕምልቲመረቕ ኣሕምልቲ
 ዓቐን ዓቐን

- 1 ኩባያ (250 ሚሊ ሊትሮ/ሚ.ሊ) ሽኮር
- 2 ዓበይቲ እንቋቝሖ
- 1/2 ኩባያ (125 ሚ.ሊ) ርግኦ
- 1/2 ኩባያ (125 ሚ.ሊ) ማይ
- 1/2 ኩባያ (125 ሚ.ሊ) ዘይቲ ኣውሊዕ/ሱፍ
- 2 ኩባያ (500 ሚ.ሊ) ሓርጭ ፊኖ
- 3 ማንካ ሻሂ (15 ሚ.ሊ) ቤኪን ፓውደር

ዘድልዩና ጥረ ነገራትዘድልዩና ጥረ ነገራት
ኬክ ብርግኦኬክ ብርግኦ

- ኣቐዲምና ንእቶንና/ ፎርኖና 180 ዲግሪ ሰንቲግሬድ ነሙቖ
- ኣብ ዕሙቕ ዝበለ መትሓዚ እንቋቝሖን ሽኮርን ሓዋዊስና 
ንዓሰርተ ደቓይቕ ንወቕዖ፡ ብድሕር’ዚ ፊኖ ምስኡ ሓዊስና 
ንሓስዮ 
- ቀጺልና ርግኦ፡ ማይን ዘይትን ምስኡ ሓዊስና ንሓስዮ
- ዘይቲ ዝተለኽየ ባዴላ ወይ ኬክ መስርሒ ኣዳሊና ኣብኡ 
ንግልብጦ
- ን 50 ደቓይቕ ክበስል ኣብ እቶን ንሓድጎ፡ ምስ በሰለ 
ንመግቢ ድሉው ይኸውን
- ንመለበጢ ወይ መደፍደፊ ዝኸውን ክሬም ንምድላው ድማ፡ 
ሓደ ማንካ ጣውላ ጠስሚ ነምክኾ። ሓደ ማንካ ጣውላ ሽኮር 
ኣብ ልዕሊኡ እናዀስና ንሕውሰሉ። እንደገና 3 ማንካ ጣውላ 
ሓርጭ ሽኮር ብምውሳኽ፡ ክሳዕ ሕፍስ ወይ ሎጎግ ዝብል ዓቐን 
ማይ እናወሰኽና ነፍልሖ። ምስ ተዳለወ ኣብቲ ዘዳለናዮ ኬክ 
ብልዕሊኡ ነፍስሶ።

ኣገባብ ኣደላልዋኣገባብ ኣደላልዋ

ምቁር ፖርታቺፕርያ (Sweet Flapjacksምቁር ፖርታቺፕርያ (Sweet Flapjacks))

- 2 ኩባያ ሓርጭ ፊኖ
- 4 ማንካ ጣውላ
- ሓደ ዓብይ እንቋቝሖ
- 3 ማንካ ጣውላ ዘይቲ ሱፍ/ ኣውሊዕ 
- 4 ማንካ ጣውላ ጸባ
- 2 ማንካ ሻሂ ቤኪን ፓውደር
ማይ ክሳዕ ብሑቝና ብማንካ ክለዓል ዝኽእል 
ሕፍሰት ዝህልዎ ዝኣኽለና ንጥቀም

ዘድልዩና ጥረ ነገራትዘድልዩና ጥረ ነገራት

መጀመርታ፡ ኩሉ ዘዳለናዮ ጥረ ነገራት ኣብ ዓሚቝ 
መትሓዚ ንገብሮ፡ ብማንካ ጌርና 80 ሚእታዊት ሕፍሰት 
ክሳዕ ዝህልዎ ንሓዋውሶ። ብሑቕና ብማንካ ዝልዓል 
ሓፊስ ክኸውን ይግባእ። ቀጺልና ባዴላና ኣብ ማእከላይ 
ሓዊ ሓደ ማንካ ጣውላ ዘይቲ ብምግባር ንስኽትቶ። 

ኣገባብ ኣደላልዋኣገባብ ኣደላልዋ

ብምቕጻል፡ ካብቲ ዘዳለናዮ ብሑቝ ብማንካ ጌርና 
ኣብቲ ባዴላ በብሓደ ንግልብጦ፡ ብሑቝና ንሓድሕዱ 
ከይትሓሓዝ ድማ እናተጠንቀቕና ባዴላና ክሳዕ ዝኣክል 
ትሕዘልና በብሓደ ንግልብጦ። ብድሕር’ዚ ክበስል ምስ 
ጀመረ ብጸፊሕ ማንካ ናብ ላዕለዋይ ወገን ብምግምጣል 
ወርቃዊ ሕብሪ ክሳዕ ዝሕዝ ክበስል ንሓድጎ። ብሑቕና 
ምስ በሰለ ኣውሪድና ምስ ክሬም ወይ ርግኦ ሓዊስና 
ወይ እናለኸና ክንምገቦ ንኽእል።

ብ Ursula Ameen

ብ Ursula Ameen

መወከሲ፦ መጽሓፍ ክሽነና (ብዘምዘም ዓ/ሰላምን ራሕማ ዓ/ሰላምን)

ሃ.ማ.መ.ተ.ኤ. ምኽሪ ብተሌፎን ካብ ዝጅምር፡ ብዙሓት መንእሰያት ተጠቐምቲ ናይ’ዚ ኣገልግሎት ኮይኖም ኣለዉ። ንኡስ ዓምዲ “ሕቶ 
ሸባብ” እምበኣር ንገለ ካብ’ቲ ብቑጽሪ ስልኪ 124256 ወይ ብቑ.ሳ.ጶስጣ 1042 ናብ “ሆት ላይን” ዝቐርብ ሕቶታት እያ እትምልስ።ሕቶ ሸባብሕቶ ሸባብሕቶ ሸባብሕቶ ሸባብ

ሸባብሸባብ
ሃሃ ማማ መመ ተተኤኤ

ደዋሊት፤ ሄሎው፡ ናብ ኣገልግሎት 
ምኽሪ ብቴለፎን ድየ ደዊለ ዘለኹ?

ኣማኻሪት፤ ጽቡቕ ኣለኺ፡ መን 
ክብል፡ ካበይ ከባቢ ትኾኒ?

ደዋሊት፤ ልዋም እበሃል፡ ካብ 
ሰገነይቲ’የ ዝድውል ዘለኹ።

ኣማኻሪት፤ የቐንየለይ ልዋም፡ 
እንታይ ክሕግዘኪ?

ደዋሊት፤ መደወልየይ ብዛዕባ 
ውላደይ’ዩ። ኣነ ኣደ ሰለስተ ቈልዑ’የ። 
ሕጂ ምኽሪ ክሓተሉ ዝደለኹ ብዛዕባ 
ዓባይ ጓለይ’ዩ። እዛ ጓለይ ተመሃሪት 
ሳልሳይ ክፍሊ’ያ። ምስ ጓለይ 
ዘየረዳድኣና ዘሎ ጉዳይ ሞባይል’ዩ። 
ጓለይ “ሞባይል ግዝእለይ” ክትብል፡ 
ኣነ “ኣየድልየክን’ዩ” ክብል ናይ 
መዓልታዊ ዘረባና ኮይኑ። ዋላ 
“ኣፍኪ ሓዚ!” ኢለ ቀጥቂጠቐያ 
ምስማዕ ኣብያትኒ። እዛ ዘረባ 
ክትገድፋ ስለ ዘይከኣለት፡ ብኸመይ 
ገይረ ከም ዘግድፋ ምኽሪ ደልየ።

ኣማኻሪት፤ ገለ ብዛዕባ ዕድመን 
ባህርያት ውላድክንዶ ምሓበርክኒ?

ደዋሊት፤ ዕድሚኣ ዝመጽእ 
ዘሎ ታሕሳስ ዓሰርተ ክትኣቱ’ያ። 
ቅድሚ ሕጂ ዝተጋነነ ሕማቕ ጠባይ 
ኣይተዓዘብኩላን። ሕጂ እተምጽኦ 
ዘላ ሕማቕ ባህሪ በዛ ቴለፎን’ዩ። 
ጓል እገለ ቴለፎን ተገዚኡዋ፡ ኣነ 
ጥራይ ዘይብለይ ኩለን መማህርተይ 
ተገዚኡለን እናበለት ሚኒኑ ኮይና 
ተሪፋ። 

ኣማኻሪት፤ ዓቕሚ ስለ ዝውሕደኪ 
ድዩስ ዋላ ካልእ ምኽንያት ስለ ዘለኪ 
ኢኺ ድሌታ ዘየማላእክላ? 

ደዋሊት፤ ኣነ ዝኾነ ሓልፋይ 
የብለይን። ናብራይ ባዕለይ’የ 
ላዕልን ታሕትን ኢለ ዝኣሊ። 
ንኸብዶም ከይጎድሎም ጨፈፍ 
እናበልኩ፡ ሞባይልዶ ካልእ ክብል 
ኣይረኣየንን’ዩ። ድሓር ከኣ እንታይ 
እንጀራ ኮይና እያ’ሞ። ቈልዑ 
ሞባይል ሒዞም፡ ብዘይካ ጌም 
ተጻወትኩ ፊልም ረኣኹ እንታይ 
ቁምነገር ክገብሩ ርእይናዮም 
ኢና’ሞ። 

ኣማኻሪት፤ ንባዕልኺ ተንቀሳቓሲት 
ቴለፎን ኣላትኪዶ?

ደዋሊት፤ ብዙሕ ምዕብልቲ 
ኣይኮነትን’ምበር ኣላትኒ።

ኣማኻሪት፤ ምናልባት ናይ ብሓቂ 
ንትምህርቲ ዘድልያ እዋን እንተ’ሎ፡ 
እታ ናትኪ ክትጥቀም ትኽእልዶ? 

ደዋሊት፤ ካባይ መንጢላ 
ጌም፡ ፊልም ክትርእየላ እንድያ 
ትውዕል። ምሉእ መዓልቲ ሒዛታ 
ስለ ዘይወዓለት እንድያ ደኣ ናተይ 
ዓድግለይ እትብል ዘላ።

ኣማኻሪት፤ ብወገንኪ ብዘይካ 
ኣገልግሎት ተንቀሳቓሲ መስመር 
ቴለፎን ካልእ ንምንታይ ትግልገልላ? 

ደዋሊት፤ ላዕልን ታሕትን ክብል 

ኣበይ ከርክበላ ኢለ። ኣብታ ዘዕርፈላ 
እዋን ንመዘናግዒ ፊልም ወይ ጌም 
እርእየላ’የ። 

ኣማኻሪት፤ ንስኺ ነዚ እትብልዮ 
ዘለኺ ኣገልግሎት ኣብ እትጥቀምላ 
እዋን፡ ደቅኺ እንታይ ይገብሩ?

ደዋሊት፤ እዛ ዓባይን ምንኣሳ 
ወድን ተመሃሮ’ዮም። ዝስራሕ ዕዮ 
ገዛ እንተ’ለዎም ኣየቕርቦምን’የ። 
ዝስራሕ እንተ ዘይብሎም ግን ምሳይ 
ይርእዩ እዮም።

ኣማኻሪት፤ ንምንታይ ደኣ ምሳኺ 
ተዋስእዮም?

ደዋሊት፤ ካብ ደገ ወጺኦም 
ዝረስሑ፡ ኣብ ገዛ ምሳይ ኮይኖም 
ክዘናግዑ ይሕሸኒ። 

ኣማኻሪት፤ ተንቀሳቓሲ ቴለፎን ከም 
ውጺኢት ተክኖሎጅን ምዕባለን ኣብ 
ምስላጥን ምችኡነት ህይወትን ዓቢ 
ኣገዳስነት ከም ዘለዎ ኣይከሓድን’ዩ። 
እንተኾነ ግና፡ ንቈልዑ ብዘይ ደረት 
ከም ዝጠለብዎ ክጥቀሙላ ምግዳፍ 
ዝፈጥሮ ኣሉታዊ ማሕበረ ስነ-
ኣእምሮኣዊ ጽልዋታት ከቢድ’ዩ። 

ጸወታ ንቖልዑ ንኣካላውን 
ኣእምሮኣውን ምዕባለኦም ዝበለጸን 
ወሳንን ስለ ዝኾነ፡ ምስ መዛንኦም ኣብ 
ከባቢኦም ክጻወቱ ዕድል ክፍጠረሎም 
ይግባእ። ኮፍ ኢሎም ምስ ሞባይል 
ጥራይ እንተውዒሎም ነዚ ዕድል 
ክረኽብዎ ኣይክእሉን’ዮም። ኣብ 
ደገ ወጺኦም ዝተፈላለዩ ጸወታ 
ክጻወቱ እንተ ኽኢሎም ኣካላቶም 
ይድልድል፡ ውህደት መሓውሮምን 
ሚዛን ኣካላቶምን የማዕብል። 
ማሕበራዊ ዝምድንኦም ይሕይል፡ 
ተላዚብካ ምንባርን ርትዓዊ ባህርያትን 
የማዕብሉ። ምናልባት ርስሓት 
የሻቕለኪ እንተ’ሎ፡ ከይረስሑ 
ምጽራይ ክላመዱ ግን ኣጸጋሚ’ዩ። 

ብኻልእ ወገን ውሉድኪ 
ተንቀሳቓሲ ቴለፎን ክትጥቀሙ 
ቅድሚ ምሕሳብኪ ብስለቶም፡ 
ሓላፍነት ናይ ምስካም ዓቕሚ ምፍላጥ 
ወሳኒ’ዩ። ብመንገዲ ተንቀሳቓሲ 
ቴለፎን ክፍጸሙ ዝኽእሉ ዘኽፍእን 
ዘጸብቕን ተግባራት ፈሊጡ ዝመሚ 
ክኸውን ይግባእ። ካብዚ ብምቕጻል 
ተንቀሳቓሲ ቴለፎን ብዋጋ ቀሊል ስለ 
ዘይኮነ ዝፈጥረልካ ቁጠባዊ ተጽዕኖ 
ምግንዛብ ኣድላዪ’ዩ። ቈልዑ ቁጠባዊ 
ኩነታትካ ክርድኡ ቀሊል ስለ ዘይኮነ፡ 
ከጥፍእዎን ክሰብርዎን ስለ ዝኽእሉ 
ድማ ተወሳኺ ቁጠባዊ ተጽዕኖታት 
ክፍጠር ይኽእል። ብዛዕባ ኣጠቃቕማ 
ተንቀሳቓሲ ቴለፎን ከተፍልጥዮም 
እንተ ደሊኺ ኣጠቃቕማኻ ምፍላጥ 
ኣገዳሲ’ዩ። ቈልዑ ካብ ብቓላት 
ብተግባራት ዝመሃርዎ ስለ ዝዓቢ ኣብ 
ቅድሚ ቈልዑ እነርእዮ ተግባራትን 
ባህርያትን ክቐድሕዎ ስለ ዝኽእሉ 
ብባህርያትኪ ምሕሳብ ኣድላዪ’ዩ። 
ብሓባር ምስ ደቅኺ ትጥቀሙላ 
እንተ’ለኹም ንተግባራትኪ 
ክቐድሕዎን ክገብርዎን ዝቐለለ 
ይኸውን። ብኻልእ ወገን ንመምሃሪ 
ተድልየኒ’ያ ዝብል ምኽኒት ክሳብ 
ሕጂ ስርዓተ ትምህርትና ተንቀሳቓሲ 
ቴለፎን ምጥቃም ዘገድድ ስለ ዘይኮነ 
ኣየሻቕልን’ዩ። ይኹን’ምበር ብዙሓት 
መማህርቶም ዓርከ መሓዝኦም ሒዞም 
ምስ ዝርእዩ ብዓይኒ ቅንኢ ክብህግዋ 
ይኽእሉ’ዮም። ኩሉ ዝበሃግካዮ 
ኩነታትካ ኣብ ግምት ከየእተኻ 
ምሕላሙ ርትዓዊ ኣይኮነን። እዚ 
ክብል እንከለኹ ከም ቤትካ’ምበር 
ከም ጎረቤትካ ኣይኮነን። ቤትካን 
ትሕዝቶኻን ንውላድካ ምፍላጥ ግን 
ኣገዳሲ’ዩ። ኣብዚ ሕጂ እዋን፡ “ደሞዝ 
ስለ ዘይተዋሃብኩ ክዕድገልኩም 
ኣይክእልን’የ፡ ብዙሕ ገንዘብ ስለ 

ዝሓትት የብለይን፡” እናበልኪ 
ብኣብነት ምሕባር ይከኣል’ዩ። 

ደዋሊት፤ ሓቅኻ እንዲኻ፡ ዘይብልና 
ኢሎም ከስተማስሉ ስለ ዘይደልዮም 
ከርእዮም ኣይደልን’የ።

ኣማኻሪት፤ ጸገምን ራህዋን 
መናብርቲ ወዲ ሰብ ስለ ዝኾኑ፡ 
ንምብድሆም ውላድካ ብዓቕሞም 
ከም ዝፈልጥዎ ምግባር ኣገዳሲ’ዩ። 
ምናልባት ኣብ ኣገባብ ምሕባሮም 
ክእለት ኣገዳሲ እዩ። እንተ 
ዘይኮይኑ፡ ቈልዓ ጸገም ክፈልጥ 
የብሉን ማለት ግን ቅኑዕ ኣይኮነን። 
እትነብርዮ ዘለኺ ኩነት ብዝተፈላለየ 
መንገዲ ውላድኪ ክርድእዎን 
ክፈልጥዎን ክዋስእሉን ንምግባር ግን 
ሓላፍነትኪ’ዩ። ከይፈልጡኺ ክትብሊ 
ክትክወሊ እንተ መሪጽኪ፡ ደቅኺ 
ናብራኺ ክርድእዎ ስለ ዘይክእሉ፡ 
ንኹሉ ዘቕርብዎ ጠለባት ንምምላእ 
ኣብ ዘየድሊ ዕንክሊል ክትጽመዲ 
ክትግደዲ ኢኺ። እዚ ድማ ክንዲ 
ሽግርኪ ምፍታሕ ኣብ ዝተፈላለየ 
ሽግር ንኽትኣትዊ ክቕስበኪ 
ይኽእል’ዩ። ምስትምሳል ብምትላል 
ደኣ’ምበር ሓቂ ብምፍላጥ ምርዳእን 
ክምዕብል ኣይክእልን’ዩ። ክንዲ ናይ 
ኩሉ ግዜ ስእንትን ድኻን ምዃንኪ 
ምሕባር፡ ንለውጢ ኣብ ጻዕሪ ከም 
ዘለኺ ከተፍልጥዮም ኣገዳሲ እዩ። 

ደዋሊት፤ እንታይ ክርዱልካ 
ኢሎም’ሞ።

ኣማኻሪት፤ ቈልዑ ብስለቶም ብግዜ 
ዝምዕብል ክኸውን ይኽእል’ምበር 
ኣይርድኡን’ዮም ክበሃል ግን 
ኣይከኣልን’ዩ። እዚ ኣብ ንእስነቶም 
ተረዲእዎም ዝዕዘብዎን ዝገብርዎን 
ኣብ መጻኢ ህይወቶም ክገብርዎ 
ልዑል ተኽእሎ ኣለዎ። ስለዚ 
ቈልዓ’ዩ/ያ እናተባህለ ኣብ ቅድሚ 
ቈልዓ ዘየድሊ ተግባራት ምግባር 
ክደግምዎ ተኽእሎ ስለ ዘሎ፡ ኣብ 
ቈልዑ እነርእዮ ተግባራት ንመጻኢ 
እንታይ ጽልዋ ይፈጥረሎም ምፍላጥ 
ኩሉ ሳዕ ክንግንዘቦ ይግባእ። 
ምኽንያቱ፤ ቀዳሞት ሽዱሽተ 
ዓመታት ዕድመ ቈልዓ መሰረት 
ምዕባልኡን ወሳኒ መድረኽ ህይወቱን 
ስለ ዝኾነ። ስለዚ ኣብዚ ዕድመ’ዚ 
ቈልዓ ብመሰረት ባህሉን ልምዱን 
እሩም ሰብ ገይርካ ናይ ምህናጹ 
ሓላፍነት ምስካም’ዩ። 

ደዋሊት፤ ኣነ ናይ ከብዶም ክሓሊ 
ዕንክሊል እብል። ንሳቶም ክንዲ’ዚ 
ቀብዘርዘር እንታይ ኣድልይዎም’ዩ። 
እንታይከ ጥዕና ክትህቦም ኢላ’ያ። 

ኣማኻሪት፤ ቈልዑ ብኸባቢኦምን 
መዛኑኦም ክጽለዉ ይኽእሉ’ዮም። 
ምምእዛኖም ግና ናይ ወለዶምን 
ኣለይቶምን ሓላፍነት’ዩ። ብመሰረት 

ጸብጻብ ውድብ ጥዕና ዓለም 
ተንቀሳቓሲ ቴለፎን ብጨረር ዝሰርሕ 
ንብረት ስለ ዝኾነ፡ ሓደ ካብ መንሽሮ 
ወለድ ወይ ንመሽሮ ዘቃልዕ ተባሂሉ 
ዝተለለየ መሳርሒ’ዩ። በዚ ምኽንያት 
ቈልዑ ዝያዳ ካልኦት ንመንሽሮ 
ደምን ካልእ ዓይነታት መንሽሮን 
ዝተቓልዑ ምዃኖም ይሕበር። 
ዘጋጥሞም ቀጥታዊ ጸገም ድማ 
ብዙሕ ሰዓታት ተንቀሳቓሲ ቴለፎን 
ክጥቀሙ ምስ ዝውዕሉ፡ ንቓንዛ 
ርእሲ፡ ጸገማት ምርኣይ፡ ድኻም 
ኣዒንቲ፡ ድቃስ ምስኣን፡ ቍጥዐን 
ነድርን፡ ጸቕጢ ደምን ምኽራሽን፡ 
ሰዓታት መግቦም ብምዝንባል ድማ 
ንጉድለት ኣመጋግባ ይቃልዑ። 

ኣብ ርእሲ’ዚ ምስ ሰባት ዘለዎም 
ርክብ ስለ ዝድረት ተላዚቦም 
ንኽነብሩ ይሽገሩ። ናይ ጸወታን 
ምንቃስቓስን ሰዓታቶም ስለ 
ዝውሕድ ድማ ንትህኪትን ጉድለት 
ድርኺትን ይቃልዑ። ብዓብይኡ 
ድማ ናብ ወልፊ ከቃልዖም 
ይኽእል። ኩነታቶም ክንከታተሎም 
እንተ ዘይክኢልና ድማ ብሞባይላት 
ዝለዋወጥዎ ስእልታት ቪድዮታት 
ንጾታዊ ሓደጋታት ከቃዖም 
ይኽእል። ንኣብነት ሓንቲ ጎርዞ 
ብኸፊል ኣካላታ ተቐሊዓ ብቖፎ 
ተንቃሳቓሲ ቴለፎና ተሳኢላ ንበል። 
እዚ ንመሓዛኣ ምስ እተሕልፈላ 
ኣጋጣሚ ምስዛ መሓዛኣ ትበኣስ’ሞ፡ 
እታ ስእላ ሒዛ ዝጸንሐት መሓዛኣ 
ንኻልእ ሰብ ተሕልፎ። ነዚ ዝተቐበሉ 
ካልኦት ሰባት ነቲ ስእሊ ንጽዩፍ ዕላማ 
ይምስርሕዎ’ሞ ነዚ ዝረኣየት ጎርዞ 
ዝወርዳ ማሕበራውን ኣእምሮኣውን 
ጸገማት ብዘይ ምቁጽጻራ ነብሳ 
ብምጽላእ ክሳብ ህይወታ ምሕላፍ 
ክትበጽሕ ትኽእል’ያ። 

ደዋሊት፤ ኣይዝን ወዲ ኸምዝን 
እንድዩ ደኣ ሎሚ ዘሻቕለካ። እንታይ 
ቀስ ኢላ ዘይተርክበሉ። እንታይ 
እንጀራ ክትኮና ድያ።

ኣማኻሪት፤ እወታዊ ኣገዳስነት 
ተንቃሳቓሲት ቴለፎን ንጎኒ ሓዲግና፡ 
ብፍላይ ንቘልዑ ክጥቀሙላ ኣብ 
እንፈቕደሉ ኩሉ ኣሉታዊ ጽልዋታት 
ጥዕና፡ ማሕበራውን ስነ-ኣእምሮኣውን 
ብድሆታት ኣብ ግምት ከነእቱ 
ይግባእ። ንቘልዑ ስቕ ክብሉልናን 
ከይርብሹናን ብምሕሳብ ጥራይ 
ንመጻኢ ህይወቶም ብጨረርን 
ዕድላት ጸወቶኦምን ግዚኦምን 
ከነሕድጎም እንተ ፈቲና ንመጻኢ 
ዘይሓዊ በሰላ ክንሓድገሎም ስለ 
እንኽል፡ ኣጠቃቕማና ብኣፍልጦ 
ክኸውን ይግባእ። ብፍላይ ክሳብ 
ደቂ 12 ዓመት ዝበጽሑ እንተ 
ዘይሃብናዮም ይምረጽ። 

ደዋሊት፤ ባዕልኻ እተምጽኦ ሰበብ 
ዘይተርፍ ወደይ። የቐንየለይ ካብ 
ሎሚ ስጉምቲ ክወስድ’የ።

ኣማኻሪት፤ ገንዘብኪ።

መጠበሪዶ መጣዓሲመጠበሪዶ መጣዓሲ

እታ ወረቐትዛንታ
ሻብዓይ ክፋልሻብዓይ ክፋል

“እሂ ኣቤል ትሰምዖ ኣለኻ?” መምህር ሚርያም 
ገጻ ኣሲራ ናባይ ጠመተት። ብተግባርና ዝተገረመት 
ትመስል።

“እወ፡ ግን ብሓቂ ሓግዘኒ ኢሉኒ እዩ፡” ከይተረድኣኒ 
ተዛረብኩ። እቲ ሓቂ ክፈልጡለይ ደለኹ።

“እሞ ትሰምዖ ኣለኻ። ኣብ ቅድሜኻ እዩ ዝዛረብ 
ዘሎ። ሕራይ ንሱ ኣቕድሓኒ እንተኢሉካ ንስኻ ስቕ 
ኢልካ ዲኻ ተቕድሖ? ነዚ ሰብ’ዚ ኣብ ህይወቱ 
ተዕንዎ ከምዘለኻ ትፈልጥዶ?” መምህር ዳዊት 
ብሕቶ ኣዋጠረኒ።

“እወ ተጋግየ እየ። ኣብ ሓዘን ስለዝቐነና በጃኻ 
ኣቕድሓኒ እዩ ኢሉኒ፡” ሓቀይ እንተተፈለጠ ብምባል 
ከእምን ጸዓርኩ።

“እሂ ናሆም እዚ ዝብሎ ዘሎ ሓቂ ድዩ?” መምህር 
ሚርያም ናይ ሕርቃን ክምስ ብምባል ንናሆም 
ጠመተቶ።

“ኣነ ከጻውቶ ኢለ እየ ከምኡ ኢለዮ። እምበር 
ኣጽኒዐ ነይረ እየ። ፈተና ድማ ቀሊል እዩ ነይሩ፡” 
ናሆም እዚ ኹሉ ለሚኑኒ ኣብ ቅድሚ መምህራን 
ከድዓኒ። ብዝገበርኩዎ መመሊሰ ተጣዓስኩ። ከምዚ 
ገይሩ ክጠልመኒ ኣይተጸበኹዎን።

“እዚ ዝገበርኩሞ ገበን እዩ። ስለዚ ቀንዲ ገበነኛ 
ኣቤል ኢኻ። ምኽንያቱ እዛ ወረቐት ናትካ እያ። 
ኣብ ርእሲኡ ድማ እዛ ወረቐት ‘ናይ መን እያ?’ ምስ 
ተባህለት ስቕ ኢልካ። ከተታልል ፈቲንካ። ስለዚ ናይ 
ክልተኹም ጉዳይ ናብ ኮሚተ ስነ-ስርዓት ክቐርብ እዩ፡” 

መምህር ዳዊት ሓንሳብ ኣዕሪፈ። ጽንሕ ኢሉ፡ “ኣቤል 
ጽባሕ ንዋሕስካ ማለት ኣዴኻ ወይ ኣቦኻ ሰዓት 9፡
30 ኣብ ግዜ ዕረፍቲ ክመጽኡ ሓብሮም። ናሆም 
ድማ ዝገበርካዮ ሕማቕ’ኳ እንተኾነ፡ ንስኻ ወለድኻ 
ከይጸዋዕካ፡ ጽባሕ ኣብ ዕረፍቲ መቕጻዕትኹም ክትንገሩ 
ኢኹም። ሕጂ ወዲእና ኣለና ናብ ክፍልኹም ኪዱ፡” 
መምህር ዳዊት መብርሂ ሂቡ ኣፋነወና።

ካብ ኮፍ ዝበልናዮ ተንሲእና ካብ ቤት ጽሕፈት 
ወጻእና። 

ኣነ ኣዝየ ሓሪቐ ስለዝነበርኩ፡ “ስማዕስከ ኣነ ብስንክኻ 
ክስጐግ። ንስኻ ሓደ ዘይትረብሕ ሰብ ኢኻ። ንዓኻ 
ከቕድሕ ተታሒዘስ ትጠልመኒ፡” ከይተረድኣኒ ካብ 
ኣዒንተይ ንብዓት ፈሰሰ። ዘረባ ኣብዩኒ ዕብስ በልኩ።

“ኣቤል ዓርከይ፡ ንሱ ሓቅኻ ኣለኻ። ግን እንታይ 

ክገብር ደሊኻኒ። እወ ክብል 
ኣይክእልን እየ። እምበር ከም 
ዝበደልኩኻ እርደኣኒ እዩ። 
ሕጂ ኣጆኻ ኣይትብከ፡” ናሆም 
ካብቲ ቅድሚ ምእታውና 
ዝነበሮ ጠባይ ተቐየረ።

“እሞ ንዓይከ 
ኣይትድንግጸለይን ዲኻ? ኣብ 
ቅድሚ መምህራነይ ኢኻ’ኮ 
ጠሊምካኒ። ስድራይ ናብ ቤት 
ትምህርቲ መጺኦም ዘይፈልጡ 
ብሰንክኻ ክመጽኡ፡” ሕጂውን 

ንብዓተይ ፈሰሰ።

ናሆም፡ “ኣጆኻ በቃ ተጋግየ። ኣነ’ውን እኮ 
ምሳኻ ክቕጻዕ እየ፡” ኣብ ቅድመይ ኮይኑ ተዛረበ። 
ብኹነታተይ ዝደንገጸ ይመስል።

“እንታይ እሞ ይዓብስ። ስድራይ ክጽውዕ! እዋይ 
ሕጂ ከመይ ገይረ ንባባ ወይ ንማማ ክነግሮም እየ። 
ስድራይ ክጸለሉ እዮም። ብድሕሪኡ ክቕጻዕ እየ። 
እዚ ኹሉ ብሰንክኻ እዩ፡” ብተግባረይ መመሊሰ 
ተጠዓስኩ።

“ኣጆኻ ተረዲኡኒ ኣሎ ኣብ ሽግር ኣእትየካ እየ። 
ሕጂ በጃኻ ንዓናይ ናብ ክፍልና ንእቶ፡” ናሆም 
መሪሑኒ ናብ ክፍልና ተበገሰ።

ኣነውን ኣማራጺ ስለዘይነበረኒ፡ ካብ ጁባይ መንዲለይ 

ኣውጺአ ንብዓተይ ሓበስኩ። ነብሰይ ኣረጋጊአ ድማ 
ናብ ክፍሊ ኣተኹ።

ናብ ክፍሊ ምስ ኣተኹ፣ ኩሉ ተመሃራይ ከንፈሩ 
ነኺሱ ብፍርሂ ጠመተኒ። እዚ ድማ መሊሱ 
ኣሕረቐኒ።

መምህር ናይ ቊጽርና ምሂራ ወዲኣ ካብ ክፍሊ 
ወጸት። ኩሎም ተመሃሮ ብዛዕባ ጉዳይና ክዛረቡ 
ጀመሩ። 

ገሊኦም፡ “እንታይ ገዲሱካ ተቕድሖ፡” ይብሉ። 
ገሊኦም ድማ፡ “መምህር ዳዊት እንታይ ኢሉካ። ሕጂ 
ክትስጐግ ዲኻ?” እናበሉ ንጭንቀተይ ኣዛየድዎ። 

ኣነ ድማ ዝተፈላለየ መልሲ እናሃብኩ ግዜ ፍዳሴ 
ኣኺሉ ተፈደስና። ናብ ገዛ ብኹሩይ መንፈስ 
ንበይነይ ከድኩ።

ገዛ ምስ ኣተኹ ኣደይ ንበይና ጸንሓትኒ። ኣብ ኢዳ 
ተሳሊመ ቦርሳይ ኣቐመጥኩ። ዲቪዛይ ቀይረ ድማ 
ኣብ ቅድሚኣ ኮፍ በልኩ።

“እንታይ ደኣ ሎሚ ዘይተበራህካኒ ትምህርቲ 
በርቲዑ ድዩ?” ገጻ ኣሲራ ሓተተትኒ።

“ኣይበርተዐን፡” ህድእ ኢለ መለስኩላ። ነብሰይ ገለ 
ክኸውን እፍለጠኒ ነበረ።

“እንታይ ደኣሞ ዓይንኻ ቀይሑ፡ ዝደኸምካ 
ትመስል?” ኣደይ ካብ ኮፍ ዝበለቶ ተንሲኣ፣ ገጸይ 
ደረዘትለይ።

“ደሓን... እየ ግን...፡” ንብዓት ሰዓረኒ። ምዝራብ 
ሰኣንኩ። ፊቕ ኢለ ክበኪ ጀመርኩ።

ይቕጽልይቕጽል

ዕላል ምስ ሃብሮም ሕብረት ሓይሊ እዩ!!ሕብረት ሓይሊ እዩ!!
ምስ ገዛእ ርእስኽን ከተላልየና?ምስ ገዛእ ርእስኽን ከተላልየና?

ስመይ ስኒት ዳንኤል እበሃል። ካብ ኣቦይ ዳንኤል 
ወልደዮሃንስ፡ ከምኡ’ውን ኣደይ ሚርያም ሃይለ 
ብዕለት 13-08-2008 ኣብ ኣስመራ ተወሊደ። 
ዕድመይ ንትምህርቲ ምስ ኣኸለ መዋእለ ህጻናትን 
መባእታን ኣብ ቤት ትምህርቲ ደብረጼን ቅድስቲ 
ማርያም ተኸታቲለ። ማእከላይ ደረጃ ኣብ ቤት 
ትምህርቲ መባእታን ማእከላይን ደረጃ ፊንላንድ 
ሚስዮን ተማሂረ። ኣብዚ እዋን’ዚ ኣብ ካልኣይ 
ደረጃ ቤት ትምህርቲ ባርካ ተመሃሪት ታሽዓይ 
ክፍሊ እየ።
ስመይ ሰሊሆም ኣማኑኤል እበሃል። ካብ ኣቦይ 

ኣማኑኤል ዓንደብርሃን ከምኡ’ውን ኣደይ ሰላማዊት 
ተኽለ ብዕለት 13-08-2008 ኣብ ኣስመራ 
ተወሊደ። ዕድመይ ንትምህርቲ ምስ ኣኸለ መዋእለ 
ህጻናት ኣብ ቤት ትምህርቲ እልልታ፡ መባእታ 
ክሳብ ሳልሳይ ክፍሊ ኣብ ቤት ትምህርቲ ሓምድ 
እድሪስ ዓዋተ፣ ካብ ራብዓይ ክሳብ ሻሙናይ ክፍሊ 
ድማ ኣብ ቤት ትምህርቲ መባእታን ማእከላይን 
ደረጃ ፊንላንድ ሚስዮን ተማሂረ። ኣብዚ እዋን’ዚ 
ኣብ ካልኣይ ደረጃ ቤት ትምህርቲ ባርካ ተመሃሪት 
ታሽዓይ ክፍሊ እየ።
ኣብ ትምህርቲ ከመይ ዓይነት ተመሃሮ ኢኽን?ኣብ ትምህርቲ ከመይ ዓይነት ተመሃሮ ኢኽን?
ሰሊሆም፡ ኣብ ትምህርቲ ኣዚና ግዱሳት ኢና። ሰሊሆም፡ ኣብ ትምህርቲ ኣዚና ግዱሳት ኢና። 

ካብቶም ቀዳሞት 10 ኮይንና ትምህርትና ንዛዝም። ካብቶም ቀዳሞት 10 ኮይንና ትምህርትና ንዛዝም። 
ኣብ ናይ 8ኣብ ናይ 8ይይ ክፍሊ ሃገራዊ መርመራ ገምጋምና  ክፍሊ ሃገራዊ መርመራ ገምጋምና 
ልዕሊ 90% እዩ። ልዕሊ 90% እዩ። 
ተንብባዶ ክንደይ ዝኣክል መጻሕፍቲ ኣንቢብክን ተንብባዶ ክንደይ ዝኣክል መጻሕፍቲ ኣንቢብክን 

ኣለኽን?ኣለኽን?
ስኒት፡ እወ አንብብ እየ። ክሳብ ሕጂ ከባቢ 35 ስኒት፡ እወ አንብብ እየ። ክሳብ ሕጂ ከባቢ 35 

መጽሓፍቲ ኣንቢበ ኣለኹ። መጽሓፍቲ ኣንቢበ ኣለኹ። 
ሰሊሆም፡ እወ ክሳብ ሕጂ ከባቢ 30 መጽሓፍቲ ሰሊሆም፡ እወ ክሳብ ሕጂ ከባቢ 30 መጽሓፍቲ 

ኣንቢበ ኣለኹ። ኣንቢበ ኣለኹ። 
መጽሓፍ ጽሒፍክን ኣለኽን። እዛ መጽሓፍክን መጽሓፍ ጽሒፍክን ኣለኽን። እዛ መጽሓፍክን 
ትርጒም ድያ ወይስ ናትክን? ትሕዝቶኣኸ ትርጒም ድያ ወይስ ናትክን? ትሕዝቶኣኸ 

እንታይ’ዩ?እንታይ’ዩ?
ስኒት፡ እወ። እዛ መጽሓፍ ናይ ክልቴና ኮይና፡ ስኒት፡ እወ። እዛ መጽሓፍ ናይ ክልቴና ኮይና፡ 

ትርጒም ኣይኮነትን። ናይ ክልቴና ድርሰት ዝሓዘት ትርጒም ኣይኮነትን። ናይ ክልቴና ድርሰት ዝሓዘት 
መጽሓፍ እያ። ዓሰርተ ዛንታታት ዝሓዘት ኮይና፣ መጽሓፍ እያ። ዓሰርተ ዛንታታት ዝሓዘት ኮይና፣ 
ነፍሲ ወከፍ ዛንታ ድማ ብግጥሚ ወይ ብማሰ ነፍሲ ወከፍ ዛንታ ድማ ብግጥሚ ወይ ብማሰ 
ትዛዘም። ንኣንበብቲ ዝፍትሹ ሕቶታት ድማ ትዛዘም። ንኣንበብቲ ዝፍትሹ ሕቶታት ድማ 
ኣለዋ።ኣለዋ።

እዛ መጽሓፍ ንተመሃሮ እንታይ ትጠቕሞም?እዛ መጽሓፍ ንተመሃሮ እንታይ ትጠቕሞም?
ሰሊሆም፡ መጀመርታ ናይ ንባብ ክእለቶም ሰሊሆም፡ መጀመርታ ናይ ንባብ ክእለቶም 

ንኽዓቢ ትሕግዞም። ተወሳኺ ድማ ከምዚ ናትና ንኽዓቢ ትሕግዞም። ተወሳኺ ድማ ከምዚ ናትና 
ንኽጽሕፉ ትድርኾም። ኣብ ስነ ምግባር እሩማት ንኽጽሕፉ ትድርኾም። ኣብ ስነ ምግባር እሩማት 
ንክኾኑ ድማ ትምዕዶም።ንክኾኑ ድማ ትምዕዶም።
ክልቴኽን ሓቢርክን መጽሓፍ ክትጽሕፋ ከመይ ክልቴኽን ሓቢርክን መጽሓፍ ክትጽሕፋ ከመይ 

ሓሲብክንኦ?ሓሲብክንኦ?
ስኒት፡ ክልተ ዓመታት ደቂ ክፍሊ ነይርና። ክልቴና ስኒት፡ ክልተ ዓመታት ደቂ ክፍሊ ነይርና። ክልቴና 

ድማ መጽሓፍቲ ነንብብ ኢና። ብድሕሪኡ ብዛዕባ ድማ መጽሓፍቲ ነንብብ ኢና። ብድሕሪኡ ብዛዕባ 
‘መጽሓፍ’ ዝብል ሓሳብ ክንዘራረብ ጀሚርና። ካብ ‘መጽሓፍ’ ዝብል ሓሳብ ክንዘራረብ ጀሚርና። ካብ 
ሓደ ርእሲ ክልተ ርእሲ ስለዝበልጽ ድማ ኣብ ከባቢና ሓደ ርእሲ ክልተ ርእሲ ስለዝበልጽ ድማ ኣብ ከባቢና 
እንዕዘቦ ጌጋታት ብመልክዕ መጽሓፍ ክንእርም እንዕዘቦ ጌጋታት ብመልክዕ መጽሓፍ ክንእርም 
ተበጊስና። ኣብ መወዳእታ ድማ ተዓዊትና።ተበጊስና። ኣብ መወዳእታ ድማ ተዓዊትና።
ክልቴኽን ብሓባር መጽሓፍ ምጽሓፍ እንታይ ክልቴኽን ብሓባር መጽሓፍ ምጽሓፍ እንታይ 

ረብሓ ነይርዎ?ረብሓ ነይርዎ?
ሰሊሆም፡ ብዓቢኡ ኣብ መንጎና ጽቡቕ ምርድዳእ ሰሊሆም፡ ብዓቢኡ ኣብ መንጎና ጽቡቕ ምርድዳእ 

ፈጢሩልና። ክልቴና ንሓደ ሓሳብ ብኸመይ ፈጢሩልና። ክልቴና ንሓደ ሓሳብ ብኸመይ 
ንፈትሖ ክንረዳዳእ ድማ ዕድል ረኺብና። ሳላ ንፈትሖ ክንረዳዳእ ድማ ዕድል ረኺብና። ሳላ 
ዝሓበርና ድማ ተዓዊትና።ዝሓበርና ድማ ተዓዊትና።

ናይዛ መጽሓፍ ሓሳብ ናይዛ መጽሓፍ ሓሳብ 
ካበይ መጺኡ?ካበይ መጺኡ?

ስኒት፡ ሓሳብ ናይዛ ስኒት፡ ሓሳብ ናይዛ 
መጽሓፍ ካብ ኣብ መጽሓፍ ካብ ኣብ 
ከባቢና ዝተዓዘብናዮን ከባቢና ዝተዓዘብናዮን 
ዝሰማዕናዮን ኢና ዝሰማዕናዮን ኢና 
ረኺብናዮ። ከምኡ’ውን ረኺብናዮ። ከምኡ’ውን 
ኣብ ቤት ትምህርቲ ኣብ ቤት ትምህርቲ 
ዘጋጥሙ ትዕዝብትታት ዘጋጥሙ ትዕዝብትታት 
እዩ። እዩ። 
እዛ መጽሓፍ ተጀሚራ እዛ መጽሓፍ ተጀሚራ 
ክሳብ እትውዳእ ክንደይ ክሳብ እትውዳእ ክንደይ 
ግዜ ወሲዳትልክን? ግዜ ወሲዳትልክን? 

ኣብ ምንታይከ ትሽገራ ኣብ ምንታይከ ትሽገራ 
ነይርክን?ነይርክን?

ሰሊሆም፡ እዛ መጽሓፍ ሰሊሆም፡ እዛ መጽሓፍ 
ተጀሚራ ክሳብ ተጀሚራ ክሳብ 

እትሕተም ልዕሊ ሓደ ዓመት ወሲዳትልና። ነዛ እትሕተም ልዕሊ ሓደ ዓመት ወሲዳትልና። ነዛ 
መጽሓፍ ንኽንጽሕፍ ሕጽረት ግዜ የጋጥመና መጽሓፍ ንኽንጽሕፍ ሕጽረት ግዜ የጋጥመና 
ነይሩ።ነይሩ።

መጽሓፍክን ተሓቲማ ምስ ተዘርግሐት መጽሓፍክን ተሓቲማ ምስ ተዘርግሐት 
ካብ ተመሃሮ ብሓፈሻ ድማ ካብ ኣንበብቲ ካብ ተመሃሮ ብሓፈሻ ድማ ካብ ኣንበብቲ 
ዝረኸብክንኦ ግብረ መልሲ ከመይ ይመስል?ዝረኸብክንኦ ግብረ መልሲ ከመይ ይመስል?
ስኒት፡ ዝበዝሑ ዘንበብዋ ኣዝዮም ከምዝፈተዉዋ ስኒት፡ ዝበዝሑ ዘንበብዋ ኣዝዮም ከምዝፈተዉዋ 

ነጊሮምና። ብዙሓት ተመሃሮ ድማ መጽሓፍ ነጊሮምና። ብዙሓት ተመሃሮ ድማ መጽሓፍ 
ክጽሕፉ ከምዝደልዩ’ሞ፣ ክንሕግዞም ዝሓተቱና ክጽሕፉ ከምዝደልዩ’ሞ፣ ክንሕግዞም ዝሓተቱና 
ኣለዉ። ኣብ ተመሃሮ ቅዱስ ቅንኢ ፈጢራ ኣላ።ኣለዉ። ኣብ ተመሃሮ ቅዱስ ቅንኢ ፈጢራ ኣላ።
ምጽሓፍን ትምህርትን ከመይ ተሳንይኦ ነይርክን?ምጽሓፍን ትምህርትን ከመይ ተሳንይኦ ነይርክን?
ሰሊሆም፡ ግዜ ኣዚና ንሽገር ነይርና። እንተኾነ ነዛ ሰሊሆም፡ ግዜ ኣዚና ንሽገር ነይርና። እንተኾነ ነዛ 

መጽሓፍ ንኽንጽሕፍ ቀዳመ ሰንበት እንተወሓደ መጽሓፍ ንኽንጽሕፍ ቀዳመ ሰንበት እንተወሓደ 
ንሰለስተ ሰዓታት ብሓባር ንሰርሕ ነይርና። ተወሳኺ ንሰለስተ ሰዓታት ብሓባር ንሰርሕ ነይርና። ተወሳኺ 
ኣብ ክረምቲ ዳርጋ መዓልታዊ ንራኸብ ነይርና።ኣብ ክረምቲ ዳርጋ መዓልታዊ ንራኸብ ነይርና።

ተመሃሮ ከምዚ ናትክን ከበርክቱ እንታይ ተመሃሮ ከምዚ ናትክን ከበርክቱ እንታይ 
ትላወብኦም?ትላወብኦም?

ሰሊሆም፡ ቀዳማይ ነገር ግዜኦም ብግቡእ ሰሊሆም፡ ቀዳማይ ነገር ግዜኦም ብግቡእ 
ከመሓድሩን ኣብ ዝጠቅም ነገር ከውዕልዎን ከመሓድሩን ኣብ ዝጠቅም ነገር ከውዕልዎን 
ንላቦዎም። ብምቕጻል ድማ፡ ካብ ሕጂ ጀሚሮም ንላቦዎም። ብምቕጻል ድማ፡ ካብ ሕጂ ጀሚሮም 
ከይተሓለሉ ክጽዕሩ ንምዕዶም።ከይተሓለሉ ክጽዕሩ ንምዕዶም።
ካብ ናይ ሃገርና ደረስቲ እተድንቕኦ ደራሲ መን ካብ ናይ ሃገርና ደረስቲ እተድንቕኦ ደራሲ መን 

እዩ?እዩ?

ስኒት፡ ካብ ናይ ሃገርና ደረስቲ ብዅሉንትናኡ ስኒት፡ ካብ ናይ ሃገርና ደረስቲ ብዅሉንትናኡ 
ዘድንቖ ደራሲ ኣለምሰገድ ተስፋይ እዩ። ዳርጋ ዘድንቖ ደራሲ ኣለምሰገድ ተስፋይ እዩ። ዳርጋ 
ኩለን መጻሕፍቱ ኣንቢበየን ኣለኹ።ኩለን መጻሕፍቱ ኣንቢበየን ኣለኹ።
ሰሊሆም፡ ኣነ’ውን ከም ናይ ስኒት ዘድንቖ ደራሲ ሰሊሆም፡ ኣነ’ውን ከም ናይ ስኒት ዘድንቖ ደራሲ 

ኣለምሰገድ ተስፋይ እዩ። ብፍላይ መጽሓፍ ጊታኖ ኣለምሰገድ ተስፋይ እዩ። ብፍላይ መጽሓፍ ጊታኖ 
ደጋጊመ ኣንቢበያ ኣለኹ።ደጋጊመ ኣንቢበያ ኣለኹ።

ኣብ ጽሑፍ ናይ መጻኢ መደባትክን ከመይ ኣብ ጽሑፍ ናይ መጻኢ መደባትክን ከመይ 
ይመስል?ይመስል?

ስኒት፡ መጀመርታ ካብ መጽሓፍቲ ብዙሕ ስኒት፡ መጀመርታ ካብ መጽሓፍቲ ብዙሕ 
ትምህርቲ ስለዝርከብ ከነንብብ መዲብና ኣለና። ትምህርቲ ስለዝርከብ ከነንብብ መዲብና ኣለና። 
ቀጺልና ድማ ካብዛ ጽሒፍናያ ዘለና፡ ስፍሕ ዝበለት ቀጺልና ድማ ካብዛ ጽሒፍናያ ዘለና፡ ስፍሕ ዝበለት 
መጽሓፍ ክንጽሕፍ መደብ ኣለና።  መጽሓፍ ክንጽሕፍ መደብ ኣለና።  
ኣብዛ መጽሓፍ ዝሓገዙ ከተመስግንኦም ዕድል ኣብዛ መጽሓፍ ዝሓገዙ ከተመስግንኦም ዕድል 

ክህበክን?ክህበክን?
ሰሊሆም፡ መጀመርታ ንስድራቤትና ብልቢ ሰሊሆም፡ መጀመርታ ንስድራቤትና ብልቢ 

ነመስግኖም። ምኽንያቱ ባህግና ተረዲኦም መጽሓፍ ነመስግኖም። ምኽንያቱ ባህግና ተረዲኦም መጽሓፍ 
ከነሕትም ስለዝሓገዙና። ቀጺልና ንዓኻ - መምህር ከነሕትም ስለዝሓገዙና። ቀጺልና ንዓኻ - መምህር 
ያቆብ መርሃዊ፡ ቤት ትምህርቲ ፊላንድ፡ ቤት ያቆብ መርሃዊ፡ ቤት ትምህርቲ ፊላንድ፡ ቤት 
ትምህርቲ ባርካን ንኹሎም መምህራንናን ኣዚና ትምህርቲ ባርካን ንኹሎም መምህራንናን ኣዚና 
ነመስግኖም።ነመስግኖም።



ሓዳስ   ኤርትራ

ሓበን ተስፋሚካኤልሓበን ተስፋሚካኤል

‘ኤለክትሪክ ዘመሓላልፍ ሓመድ’ ዕብየት ኣዝርእቲ የዛይድ!ኣዝርእቲን ፍረታትን ኣብ ሓምላይ-
ገዛ ተዀስኲሶም ዝፈርይሉ ኣገባብ ካብ 
ዝተኣታቶ ነዊሕ እዋን ኣቚጺሩ ይርከብ። 
እዚ ከኣ፡ ኣብ ክንዲ ንዘርኢ ኣብ መሬት 
ኵዒቶም ዝዘርእዎ፡ ኣብ ማይ ወይ ሑጻ 
ዘሪኦም ከዕብይዎ ይፍትኑ ኣለዉ ማለት እዩ። 
ምስ’ዚ ዝተኣሳሰር፡ ተመራመርቲ ዩኒቨርሲቲ 
ሊንትሪፒንግ - ሽወደን፡ ኤለክትሪክ 
ዘመሓላልፍ ሓመድ ተጠቒሞም ዕብየት 
ኣእካል ከወስኹ ከም ዝኸኣሉ ይሕብሩ።
እቶም ተመራመርቲ ምርምራቶም 

ንምክያድ፡ ኣብ ሓመድ ዘይብሉ ዕትሮ 
ዘርኢ ስገም ብምዝራእ፡ ብኤለክትሪካዊ 

ኣገባብ ክኹስኵስዎ ጀሚሮም። ብድሕሪ’ዚ፡ 
ኣብ ውሽጢ 15 መዓልቲ ካብ’ቲ ኣብ 
ሓመድ ተዘሪኡ ዝበቊል ስገም፡ ብ50 
ሚእታዊት ንላዕሊ ክዓቢ ከም ዝኸኣለ 

እቶም ተመራመርቲ ገሊጾም። ነዚ 
ንምክያድ፡ ብዘይካ ማይን ኤለክትሪካዊ 
ኣገባብን ከምኡ’ውን ነቲ ዘርኢ ዘድሊ 
መኣዛታት፡ ካልእ ዝዀነ ይኹን ድዅዒ 

ሰሓቕን ጭንቀትን ቀጥታዊ 
ምትእስሳር ተረኺብዎ. . .

ሰሓቕ፡ እቲ ዝቐለለ መግለጺ ሓጐስ 
እዩ። ክንስሕቕ እንከለና ድማ፡ ኣብ 
ውሽጥና ሰላምን ደስታን ይስምዓና። 
ኣሰሓሕቓና ካብ ሰብ ናብ ሰብ ዝፈላለ 
ኰይኑ፡ ገሌና ነቲ ኣዝዩ ዘስሕቕ ኣጋጣሚ 
ብቝሩብ ፍሽኽታ ጥራይ ከነንጸባርቖ 
ንፍትን፣ ካልኦት ድማ ንንእሽተይ 
ኣጋጣምን ዕላልን፡ ብኣዝዩ ዓው ዝበለ 
ድምጺ ዝስሕቁ ኣለዉ። እንተዀነ እዚ 
ክልቲኡ ዝተጠቕሰ ኣገባብ ኣሰሓሕቓ፡ 
ጽቡቕ ከም ዘይኰነ’ዮም ተመራመርቲ 
ዝገልጹ ዘለዉ። 
ኣብ ንኣሽቱ ናይ መስሓቕ 

ኣጋጣሚታት፡ ካብ ዓቐን ንላዕሊ 
ብዓውታ ዝስሕቁ ሰባት፡ እቶም ኣዝዮም 
ዝጭነቑን ብጽምዋ ዝሳቐዩን ምዃኖም፡ 
ተመራመርቲ ዩኒቨርሲቲ ሞናሽ - 
ኣውስትራልያ ሓቢሮም። እቶም 
ተመራመርቲ፡ ሰሓቕ ምስ ውሽጣዊ 
ሓጐስናን ኵነታት ኣእምሮናን ቀጥታዊ 
ርክብ ከም ዘለዎ ብምግላጽ፡ ስምዒታትና 
ብእኡ ክግሃዱ ከም ዝኽእሉ’ዮም 
ዘረድኡ ዘለዉ። 
ሓደ ሰብ፡ ብልምዲ ብዓውታ ዝስሕቕ 

ክኸውን ይኽእል እዩ። ኣብ’ቲ 
ብፍሽኽታ ጥራይ ዝስገር ኣጋጣሚ 
ከይተረፈ ብዓውታ ምስ ዝስሕቕ ግን፡ 
‘ብጽምዋን ጭንቀትን ይሳቐ ምህላዉ 
ዘድምጽ ሰሓቕ’ዩ’ ብምባል፡ እቶም 
ተመራመርቲ ገሊጾም። 
ንሳቶም ኣስዒቦም፡ እቲ ሰብ፡ ነቲ ኣብ 

ውሽጡ ዝስምዖ ጽምዋን ዘይርጉእነትን 
ኣሚኑሉ ክዛረብ ስለዘይክእል፡ 
ኣጋጣሚታት እናተጠቐመ ብሰሓቕ 
ክገልጾ ከም ዝፍትን እዮም ዘረድኡ። እዚ 
ማለት ድማ፡ ካብ ውሽጡ ዝነቐለ ሰሓቕ 
ዘይኰነስ፡ ኣምሰሉነት ምዃኑ ይሕብሩ።
“እቲ ሰብ ብፍላይ ኣብ ንኣሽቱ 

ኣጋጣሚታትን ዕላልን፡ ኣዝዩ ብዝተጋነነ 
ዓውታ ምስሓቕ ምስ ዝቕጽል፡ ኣብ 
መጻኢ ናብ ዝኸፍአ ጸገም ናይ ኣእምሮ 
ክወድቕ ተኽእሎ ኣሎ። ነዚ ከነረጋግጾ 
ዝኸኣልና፡ ኣብ ዝተፈላለየ ጸገም ኣእምሮ 
ዘለዎም ሰባት ዝእለዩሉ ትካላት 
ብምኻድ፡ ብዝገበርናዮ መጽናዕታዊ 
ምርምር እዩ። ገለ ካብ’ቲ እቶም 
ሕሙማን ኣቐዲሞም ዘርእይዎ ዝነበሩ 
ምልክታት ከኣ፡ እዚ ዝጠቐስናዮ እዩ” 
ይብል ሓደ ካብ’ቶም ተመራመርቲ ዶ/ር 
ጃክ ሜሲማናር።
‘ሰሓቕ ዕድመ ይውስኽ’ ዝብል 

ልሙድ ኣበሃህላ ኣሎ። መግለጺ ሓጐስን 
ጥዕናዊ ረብሓን ዝህበና’ውን ስለዝዀነ፡ 
እቲ ዝቐለለ መድሃኒት ጭንቀት’ዩ እሞ፡ 
ፍሽኽታን ሰሓቕን ከነዘውትር ኣለና። 
ይኹን’ምበር፡ ብዙሕ ዘየስሕቑ ዕላላትን 
ኣጋጣሚታትን ተጠቒምና፡ ካብ 
ንቡር ወጻኢ ብዓውታን ረባሽን ድምጺ 
ክንስሕቕ ምፍታን፡ ምልክት ጽምዋን 
ጭንቀትን ክኸውን ስለዝኽእል፡ ሓፈሻዊ 
ኵነታት ጥዕናና ክንፈልጥን ክንጥንቀቕን 
ይግባእ።

ህዋሳዊ ስምዒት ዘለዎ ‘ሓጺን ቈርበት’ ማዕቢሉ
ሮበት፡ ሓደ ካብ’ቲ ሰብ ዝሰርሖ 

ኣውቶማቲክ ማሽን እዩ። ተመራመርቲ 
ዩኒቨርሲቲ ሆንግ ኮንግ ከምኡ’ውን 
ተመራመርቲ ዩኒቨርሲቲ ሲንጉያ - 
ቻይና፡ ኣብ ሮበት ክጣበቕ ዝኽእል 
ህዋሳዊ ስምዒት ዘለዎ ኤለክትሪካዊ 
ቈርበት ከም ዝመሃዙ ይሕብሩ።
ኣብ’ዚ ዓውዲ ምምሃዝ ሮበት ዝነጥፉ 

መሃንድሳት፡ ኣብ ርሑቕ ቦታ ኰይንካ 
ንሮበት እትቈጻጸረሉ ኣገባብ ቅድሚ 
ሕጂ ምሂዞም ምንባሮም ዝፍለጥ እዩ። 
እንተዀነ፡ እቲ ንመቈጻጸሪ ሮበት ተባሂሉ 
ዝካየድ ኣገባብ ዘይዕዉት ምዃኑ፡ በቲ 
ውጽኢቱ ክፍለጥ ተኻኢሉ እዩ። በዚ 
ምኽንያት፡ ቻይናውያን ተመራመርቲ 
ንምቁጽጻር ሮበት ዝሕግዝ ፍኹስ ዝበለ 
ኣገባብ ክምህዙ ከም ዝተደፋፍኡ እዮም 
ዝሕብሩ ዘለዉ። እቲ ንሳቶም ምሂዞምዎ 
ዘለዉ፡ ኣብ ናይ ሰብ ቈርበትን ኣብ ናይ 
ሮበት ሓጺንን ዝለግብ ኤለክትሪካዊ 
ቈርበት ኰይኑ፡ ንክልቲኡ ዘተኣሳስር 
ብ‘ስልኪ-ኣልቦ’ መገዲ ዘራኽብ ሜላ 

ገይሮም’ዮም ኣዳልዮምዎ ዘለዉ።
እቶም ተመራመርቲ፡ እቲ ኤለክትሪካዊ 

ቈርበት፡ ሰብን ሮበትን ኣብ ዘካይድዎ 
ምንቅስቓስ ንክልቲኦም ምልክት እናሃበ 
ሓበሬታ ከም ዘመሓላልፍ ኣረዲኦም። 
እቲ ሮበት፡ ከበድቲ ኣቚሑት ክስከም 
እንከሎ፡ ነቲ ኣብ’ቲ ሰብ ዘሎ ኤለክትሪካዊ 
ቈርበት ምልክት ይሰደሉ እሞ፡ እቲ 
ሮበት ተሰኪምዎ ዘሎ ዓቐን ኣቚሑት 
ክንደይ ምዃኑ፡ እቲ ሰብ ክፈልጥን 

ክርዳእን ይኽእል። በዚ መገዲ፡ እቶም 
ነዚ ምህዞ ከዳልዉ በቒዖም ዘለዉ 
ቻይናውያን ተመራመርቲ፡ ኣብ መንጎ 
ሰባትን ሮበትን ዘሎ ምብህሃል ከማዕብልዎ 
ክኢሎም ምህላዎም ይገልጹ። 
ናይ’ቶም ተመራመርቲ ናይ መጻኢ 

መደባት፡ ኣብ መንጎ ሰባትን ሮበትን 
ዘሎ ምብህሃል ብዝቐለለን ዝማዕበለን 
ኣገባብ ክሰርሕሉ ምዃኖም’ውን ኣብ 
መግለጺኦም ወሲኾም ይሕብሩ።

ሰብ-ሰርሖ ብልሒ፡ ኣብ ምትሕልላፍ ሓበሬታ ዓለማዊ ዋዒ ይነጥፍ
ሰብ-ሰርሖ ብልሒ፡ ኣብ ዝተፈላለዩ 

ሞያታት እናኣተወ ከገልግል ካብ 
ዝጅምርን ሰባት በቲ ምዕባለ ይሰግኡ 
ምህላዎምን፡ ኣብ ዜናታት ቴክኖሎጂ 
እንሰምዖ ወረ እዩ። ገለ ካብ’ቶም 
ሰብ-ሰርሖ ብልሒ ዝትክእዎ ዘለዉ 

“ኣካላዊ ምንቅስቓስ፡ ተገንዝቦኣዊ ክፋል ኣእምሮ ዳውን-ሲንድሮም የማዕብል” ተመራመርቲ

ሞያታት፡ ከም ሕጊ፡ ሕክምናን 
ምምህርናን ካልእን ክጥቀስ ይከኣል። 
እዚ ንሰባት ኣሻቓሊ እናዀነ ይመጽእ 
ብምህላዉ፡ ኣብ መጻኢ ሰባት 
ስራሕ ኣልቦ ከይኰኑ ዘስግእ ምዕባለ 
ቴክኖሎጂ ኰይኑ ኣሎ። 

ኣብ’ዚ ቀረባ እዋን፡ ብዛዕባ’ቶም 
ኣብ 2024 ከጋጥሙ ዝኽእሉ ዛዕባ 
ዓለማዊ ዋዒ፡ ሓበሬታ ዘመሓላልፍ 
ሰብ-ሰርሖ ብልሒ ተኣታትዩ ከም 
ዘሎ ኣመሪካውያን ክኢላታት ናይ’ዚ 
ዓውዲ ይሕብሩ ኣለዉ።
ዓለማዊ ዋዒ፡ ብተመራመርቲን 

ምዕቡላት መሳርሒታትን ዝግምገምን 
ዝጽናዕን ኰይኑ፡ ኣብ’ዚ እዋን ግና፡ 
ሰብ-ሰርሖ ብልሒ ክመራመረሉ 
በቒዑ ኣሎ። ኣብ ዝተፈላለያ ሃገራት 
ብሰንኪ ዓለማዊ ዋዒ ክኽሰት ዝኽእል 
ጸገማት ኣቐዲሙ ብምልላይ ከኣ፡ 
ቅድመ-ጥንቃቐ ከካይዳ ከም ዘለወን 
ይሕብር። 
እቶም ክኢላታት ናይ’ዚ ዓውዲ፡ 

ሰብ-ሰርሖ ብልሒ፡ ብዛዕባ ዓለማዊ 

ኣካላዊ ምንቅስቓስ፡ ጥዕናዊ 
ረብሓ ዝህብ ብምዃኑ፡ ኩሉ ሰብ 
ከዘውትሮ ዘለዎ ኣገዳሲ ንጥፈት 
እዩ። ብሰንኪ ዝተፈላለየ ጠንቂ፡ 
ትሑት ምዕባለ ኣእምሮ ሒዞም 
ዝውለዱ ህጻናት፡ ሕክምናዊ ሓገዛትን 
ኣካላዊ ምንቅስቓሳትን እናኣካየዱ፡ 
ጥዕናኦም ከውሕሱ ከም ዝኽእሉ፡ 
ኣብ መጽናዕታዊ ጽሑፋት እንረኽቦ 
ምኽሪ እዩ። 
ኣብ’ዚ ኣመልኪቶም ካናዳውያን 

ተመራመርቲ፡ ኣካላዊ ምንቅስቓስ 

ንምዕባለ ተገንዝቦኣዊ ክፋል ሕሙማን 
ዳውን ሲንድሮም ከም ዝጠቕሞም 
እዮም ዝሕብሩ ዘለዉ።
ምሕንባስ ዘዘውትሩ ሕሙማን 

ዳውን ሲንድሮም፡ ኣብ ምምዕባል 
ተገንዝቦኣዊ ክፋል ኣእምሮኦም 
እወታዊ ጽልዋ ከም ዘለዎ ተረጋጊጹ 
እዩ። ምስ ደረጃ ዕድመኦምን ኵነታት 
ጥዕናን ናይ’ቶም ሕሙማት ዝሰማማዕ 
ዝተፈላለየ ኣካላዊ ምንቅስቓስ 
ምክያድ ድማ፡ ኣብ ምዕባለ 
ተገንዝቦኣዊ ክፋል ኣእምሮ ተስፋ 

ወይ ሓመድ ከም ዘይተጠቐሙ እዮም 
እቶም ተመራመርቲ ዝገልጹ። 
“ብዝሒ ቊጽሪ ህዝቢ ዓለም ከምኡ’ውን 

ዓለማዊ ዋዒ እናወሰኸ ይኸይድ ምህላዉ 
ኩልና እንርድኦ ሓቂ እዩ። በቲ ድሮ 
ዝጸንሐን ዘሎን ሕርሻዊ ኣገባብ ተጠቒምካ 
ምህርቲ ምሕፋስን ህዝቢ ዓለም ምቕላብን 
እውን እኹል ክኸውን ኣይክእልን። 
ስለዚ፡ ነቲ ኣብ መጻኢ ክኽሰት ዝኽእል 
ሕጽረታት መግቢ ንምቅላስ ኢና፡ ብዘይ 
ሓመድ እኽሊ ከነፍርየሉ ዝሕግዘና 

መገድታት እነናዲ ዘለና። ምርምርና ድማ 
ዕዉት ኰይኑ ረኺብናዮ ኣለና” ትብል 
ሓንቲ ካብ’ቶም ተመራመርቲ ፕሮፈሰር 
ኤሊን ስቲቭ።
ኣብ መወዳእታ፡ እቶም ተመራመርቲ፡ ነቲ 

ጀሚሮምዎ ዘለዉ ምዕቡል ሕርሻዊ ኣገባብ፡ 
ኣብ መጻኢ ኣዕሚቖም ክነጥፉሉ ምዃኖም 
እዮም ዘረድኡ። እዚ ሕርሻዊ ሜላታት 
እናማዕበለ ምስ ዝመጽእ፡ ሓረስቶት ስልጠና 
ወሲዶም ክጥቀሙሉ ከም ዝኽእሉ’ውን 
እቶም ተመራመርቲ የብርሁ።

ዝህብ ጽቡቕ ለውጢ ከም ዝረኸቡሉ 
ዶ/ር ጆን ረይ ዝተባህለ ሓደ ካብቶም 
ካናዳውያን ተመራመርቲ ኣረዲኡ። 
እቶም ተመራመርቲ፡ እግሪ ጒዕዞ እቲ 

ዝቐለለ ኣካላዊ ምንቅስቓስ ብምዃኑ፡ 
ሕሙማት ዳውን ሲንድሮም፡ 
ብእግሮም ንኽጒዓዙ ከነተባብዖም 
ከም ዝግብኣና ኣዘኻኺሮም። ብዘይካ 
ኣብ ኣእምሮኦም፡ ሓፈሻዊ ኣብ 
ኣካላዊ ጥዕናኦም’ውን እወታዊ 
ረብሓ ስለዝህቦም፡ ክድፍኣሉ ከም 
ዘለዎ ኣገንዚቦም።

ዋዒ ኣጽኒዑ ሓበሬታ ከመሓላልፍ 
ምኽኣሉ ከም ጽቡቕን ቅልጡፍን 
ምዕባለ ቴክኖሎጂ ተወሲዱ ክንቅበሎ 
ከም ዘለና’ዮም ዝገልጹ። ብኣንጻሩ፡ 
እቶም ሰብ-ሰርሖ ብልሒ ክነጥፈሉ 
ዘለዎ ሞያታት ገደብ እናተገብረሉ 
ክመጽእ ከም ዝግባእ ዘረድኡ ሰባት 

ከኣ፡ ተቓውሞኦም የስምዑ ኣለዉ።
ቴክኖሎጂ፡ ምስ ምንዋሕ ግዜ፡ ዝያዳ 

ዝማዕበለን ዝበለጸን ቀረባት ከዳሉ 
ምዃኑ ርዱእ ኰይኑ፡ እቲ እወታውን 
ኣሉታውን ሸነኻቱ ብዝግባእ 
ተረዲእና፡ ዘድልየና ጥራይ ክንጥቀም 
ግን ሓላፍነትና ምዃኑ ኣይንዘንግዕ።

ሓሳባትሓሳባትሓሳባትሓሳባት
ጽውጽዋይን ሓቂን ቁጠባዊ ግሎባውነት

ናጻ ንግዲ ፍታሕ ኣይኮነንናጻ ንግዲ ፍታሕ ኣይኮነን

   ብውጽኢት ልዝብ ዋዕላ ኡራጋይ 

ዘይዓገባ ሃብታማት ሃገራት፡ ብመገዲ ማዕባሊ 

ቁጠባ፡ ናጻ ንግዲ ንምስፍሕፋሕ ድፍኢት 

ይገብራ ኣለዋ። ካብቲ ኣብ ስምምዕ ትሪምስ 

ዝጸደቐ ንላዕሊ ኣብ ናይ ወጻኢ ወፍሪ 

ጽኑዕ ቀይዲ ቍጽጽር ክግበር ድፍኢት 

ክገብራ ምጽንሐን እውን ይፍለጥ። በዚ 

ድማ፡ ኣብ 1998 ብመገዲ ውድብ ቁጠባዊ 

ምትሕግጋዝን ልምዓትን ድሒሩ ድማ ኣብ 

2003 ብዓለማዊ ውድብ ንግዲ ተመሳሳሊ 

ፈተነታት ኣካይደን። ይኹን’ምበር፡ ኣብ 

ክልተኡ ሃቐናአን ክሰልጥ ስለ ዘይከኣለ፡ 

ኣንፈተን ብምልዋጥ፡ ኣብዚ ሕጂ እዋን 

ልዑል መጠን ምጉዳል ኢንዱስትርያዊ ቀረጽ 

ኣብ ምምዕባል ዝርከባ ሃገራት ዝብል ሓድሽ 

እማመ ሒዘን ይንቀሳቐሳ ኣለዋ። 

 እዚ ‘ናማ’ (NAMA) ብዝብል ቅጽል 

ዝጽዋዕ እማመ ‘ፍቓድ ዘይሕርሻዊ ዕዳጋ’፡ 

ንፈለማ እዋን ኣብ 2001 ኣብ ዶሓ ኣብ 

ዝተቓንዐ ኣኼባ ሚኒስተራት ዓለማዊ 

ውድብ ንግዲ እዩ ተላዒሉ። ኣብ 2002 

መንግስቲ ኣመሪካ ኣብ 2015 ኩሉ ዓይነት 

ኢንዱስትሪኣዊ ቀረጽ ክስረዝ ከም ዘለዎ 

ምጽውዑ ንናይ ዶሓ እማመ ዓቢ ድርኺት 

ዝፈጠረ ኣጋጣሚ እዩ ነይሩ። ዋላ’ኳ ብዙሓት 

ዝቐርቡ እማመታት እንተሃለዉ፡ ሃብታማት 

ሃገራት ብውዕል ናማ እንተ ተቐይደን፡ 

ካብቲ ኣብ እዋን ዘይምዕሩይ ውዕላት 19ን 

ፈለማ 20 ክፍለ-ዘመንን፡ ድኹማት ሃገራት 

ናይ ቀረጽ ናጽነት ዝተኸልከላሉን ናይ 

3–5 ትሑት መጠን ቀረጽ ከተኣታትዋ 

ዝተገደዳሉን፡ ላዕለዋይ ደረት ቀረጽ ናይተን 

ማዕባሊ ቁጠባ ዘለወን ሃገራት ተራእዩ 

ብዘይፈልጥ ካብ ህሉው 10–17 ናብ 5–10 

ከምዝወርድ ዝገብር እዩ።

 ብመሰረት ውዕላ ናማ ኣምሳያ ናይቲ 

ኣብ ምምዕባል ዝርከባ ሃገራት ዝገብረኦ ናይ 

ቀረጽ ምጉዳል፡ ሃብታማት ሃገራት ሕርሻዊ 

ቀረጽን ድጎማን ከጉድላ ምዃነን ተመባጽዓ። 

እዚ ስጉምቲ’ዚ ድኻታት ሃገራት ናይ ሰደድ 

ዓቕመን ከዕብያ ዕድል ዝህብ እዩ። ዋላ’ኳ 

ውጽኢት ናይዚ ፖሊሲ’ዚ በይናዊ ናጻ 

ንግዲ ክትክተል ዘተባብዕ ክኸውን እንተነበሮ፡  

ብክኢላታት ናጻ ንግዲ ግና ክልተኻ 

እትዕወተሉ ስምምዕ ተባሂሉ እዩ ተገሊጹ።

 እዚ እማመ’ዚ ኣብ ታሕሳስ 2005 ኣብ 

ሆንግኮንግ ኣብ ዝተቓንዐ ኣኼባ ሚኒስተራት 

ዓለማዊ ውድብ ንግዲ ክትዕ ተኻይዱሉ 

ነይሩ። ሃብታማት ሃገራት ኣብ ምምዕባል 

ዝርከባ ሃገራት እኹል ምጉዳል ቀረጽ 

ኣይገበራን ክብላ ከሎዋ፡ ኣብ ምምዕባል 

ዝርከባ ሃገራት ድማ ሃብታማት ሃገራት ኣብ 

ምምዕባል ዝርከባ ሃገራት ልዑል መጠን 

ምጉዳል ኢንዱስትርያዊ ቀረጽ ክገብራ 

እናሓተታ ኣብ ሕርሻን ድጎማን ግን ትሑት 

መጠን ምጉዳል ይገብራ ኣለዋ ብምባል 

እየን ዝተወናጀላ። እቲ ልዝብ ኣብ ዓዘቕቲ 

ተሸኺሉ ጠጠው ኢሉ ኣብ ዘለወሉ፡ ብዙሓት 

ተዓዘብቲ ኣቐዲሞም ነቐፍቲ ዓለማዊ ውድብ 

ንግዲ ዝነበሩ ከይተረፉ፡ ‘ምዕሩይ ንግዲ 

ኢንዱስትሪ-ሕርሻ’ ንቕድሚት ዝወስድ 

መንገዲ ብምባል ወዲሶሞ። 

 ኣብ ናይ ሓጺር ውጥን፡ ምኽፋት ሰፊሕ 

ሕርሻዊ ዕዳጋ ሃብታማት ሃገራት ዋላ’ኳ 

ነተን ኣብ ምምዕባል ዝርከባ ሃገራት ዘርብሕ 

ዝመስል እንተኾነ፡ ውሑዳት ሃገራት ጥራይ 

እየን ተጠቀምቲ ናይዚ ዕዳጋ ክኾና ዝኽእላ። 

ዝበዝሓ ኣብ ምምዕባል ዝርከባ ሃገራት ሕርሻዊ 

እቶተን ካብ ወጻኢ ብዘእትውኦ እታው 

ዝሽፍና ብምዃነን ተረባሕቲ ናይዚ ዕዳጋ 

ኣይኮናን። ዋላ’ውን ኣእተውቲ ናይቶም 

ልዑል ድጎማ ዝተገብረሎም ሕርሻዊ ፍርያት 

ሃብታማት ሃገራት እንተኾና፡ ሕጂ’ውን ተኾነ 

ተሃሰይቲ እየን ክኾና። ምውጋድ ድጎማ’ውን 

ዕዳ እታው ኣብ ምምዕባል ዝርከባ ሃገራት 

ዘጋድድ እዩ። 

  ብሓፈሻ ተረባሕቲ ምኽፋት ሕርሻዊ 

ዕዳጋ ሃብታም ዓለም፡ እተን ብሕርሻ 

ሃብታማት ዝኾና ሃገራት ማለት ኣመሪካ፡ 

ካናዳ፡ ኦስትራልያ ከምኡ’ውን ኒውዚላንድ 

እየን። ምዕቡላት ሃገራት ኣብ ልዕሊ ፍርያት 

ድኻታት ሃገራት ማለት ቡን፡ ቆጽሊ ሻሂ 

ከምኡ’ውን ካካዋ፡ ዝኾነ ጽወና ኣይገብራን 

እየን። እቲ ምኽንያት ካልእ ዘይኮነስ ጽወና 

ዘተባብዑ ዘቤታውያን ኣፍረይቲ ብዘይ 

ምህላዎም እዩ። ስለዚ’ውን ኣብቲ ከም 

ስርናይ፡ ስጋ ከብቲ ከምኡ’ውን ጸባ ዝኣመሰሉ 

ሕርሻዊ ፍርያት ዝፈርየሉ ‘ወልወል ዞባ’ 

እዩ ጽወናን ድጎማን ክጎድል ዝኽእል። 

እንተኾነ ግን፡ ክልተ ሃገራት ማለት ብራዚልን 

ኣርጀንቲናን ጥራይ እየን ነዚ ሕርሻዊ 

ፍርያት’ዚ ብልዑል መጠን ናይ ምስዳድ 

ዓቕሚ ዘለወን። ብተወሳኺ ኣብ ሃብታማት 

ሃገራት ካብቶም ብምኽንያት ናጻ ንግዳዊ 

ሕርሻ ክሳራ ዘጋጥሞም ገለ ውሑዳት፡ 

ብሃገራዊ መለክዒታት እቶም ትሑት 

ሃብቲ ዘለዎም ዜጋታት እዮም። ንኣብነት 

ከቢድ ፋይናንሳዊ ጸገም ዘለዎም ሓረስቶት 

ነርወይ፡ ጃፓንን ስዊዘርላንድን። ካብተን ኣብ 

ምምዕባል ዝርከባ ሃገራት፡ እቶም ውሑዳት 

ተረባሕቲ ዝበሃሉ ብዓለማዊ መለክዒ 

እቶም ድሮ ሃብታማት ዝነበሩ እዮም፣ 

ንኣብነት ርእሰማላውያን ሕርሻ ብራዚልን 

ኣርጀንቲናን። ስለዚውን ድኻታት ሓረስቶት 

ኣብ ምምዕባል ዝርከባ ሃገራት ተጠቀምቲ 

ናጻ ንግዲ ሕርሻ ሃብታማት ሃገራት እዮም 

ዝብል ልሙድ ኣመለኻኽታ ኣዝዩ ኣጋጋዪ 

ምዃኑ ክንግንዘቦ ዘለና ሓቂ እዩ። 

 ካልእ ክጥቀስ ዘለዎ፡ እቶም ኣብ 

ሃብታማት ሃገራት ዝካየድ ሕርሻዊ ናጻ 

ንግዲ፡ ድኻታት ሃገራት ክምዕብላ ዝኽእላሉ 

ኣገባብ እዩ ኢሎም ዝኣምኑ፡ ብናጻ ዝግበር 

ዘይምዃኑ ዘንጊዖም ምህላዎም እዩ። ኣምሳያ 

ናጻ ንግዳዊ ሕርሻ፡ ድኻታት ሃገራት ሕድገት 

ክገብራ ኣለወን። እቲ ጸገም፡ እቲ ዝግበር 

ሕድገት ማለት ምጉዳል ኢንዱስትርያዊ 

ቀረጽ፡ ምስራዝ ቍጽጽር ናይ ወጻኢ ወፍሪ፡ 

ምውጋድ ‘ረቂቕ ኣእምሮኣዊ መሰል ንብረት’ 

ኣብ ነዊሕ እዋን ኣብ ቁጠባዊ ምዕባለአን 

ኣዝዩ ሕልኽላኽ ዝፈጥር ምዃኑ እዩ። 

 ኣብዚ ሕጂ እዋን ኣብ ዙርያ ናጻ ንግዳዊ 

ሕርሻ ሃብታማት ሃገራት ኣተኲሩ ዝካየድ 

ዘሎ ክትዕ ቀዳምነታቱ ዘለለየ ኣይኮነን። ንገለ 

ኣብ ምምዕባል ዝርከባ ሃገራት ሕርሻዊ ዕዳጋ 

ናይተን ብቑጠባ ዝማዕበላ ሃገራት ምርካበን 

ጠቓሚ ክኸውን ይኽእል እዩ። ይኹን’ምበር፡ 

ኣብ ምምዕባል ዝርከባ ሃገራት ዓበይቲ ሕርሻዊ 

ዕዳጋ ስግር ባሕሪ ከም ዝረኽባ ካብ ምግባር፡ 

ጽወና፡ ድጎማን ቍጽጽር ናይ ወጻኢ ወፍሪን 

ብምግባር ናይ ገዛእ ርእሰን ቁጠባ ከማዕብላ 

ፍቓድ ምሃብ እዩ እቲ ፍታሕ። ብፍላይ 

ኣብቲ ብሃብታማት ሃገራት ዝግበር ናጻ ንግዳዊ 

ሕርሻ፡ ኣብ ምምዕባል ዝርከባ ሃገራት ጥራይ 

ዝዕድጋሉ፡ ዘለወን ዕሸል ኢንዱስትሪታተን 

ዝሓድጋሉን ከም ዘይጥቀማሉ ዝገብርን 

እንተኾይኑ፡ ዝኾነ መስዋእቲ ክትገብር ቅቡል 

ኣይኮነን። ኣብ ምምዕባል ዝርከባ ሃገራት ንናይ 

ሓጺርን ንእሽቶን መኽሰብ ክብላ መጻኢአን 

ክሸጣ የብለንን። 

  ንምእማኑ ዝኸብድ’ኳ እተኾነ፡ ሰሜን 

ኮርያ ካብ ደቡብ ኮርያ ዝሃብተመት ሃገር 

ምንባራ ክንቅበሎ ዘለና ሓቂ እዩ። ካብ 1910 

ክሳብ 1945 ኮርያ ኣብ ትሕቲ ግዝኣት እታ 

ብኢንዱስትሪ እትምዕብል ዝነበረት ሃገረ 

ጃፓን ኣብ ዝነበረትሉ፡ ሰሜን ኮርያብ 

ደቡብ ኮርያን ሓንቲ ሃገር እየን ነይረን። ሰሜን 

ኮርያ ናብ ቻይና ዝቐረበት ብምዃናን ብዙሕ 

መዓድናዊ ሃብቲ ብፍላይ ድማ ከሰል ስለ 

ዝነበራን ድማ፡ ጃፓናውያን ገዛእቲ ኣብ ቻይና 

ዝነበሮም ሃጸያዊ መደባት ንምትግባር ከም 

ቀንዲ ደጀን ተጠቒሞምላ። ኢንዱስትርያዊ 

ሓድግታት ጃፓን ሰሜን ኮርያ ኣብ ልዕሊ 

ደቡብ ኮርያ ክሳብ 1960ታት ብቑጠባ 

ጸብለል ክትብል ሓጊዙዋ እዩ። 

 ሎሚ ደቡብ ኮርያ ሓንቲ ካብ ቀንዲ 

ማዕከናት ኢንዱስትሪ ዓለምና ክትከውን 

ከላ፡ ሰሜን ኮርያ ብኣንጻሩ ገና ካብ ድኽነት 

ኣይተገላገለትን። እዚ ዝኾነሉ ምኽንያት 

ደቡብ ኮርያ ምስ ወጻኢ ዓለም ንግዲ 

ከተካይድን ናይ ወጻኢ ቴክኖሎጂ ብንጥፈት 

ክትምዝምዞ ስለ ዝኸኣለትን እዩ። ብኣንጻሩ 

ሰሜን ኮርያ ምስቲ ዘለዋ ፖለቲካዊ ኩነታትን 

ጸቕጢ ምዕራባዊ ዓለምን ኣብቲ ነፍስኻ 

ምኽኣል ዝብል መትከላ እያ ተሞርኲሳ። 

ስለዚ ደቡብ ኮርያ ኣብ ዓለማዊ ንግድ ብዘለዋ 

ሱታፌ ሓደስቲ ቴክኖሎጂ ክትመሃርን ነዚ 

ቴክኖሎጅያዊ ዓቕሚ ክትዕድግን ዘኽእላ 

ናይ ወጻኢ ሸርፊ ከተኻዕብት ከላ፡ ሰሜን 

ኮርያ ድማ ብናይ ገዛእ ርእሳ ዓቕሚ፡ 

ዝተወሰነ ቴክኖሎጅያዊ መስተንክር ኣርእያ። 

ንኣብነት ኣብ 1939 ብኮርያዊ ተመራማሪ 

ዝተማህዘ ካብ ጽሕጎ ብኖራ ዝተጸመረ 

ዓለባ ብምጥቃም ብብዝሒ ፍርያት ቪናሎን 

ኣፍርያ። ዋላ’ኳ ቪናሎን ካብ ናይሎን ቀጺሉ 

እቲ እንኮ ሰብ ዝሰርሖ ጽሕጎ እንተኾነ፡ ብሉጽ 

ዓለባ ከፍሪ ብዘይምኽኣሉ ኣብ ካልኦት 

ሃገራት ዘመናውነቱ ክቕጽል ኣይከኣለን። 

ይኹን’ምበር፡ ቀረብ ክዳውንቲ ኮርያውያን 

ብዝግባእ ከማልእ ክኢሉ እዩ። ሓንቲ ኣብ 

ምምዕባል እትርከብ ሃገር ካብ ወጻኢ ብቐጻሊ 

ምዕቡል ቴክኖሎጂ ከየእተወት ብናይ ገዛእ 

ርእሳ ዓቕሚ እተማዕብሎ ምህዞ ሕጽረት 

ክህልዎ ባህርያዊ እዩ። ኣብዚ ሕጂ እዋን ሰሜን 

ኮርያ ብደረጃ ቴክኖሎጂ ኣብ ዝቐደመ ግዜ 

ማለት ኣብቲ ሶቬት ሕብረት ኣብ 1940ታት 

ጃፓን ድማ ኣብ 1950ታት ዝነበራሉ ደው 

ክትብል ከላ፡ ደቡብ ኮርያ ሓንቲ ካብተን 

ኣብ ዓለምና ብቴክኖሎጂ ዝማዕበላ ሃገራት 

ክትከውን በቒዓ ኣላ። 

 ኣብ መወዳእታ፡ ቁጠባዊ ዕብየት ሕቶ 

ምውናንን ምምላኽን ምዕቡል ቴክኖሎጂ 

ምዃኑ ምጥቃስ ኣገዳሲ እዩ። ብክልሰ-ሓሳብ፡ 

ሓንቲ ሃገር ናይ ገዛእ ርእሳ ቴክኖሎጂ 

ከተማዕብል ትኽእል እያ፡ ይኹን’ምበር፡ እዚ 

ብቴክኖሎጂ ነፍስኻ ናይ ምኽኣል ስትራተጂ 

ዘዐውት ኣይኮነን። ከምቲ ሰሜን ኮርያ 

ዘጋጠማ ማሕለኻ ከጋጥሞ ይኽእል እዩ። 

ኣብ ምምዕባል ዝርከባ ሃገራት ካብ ምዕቡላት 

ሃገራት ቴክኖሎጂ ከእትዋ ማለት ፍቓድ 

ምህዞ ቴክኖሎጅን ኣገልግሎት ምኽርን 

ብቐጥታ ክገዝኣ ወይ’ውን ብተዘዋዋሪ 

ብሉጻት ማሽነሪታት ክገዝኣ ናይ ወጻኢ ሸርፊ 

ከድልየን እዩ። ገለ ካብቲ ወሳኒ ናይ ወጻኢ 

ሸርፊ ካብ ሃብታማት ሃገራት ብመልክዕ 

ህያብ (ናይ ወጻኢ ረድኤት) ክወሃበን ዝኽእል 

ኮይኑ፡ እቲ ዝበዝሕ ግን ካብ ሰደድ ዝረኽብኦ 

ክኸውን ኣለዎ። 

 ተሞኩሮ ደቡብ ኮርያ ኣብ ኣህጉራዊ 

ንግዲ ብንጥፈት ክትሳተፍ ግድን ናጻ ንግዲ 

ክትቅበል ከም ዘይብልካ እዩ ዘርእየና። ደቡብ 

ኮርያ ናጻ ንግዲ ብምኽታል ዕሸል ኢንዱስትሪ 

ዕሽሽ እንተ ትብል፡ ብርግጽ ካብተን ልዑል 

ንግዳዊ ምልውዋጥ እተካይድ ሃገር ክትከውን 

ኣይምኸኣለትን። ክሳብ ሎሚ ለኣኺት ጥረ-

ነገራት ማለት ታንግስተን፡ ዓሳ፡ ጻህያይ ባሕሪ 

ከምኡ’ውን ትሑት ቴክኖሎጂን ትሑት 

ዝዋጋኦም ፍርያት ማለት ዓለባ፡ ክዳውንትን 

ካብ ጸጉሪ ሰብ ዝተሰርሐ ኣርተፊሻል ጸጉርን 

ኮይና ምተረፈት። 

 ምስጥር ዓወት ደቡብ ኮርያ፡ ውጽኢት 

ሕውስዋስ ጽወናን ክፉት ዕዳጋን ኮይኑ፡ ነቶም 

ነዊሕ ዝገበሩ ዕሸል ኢንዱስትሪታት ናብ 

ዓለማዊ ውድድር ከም ዝቃልዑ ብምግባር፡ 

ሓደስቲ ዕሸል ኢንዱስትሪታት ብምጽዋን 

ዝበጽሓቶ እዩ። እዚ ፍሉይ ምስጥር 

ኣይኮነን። ኣብ ዝቐደሙ ክፋላት ከም 

ዝረኣናዮ፡ በዚ ኣገባብ እየን ዝበዝሓ ሃብታማት 

ሃገራት ሃብቲመን። ዳርጋ ኩለን ኣብ ቀረባ 

ዝተዓወታ ኣብ ምምዕባል ዝርከባ ሃገራት’ውን 

በዚ ኣገባብ ዝተዓወታ እየን። 

 ስለዚ፡ ሃብታማት ሃገራት ኣብ ምምዕባል 

ዝርከባ ሃገራት ብመገዲ ንግዲ ብቕንዕና 

ክምዕብላ ክሕግዝአን እንተ ደልየን፡ ከምቲ 

ካብ 1950ታት ክሳብ 1970ታት ዝተኸተልኦ፡ 

ዘይምዕሩይ ጸወንነት ክቕበላ ኣለወን። ካብቲ 

ኣብ ምምዕባል ዝርከባ ሃገራት ዘለወን መጠን 

ጽወና፡ ንገዛእ ርእሰን ዝተሓተ መጠን ጽወና 

ክህልወን ከም ዘለወን ክፈልጣ ኣለወን። 

ግሎባዊ ስርዓተ ንግዲ ልምዓታዊ ጻዕርታት 

ኣብ ምምዕባል ዝርከባ ሃገራት ናውቲ ዕሸል 

ኢንዱስትሪ ዘተባብዕ ማለት ጽወና ቀረጽ፡ 

ድጎማ ከምኡ’ውን ቍጽጽር ናይ ወጻኢ 

ወፍሪ ብናጻ ክጥቀማ ዝፈቅድ ክኸውን 

ኣለዎ። ኣብዚ ሕጂ እዋን፡ ግሎባዊ ስርዓት 

ኣብቲ ረብሓ ምዕቡላት ሃገራት ዘረጋግጽ 

ዓውድታት እዩ ብብዝሒ ጽወናን ድጎማን 

ክካየድ ዝፈቅድ። ስለዚ’ውን ነተን ኣብ 

ምምዕባል ዝርከባ ሃገራት ዘድልየን ዓውድታት 

ዘተኰረ ጽወናን ድጎማን ክተኣታቶ ይግብኦ። 

 ኣህጉራዊ ንግዲ ኣብ ምርግጋጽ ቁጠባዊ 

ዕብየት ዘለዎ ኣገዳስነት ተጋኒኑ ክቐርብ 

የብሉን። ናጻ ንግዲ ብሉጽ ኣገባብ ቁጠባዊ 

ዕብየት ክኸውን ኣይክእልን እዩ። ሓንቲ 

ሃገር ምስ ተለዋዋጢ ድሌታታን ኣኽእሎኣን 

እናኣርዓመት፡ ብቐጻሊ ሕውስዋስ ኣገባብ 

ጽወናን ክፉት ዕዳጋን ክትጥቀም እንተ 

ኽኢላ ጥራይ እዩ ንግዲ ኣብ ቁጠባዊ ምዕባለ 

ሓጋዚ ክኸውን ዝኽእል። ንግዲ ብዓይኒ 

ምሁራት ስነ-ቁጠባ ናጻ ንግዲ ጥራይ እዩ፡ ኣብ 

ቁጠባዊ ዕብየት ፍሉይ ቦታ ዝሕዝ።

ይቕጽል

(10ይ ክፋል)

ክብሮም ገብረኣብ

ማእከል ምርምርን ስነዳን

09፡00   ሃገራዊ መዝሙር

09፡05   ድራማ 

09፡25   ሃለው ቈልዑ

10፡00   ቅርዓት መንእሰያት

11፡00   ለሰ ስፖርት

12፡30   ዜና ትግርኛ

12፡55  ጩራ ጥዕና

13፡30   ዜና ዓረብ

13፡50   መልሲ ኣብ መስመር

14፡30   ናትራን

17፡00   መኣዝን ልምዓት           

17፡30   ሳይዳ

18፡30   ዳረት ቃና

20፡00   ዜና ትግረ 

20፡13   ሄራር

21፡00   ዜና ትግርኛ 

21፡25   ተክ ኢንሳይት

22፡00   ዜና ዓረብ 

22፡15   ኢድኣት

22፡30   ዜና እንግሊዝ

24፡40  ሃገራዊ መዝሙር

ሎሚ ኣብ ERI-TV

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 33 ዓመት ቁ.110

ሓገዝቲ መጻሕፍቲ ቋንቋ ትግርኛ

ኣርማና 1  ንተማሃሮ መባእታ ካብ 3ይ - 5ይ ክፍሊ
ኣርማና 2 ንተማሃሮ ማእከላይ ደረጃ ካብ 6ይ - 7ይ ክፍሊ 
ንዘለዉ፡
ንመጻሕፍቲ ተማሃሮ ቋንቋ ትግርኛ መሰረት ገይረን 
ዝተዳለዋ እየን።
ንተማሃሮ፡ ንመማህራን ቋንቋ ትግርኛ፡ ንወለዲ (ኣለይቲ) 
ከም ተወሳኺ መወከስን ሓገዝቲ መጻሕፍቲ ክዀና ተባሂለን 
ተዳልየን ኣለዋ።

ኣብ ኩለን ናይ ጽሕፈት መሳርሒ መሸጢ 

ተዘርጊሐናልኩም ስለዘለዋ፣ ገዚእኩም ተጠቐሙለን።
ንዝያዳ ሓበሬታ ብቑጽሪ ቴሌፎን 07148665  

07570771  07755029 ተወከሱና።

እና’ዘናገዐት ንተማሃሮ መባእታ ሰዋስዉ እትምህር
  ናይ ቋንቋ ትግርኛ መጽሓፍ

   
   

 ጸሓፊ 
  መምህር ኣስመሮም ገብረማርያም

BA - ትምህርታዊ ስነ - ምሕደራ
 (ሚ/ ትምህርቲ ) 

ኣ
ር

ማ
ና

  
  

  መ
ም
ህር

 ኣ
ስመ

ሮ
ም

 ገ
ብ
ረማ

ርያ
ም

ሓጋዚት መጽሓፍ ቋንቋ ትግርኛ ንተማሃሮ
ማእከላይ ደረጃ 

   
   

 ጸሓፊ 
  መምህር ኣስመሮም ገብረማርያም

BA - ትምህርታዊ ስነ - ምሕደራ
 (ሚ/ ትምህርቲ ) 

2ኣርማና

 
ርሑስ ሓድሽ ዓመትን ልደትን ይግበረልና።

ላዕለዋይ ቤት-ፍርዲ ዞባ ማእከል 
ኣስመራ 

ኣብ መንጎ ከሰስቲ 1. ኣቶ መሓሪ ኢያሱ 
ገብረሩፋኤል+1 ተኸሰስቲ ወረ/ነፍ/ኣቶ 
ዑስማን መሓመድ ብርሃኑ መሓመድ 1. 
ወይ ሳራ ዑስማን መሓመድብርሃኑ +1 
ዘሎ ናይ ሲቪል ክርክር ጉዳይ፡ 1. ወይ ሳራ 
ዑስማን መሓመድብርሃኑ+1  2. ኣቶ 
ለይዝ ዑስማን መሓመድብርሃኑ ናይ 
ስም ምትሕልላፍ ክሲ ተመስሪቱልኩም 
ስለዘሎ፡ ኣድራሻኩም ስለዘይተፈልጠ፡ 
ብኣካል ወይ ብሕጋዊ ወኪል ን30/1/24 
ቤት ፍ 1ይ መጋባእያ ቁ.37 ቅረቡ። 
እንተዘይቀሪብኩም፡ ጉዳይኩም 
ኣብዘየለኹምሉ ክርአ ምዃኑ ነፍልጥ። 

1ይ ቤት-ፍርዲ ዞባ ማእከል 
ኣስመራ 

ሳምሶም ረፍሀይ ሞሳዝጊ ምባል ተሪፉ፡ 
ሳምሶም ርድኦም ተባሂሉ ይተኣረመለይ 
ስለዝበለ፣ ዝቃወም እንተሎ፡ ን18/1/24 
ኣብ ቤ/ፍ 5ይ መጋባእያ ቁ.39 ይቕረብ። 

ት/ዕ ባና ሕሉፍ ዘካርያስ፡ ስም ወላዲተይ 
ዮርሳሌም በረኸትኣብ ምባል ተሪፉ፡ 
ዮርሳሌም ዮሴፍ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን29/1/24 
ኣብ ቤ/ፍ 3ይ መጋባእያ ይቕረብ። 

ት/ዕ ሲሞና ሕሉፍ ዘካርያስ፡ ስም ወላዲተይ 
ዮርሳሌም በረኸትኣብ  ምባል ተሪፉ፡ 
ዮርሳሌም ዮሴፍ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን29/1/24 
ኣብ ቤ/ፍ 3ይ መጋባእያ ቁ.37 ይቕረብ። 

ተጸዋዒት ወ/ሮ ሕርይቲ ብርሃነ፡ ተቓዋሚ 
ወረ/ነፍ ፍስሃየ ብርሃነ ኣቶ ቢኒያም ፍስሃየ 
ንተቓውሞ ዝምልከት ክሲ ኣብ ልዕሌኺ 
መስሪቱ ስለዘሎ፡ ብኣካል ወይ ብመንገዲ 
ወኪል ን26/1/24  ኣብ ቤ/ፍ 1ይ 
መጋባእያ ቁ.32 ቅረብ።

ጠዓመ ዑቕባስላሴ ብርሃነ ምባል ተሪፉ፡ 
ኣብርሃም ዑቕባስላሴ ብርሃነ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን27/1/24 ኣብ ቤ/ፍ 6ይ መጋባእያ 
ቁ.41 ይቕረብ። 
ፍረወይኒ ሰረቐ ምባል ተሪፉ፡ ፍዮሪ 
ሰረቐ  ተባሂሉ ይተኣረመለይ ስለዝበለት፣ 
ዝቃወም እንተሎ፡ ን30/1/24 ኣብ ቤ/ፍ 
1ይ መጋባእያ ቁ.32 ይቕረብ። 

ሙኽታር እድሪስ ሳልሕ፡ ስም ወላዲተይ 
ራየት ማሕመድ ማሕሙድ ምባል ተሪፉ፡ 
ራየት  መሓመድእድሪስ ማሕሙድ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን29/1/24 ኣብ ቤ/ፍ 3ይ 
መጋባእያ  ይቕረብ።

ሚካል ረዘነ ኣስመላሽ ምባል ተሪፉ፡ ሊድያ 
ረዘነ ኣስመላሽ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን24/1/24 
ኣብ ቤ/ፍ 6ይ መጋባእያ ቁ.41 ይቕረብ። 

ሓድሽ ዓንደጽየን ግደይ፡ ስም ኣደይ መኣዛ 
ዑቕባዝጊ ምባል ተሪፉ፡ ኣመተጽዮን ፋና 
ተስፋሚካኤል ተባሂሉ ይተኣረመለይ 
ስለዝበለ፣ ዝቃወም እንተሎ፡ ን31/1/24 
ኣብ ቤ/ፍ 2ይ መጋባእያ ቁ.35 ይቕረብ።

ወረ/ነፍ ዑመር ሙሳ ዑመር ምባል 
ተሪፉ፡ ዑመር ሙሳ ዑመረዳን ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን29/1/24 ኣብ ቤ/ፍ 1ይ መጋባእያ 
ቁ.32 ይቕረብ።

ከሳሲ ኣቶ ሃይለ ገብረመድህን ወልደስላሴ፡ 
ተኸሳሲ ኣቶ ኣኑር ሑሴን ኣልሕሰን፡ ናይ 
ስም ምትሕልላፍ ክሲ ተመስሪቱካ ስለዘሎ፡ 
ብኣካል ወይ ብሕጋዊ ወኪል ን26/1/24 
ኣብ ቤ/ፍ 1ይ መጋባእያ ቁ.32 ይቕረብ።

ኮማዊ ቤት-ፍርዲ ኣባሻውል

ወ/ሮ ራሄል ፊደል ሰሎሙን፡ ብወኪል ኣቶ 
ቢንያም ዓንደሚካኤል፡ ወላዲና ፊደል 
ሰሎሙን ኣብርሃ ስለዝዓረፈ፡ ኣነ ምስ 3 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን19/1/24 
ኣብ ቤ/ፍ ይቕረብ።

ኮማዊ ቤት-ፍርዲ ፓራዲዞ

ኣቶ ዓንደሚካኤል ተስፋሚካኤል ሰለሙን፡ 
ኣደና ለተጽዮን ብርሃነ መንኣመኖ 
ስለዝዓረፈት፡ ኣነ ምስ 5 ኣሕዋተይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን31/1/24 ኣብ ቤ/ፍ 
ይቕረብ።

ኮማዊ ቤት-ፍርዲ ሰምበል

ወ/ሮ ሉና ሚኪኤል ኣምባየ፡ ኣደይ ኣወጣሽ 
ሃብተማርያም ብርሃነ ስለዝተሰውአት፡ ኣነ 
ጥራይ ወራሲ ምዃነይ ይረጋገጸለይ 
ስለዝበለት፣ ዝቃወም እንተሎ፡ ን29/1/24 
ኣብ ቤ/ፍ ይቕረብ።

ከሳሲት ወ/ሮ ምሕረት ኢሳቕ 
ገብረመድህን ብመገዲ ወኪላ ወ/ሮ ፌቨን 
ተወልደ፡ ናይ ገዛ ስም ምትሕልላፍ ክሲ 
ኣብ ልዕሊ ወረ/ነፍ እሸቴ ከተማ ወርቀ፡ 
ብፍላይ ወ/ሮ ኣበበች እሸቴ ከተማ፡ 
ኣድራሽኣ ስለ ዘይተፈልጠ፣ ብኣካል 
ወይ ብሕጋዊ ወኪል ን22/1/24 ኣብ 
ቤ/ፍ ቅረቢ። እንተዘይቀሪብኪ፡ ጉዳይኪ 
ኣብዘየለኽሉ ክርአ ምዃኑ ነፍልጥ።

ኮማዊ ቤት-ፍርዲ በለዛ 
ወ/ሮ ለተኺዳን ተዛረ ጎደፋ፡ በዓል ቤተይ 
ሓድጉ ብርሃነ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 13 
ደቁ ከኣ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን26/1/24 
ኣብ ቤ/ፍ ይቕረብ።

   ኮማዊ ቤት-ፍርዲ ቁሸት
 

ከሳሲት ወ/ሮ ዛይድ ሰመረኣብ፡ ተኸሳሲ   
ተስፎም ክፍለ በርሀ፡ በዓልቲ ቤትካ ናይ 
ሓዳር ክሲ ኣቕሪባትልካ ስለዘላ፡ ብኣካል 
ወይ ብሕጋዊ ወኪል ን25/1/24 ኣብ 
ቤ/ፍ ይቕረብ።

ከሳሲት ወ/ሮ ኣዛሚት ልኡል፡ ተኸሳሲ   
ተስፎም ክፍለ በርሀ፡ በዓልቲ ቤትካ ናይ 
ሓዳር ክሲ ኣቕሪባትልካ ስለዘላ፡ ብኣካል 
ወይ ብሕጋዊ ወኪል ን25/1/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክርአ ምዃኑ ነፍልጥ።

ኮማዊ ቤት-ፍርዲ ሰንዓፈ
 

ከሳሲት ሳምራዊት ዑቕባ ገብረሂወት፡ 
ተኸሳሲ ስልጣን ግርማይ ሓጐስ፡ በዓልቲ 
ቤትካ ናይ ሓዳር ክሲ ኣቕሪባትልካ ስለዘላ፡ 
ብኣካል ወይ ብሕጋዊ ወኪል ን15/1/24 
ኣብ ቤ/ፍ 1ይ መጋባእያ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክርአ ምዃኑ ነፍልጥ።

ቤት-ፍርዲ ዓዲ ቐይሕ
 

ዓፋድሽ ሕመድ ዓሊ ምባል ተሪፉ፡ ጀማል 
ሑማዶ ዓሊ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን12/1/24 
ኣብ ቤ/ፍ ይቕረብ። 
ሆላዳና ቢሂለ ግርማይ ምባል ተሪፉ፡ 
መርከብ ቢሂለ ግርማይ  ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን12/1/24 ኣብ ቤ/ፍ ይቕረብ። 

ኣምለሰት ገብረትንሳኤ የውሃንስ ምባል 
ተሪፉ፡ ኣምለሰት ገብረሚካኤል የውሃንስ 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን11/1/24 ኣብ ቤ/ፍ 
ይቕረብ። 

ወዛም ዛይድ በራኺ ምባል ተሪፉ፡ ኤቨን   
ዛይድ በራኺ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን23/1/24 
ኣብ ቤ/ፍ ይቕረብ። 

ኮማዊ ቤት-ፍርዲ ዓዲ ቐይሕ

ኣቶ ክፍለማርያም እማን ኪዳነ፡ ኣደይ 
ኣኸዛ ኣበራ ካሕሳይ ስለዝዓረፈት፡ ኣብ 
ዝንቀሳቐስ ይኹን ዘይንቀሳቐስ ንብረታ 
ምስ 2 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን15/1/24 ኣብ ቤ/ፍ ይቕረብ።

ከሳሲት ወ/ሮ ትርሓስ ፍትዊ መብራህቶም 
በራኺ፡ ተኸሳሲ ኣቶ ሙሉጌታ ዘርኣይ፡ 
ናይ ሓዳር ክሲ ተመስሪቱልካ ስለዘሎ፡ 
ብኣካል ወይ ብሕጋዊ ወኪል ን14/1/24 
ኣብ ቤ/ፍ ቅረብ።

 ቤት-ፍርዲ ዓዲ ዃላ
 

ወይዘር መንግስትኣብ ተወልደ ምባል 
ተሪፉ፡ ፌቨን የማነ ገብረእግዚኣብሄር 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን12/1/24 ኣብ ቤ/ፍ 
2ይ መጋባእያ ይቕረብ።

ቤት-ፍርዲ ሓጋዝ

ኣንዋር እስማዒል ዓብደላ ምባል ተሪፉ፡ 
ኣብአረይ እስማዒል ዓብደላ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን18/1/24 ኣብ ቤ/ፍ ይቕረብ።

ቤት-ፍርዲ ከረን
 

ሓያት ገብረረቢ ሓመድ ምባል ተሪፉ፡ 
ሓያት ገብረረቢ ሓማድ ተባሂሉ 

ይተኣረመለይ ስለዝበለት፣ ዝቃወም 
እንተሎ፡ ን11/1/24 ኣብ ቤ/ፍ ይቕረብ።

ኣለም ንጉሰ ዑቕቡ ምባል ተሪፉ፡ ኣለም   
ንጉሰ ዑቕበ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን15/1/24 
ኣብ ቤ/ፍ ይቕረብ።

ዐይኒኣለም ያፌት ተኽለ ምባል 
ተሪፉ፡ ዓይኖም ያሬድ ተኽለ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን23/1/24 ኣብ ቤ/ፍ ይቕረብ።

ዓድል ፈረጅ ኢብራሂም ምባል ተሪፉ፡ 
ዓድል ሕመድ ሓምድ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን19/1/24 ኣብ ቤ/ፍ ይቕረብ።

ሕሪት በርሀ ገብረንዲራስ ምባል ተሪፉ፡ 
ሕርይቲ በርሀ ገብረንድርያስ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን15/1/24 ኣብ ቤ/ፍ ይቕረብ።

ብርሃነ ሃብተስላሴ ገብረታትዮስ ነጃድ ምባል 
ተሪፉ፡ ብርሃነ ሃብተስላሴ ገብረታትዮስ 
ናይዝጊ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን15/1/24 ኣብ ቤ/ፍ 
ይቕረብ። 

 ኮማዊ ቤት-ፍርዲ 03 ከረን

ወ/ሮ ኬርያ እድሪስ ኢማም፡ በዓል 
ቤተይ ክፍለሚካኤል ሃብተማርያም 
ኣሚነ ስለ ዝተሰውአ፡ ኣብ ዝንቀሳቐስ 
ይኹን ዘይንቀሳቐስ ንብረቱ ንዓይ ናይ 
መጻምዲ መሰለይ ይተሓለወለይ፡ 5 ደቁ 
ከኣ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን18/1/24 
ኣብ ቤ/ፍ ይቕረብ።

ከሳሲት ወ/ሮ ፍትሓዊት መዓሾ ገብረሂወት፡ 
ተኸሳሲ ፊልሞን ገብረብርሃን ተኽለ፡ ናይ 
ሓዳር ክሲ ተመስሪቱልካ ስለዘሎ፡ ብኣካል 
ወይ ብሕጋዊ ወኪል ን18/1/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክርአ ምዃኑ ነፍልጥ።

ምልክታ ንኸፈልቲ ግብሪ 

ንግዳዊ ንጥፈት ብምክያድ ከምኡ’ውን ኣባይቲ ብምክራይ ኣታዊ ዝረኽቡ ሰባትን ትካላትን፡ ኣብ ዓመተ 2023 ዝረኸብዎ ኣታዊ 
ብምፍላጥ፡ ዓመታዊ ግብሪ ዝኸፍልሉ እዋን፡ ካብ ጥሪ 2024 ጀሚሩ ምዃኑ ነዘኻኽር። ከፈልቲ ግብሪ፡ ኣብ ታሕቲ ቀሪቡ ብዘሎ 
ሰሌዳ ግዜ፡ ግብሪ ኣብ ትኸፍልሉ ቤት ጽሕፈት ኣታዊ ውሽጢ ሃገር ኣታዊኹም ብግቡእ ኣፍሊጥኩም ዝግብኣኩም ግብሪ መንግስቲ 
ክትከፍሉ ንሕብር። 

                                                                          ግብሪ ዝኽፈለሉ እዋን

1. ኣባይቲ ብምክራይ ኣታዊ ዝረኽቡ ከፈልቲ ግብሪ                 ካብ ወርሒ ጥሪ ክሳብ መወዳእታ ወርሒ ለካቲት 2024
2. ካብ ንግዳዊ ንጥፈት ኣታዊ ዝረኽቡ                        
2.1 ኣብ ደረጃ ‘ሐ’ ዝምደቡ ከፈልቲ ግብሪ                   ካብ ወርሒ ጥሪ ክሳብ መወዳእታ ወርሒ ለካቲት      2024
2.2 ኣብ ደረጃ ’ለ’ ዝምደቡ ከፈልቲ ግብሪ                    ካብ ወርሒ ጥሪ ክሳብ መወዳእታ ወርሒ መጋቢት     2024
2.3 ኣብ ደረጃ ‘ሀ’ ዝምደቡ ከፈልቲ ግብሪ                   ካብ ወርሒ ጥሪ ክሳብ መወዳእታ ወርሒ ሚያዝያ      2024

ግብሪ መንግስቲ ኣብ እዋኑ ዘይምኽፋል፡ ገንዘባዊ መቕጻዕቲ ዘስዕብ ኣብ ርእሲ ምዃኑ፡ ኣታዊኻ ዘይምፍላጥ፡ ምሕባእ 
ኮነ ኣትሒትካ ምሕባር፡ ብገበናዊ ሕጊ ዘሕትት ከም ዝኾነ ንሕብር። ከፈልቲ ግብሪ ነዚ ተረዲእኩም ኣታዊኹም ብግቡእ 
ኣፍሊጥኩም ግብሪ መንግስቲ ኣብ እዋኑ ክትከፍሉ ንሕብር። 
ርሑስ ምጅማር ሓድሽ ዓመት 2024  ይግበረልና፡  
ክፍሊ ኣታዊ ውሽጢ ሃገር

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

VACANCY ANNOUNCEMENT
Bisha Mining Share Company is inviting applicants for the following position 
for Bisha site project.
1.	 Position: Senior Drill & Blast Trainer

Department: Mining
Number required: One (01)

 Primary Purpose
•	 To manage and coordinate all day-to-day facets of drilling’s safe operator training 

and blasting within drilling and blasting operation, Effectively support the 
operational requirements in a safe and cost effectively manner, Knowledge transfer 
and mentoring is a must in the role to all blast hole operators and Trainers

Essential Functions
•	 Ensuring that project outcomes are met through a safe, effective with efficient 

utilization of resources (human and capital), in accordance with company 
objectives. Accountable for delivering individual and team production targets, 
coaching and mentoring the team members for continuous improvement.

TASK DESCRIPTION EXPANDED TO CORE PERFORMANCE AREAS
Safety, Health & Environment

•	 Actively promoting, coordinating and supervising responsible work practices 
including maintaining a high standard of housekeeping at all times and providing 
feedback on Safety, Health and environmental matters.

•	 Ensure all safety performance measures are achieved, demonstrate visible safety 
leadership.

•	 Constantly look to identify hazards and risks through your daily inspections.
•	 Ensure equipment is used in accordance with its design parameters & correct 

operating techniques. Housekeeping maintained at a high standard within your 
area.

•	 Helping others to work safely through support and good example, not accepting 
behaviours which could cause harm. Number of safety initiatives raised.

•	 Identifying and immediately reporting, and controlling where possible, any 
incident, personal damage (injury), hazard or environmental damage you see at 
work.

•	 Ensure you are familiar with and conform to the Environmental Management Plan. 
Incidents and hazards are reported in accordance with business unit requirements.

•	 Wearing of the correct PPE and enforcing site procedure.
People

•	 Demonstrate leadership & encourage personal behaviors that will uphold Bisha’s 
Core values. Identify resource & skill gaps for team members. Advise and input to 
the training plan.

•	 Supervise personnel work performance to ensure clear, challenging and measurable 
goals are set and are achieved. Monitor individual performance and provide 
coaching and feedback on a regular basis or when required.

•	 Optimize performance by ensuring all understand their position purpose, key 
accountabilities, performance requirements and that these align with individual 
skill and capability to produce quality outcomes through applied coaching and 
feedback.

•	 Work with Section Superintendent to establish KPI’s, Job Performance goals for 
the Performance of enhancement and Process. Have regular performance tracking 
discussions, listen to team member’s improvement ideas and provide constructive 
feedback.

•	 Lead, demonstrate and educate employees to embrace a work environment free 
from discrimination where everyone is included and treated with respect.

Productivity
•	 Comply with and enforce the content within all Standard Operating Procedures. 
•	 Conduct a training needs analysis to support the development and implementation 

of programs and content to ensure our teams are trained, developed, and equipped 
with the capabilities and competencies to operate effectively and compliantly.

•	 Monitors equipment/consumable usage for optimal and efficient operation.
•	 Deliver an effective training program to ensure employees attain/retain the required 

skills & qualifications to perform their roles, take accountability and ownership for 
the training and compliance of operational employees

•	 Review and approved Mining’s operational training packages in conjunction 
with the Mine Training Supervisor. Analyse, evaluate and report on training 
compliance

•	 Review and analyse ways of working, investigating and articulate shortfalls and 
highlight future opportunities for continuous improvement . Ensure all relevant 

documentation has been signed off. Monitor, identify 
trends and report on role compliance gaps to improve 
overall effectiveness and develop and implement gap 
closure training plans. All reporting requirements are 
met

UNIQUE REQUIREMENTS / OTHER 
INFORMATION
•	 The incumbent must have strong and extensive blast 

hole drilling drilling operation specialized in Atlas 
Copco D55 and D65 as well as CAT MD 6290 and 
MD 6250.

•	 The incumbent must have strong analytical skills and 
exceptional communication skills to deliver training 
packages.The incumbent must have strong skills in 
coaching, mentoring and knowledge transfer skill. 

•	 The candidate must be Physically and Medically fit.
Qualifications Knowledge and 

Experience
- 15 years operational 
e x p e r i e n c e 
complemented with 
extensive experience 
Drill and Blast Training 
and Assessment 
qualification, 
- Diploma or Tertiary 
qualifications are highly 
regarded.

- Experience with drill & 
blast operation with drill 
rigs operation (Atlas Copco 
D55, D65, CAT MD6290 
& MD6250), Strategic 
thinking with a result 
driven attitude, Proven 
experience coaching and 
developing with the ability 
to lead and facilitate small 
and large groups, Ability 
to map training packages to 
recognised competencies.

Technical Skills: Behavioral Skills:
- High level Computer 
Literacy, Certificate 
IV in Training and 
Assessment or other 
relevant educational 
qualifications, Frontline 
Management

- Live and breathe Bisha Core 
Values, Outstanding interpersonal 
and communication skills (Written 
and verbal), Ability to work 
under pressure, Ability to work in 
multi-disciplinary environment, A 
commitment to safe work practices, 
Self-motivation and organisation

General Information and other requirements:
•	 Place of Work:                Bisha.
•	 Salary:                               As per Company 

salary scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service 

obligation and provide evidence of release 
paper from the Ministry of Defense. 

•	 Present clearance paper from current/last 
employer.

•	 Testimonial documents to be attached (CV, 
work experience credentials, a copy of your 
National Identity Card etc.).

•	 Only shortlisted applicants will be considered 
as potential candidates for an interview.

•	 Application documents will not be returned to 
sender.

•	 All applications should be sent through the 
post office.

•	 Deadline for application: 10 days from the 
day of publication in the Newspaper.

Address:  Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
Please send a copy of your application to
                   Aliens Employment permits
                    P. O. Box 7940 Asmara, Eritrea
 Please send a copy of your application to
                    Mineral resources Management
                    P.O. Box 272, Asmara, Eritrea

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
 “ኣብ ዋንጫ ኣፍሪቃ ዕላማና ክብርና ምዕቃብ እዩ” ሳድዮ ማነ

ብሉጽ ኣጥቃዓይ ሃገራዊት ጋንታ ሰኔጋል 
ሳድዮ ማነ፡ ኣብዚ ናይ ሎሚ ዓመት 
ውድድር ዋንጫ ኣፍሪቃ፡ ዕላማኦም 
ክብሮም ምዕቃብ ምዃኑ ገሊጹ።
  ‘ኣናብስ ተራንጋ’ ዝብል ቅጽል ስም 

ዘለዋ ሰኔጋል፡ ንናይ 2021 ዋንጫ ኣፍሪቃ 
ብምዕዋት ኣብ ታሪኻ ንፋልመይ ግዜ ጽዋእ 
ምልዓላ ይዝከር። ኣብዚ ናይ ሎሚ ዓመት 
ውድድር ድማ፡ ሓንቲ ካብተን ክዕወታ 
ተገሚተን ዘለዋ ጋንታታት እያ። 
  ካብ ወሰንቲ ተጻወትቲ እዛ ሃገራዊት 

ጋንታ ዝኾነ ማነ፡ ቅድሚ ምጅማር እዚ 
ውድድር ኣብ ዝገበሮ ቃለ-ምልልስ፡ 
ናብዚ ውድድር ምስ ልዑል ርእሰ 
ተኣማንነቶም ክኣትዉ ምዃኖም የረድእ። 
“ንኹለን ጋንታታት ነኽብረን ኢና፣ 

ግን ኣይንፈርሐንን ኢና። ንሰኔጋል 
እናተጻወትካ ንመጋጥምትኻ ምፍራሕ 
ማለት፡ ንባንዴራና ክብረት ምኽላእ እዩ። 
ናይ ቃልሲ መንፈስ ብዝሓቶ መገዲ ድማ፡ 
ዝዓተርናያ ዋንጫ ንምዕቃብ ክንጻወት 

ኢና።” ይብል - ሳድዮ ማነ።
  ሰኔጋል፡ ኣብቲ ‘ናይ ሞት ምድብ’ 

ተባሂሉ ዘሎ ንካሜሩን፡ ጋምቢያን ጊኒን 
ዝሓዘ ምድብ ሰለስተ ትርከብ። ቀዳማይ 
ግጥማ ድማ፡ 15 ጥሪ ምስ ጋምቢያ እዩ። 
ዋንጫ ኣፍሪቃ 2023፡ ዝመጽእ 13 ጥሪ 
ኣአንጋዲት ሃገር ኣይቮሪኮስት ምስ ጊኒ 
ቢሳው ብእተካይዶ ግጥም እዩ ክፍልም።

ሚኒስተር ፍትሒ ብራዚል፡ ሮድሪገዝ ናብ ስልጣኑ ክምለስ ኣዚዙሚኒስተር ፍትሒ ብራዚል፡ ሮድሪገዝ ናብ ስልጣኑ ክምለስ ኣዚዙ
ሓላፊ ሚኒስተር ፍትሒ ብራዚል ጊልማር 

መንደዝ፡ ናይ ቅድም ፕረዚደንት ኮንፈደረሽን 
ኵዕሶ እግሪ ብራዚል ኢድናልዶ ሮድሪገዝ 
ናብ ስልጣኑ ክምለስ ኣዚዙ።
  ኣብ 2022 ኣብ ዝተገብረ ምርጫ 

ፕረዚንደት እቲ ኮንፈደረሽን ክኸውን 
ዝተዓወተ ሮድሪገዝ፡ ክሳብ 2026 ኣብ 
ስልጣን ክጸንሕ ዘኽእሎ ውዕል ፈሪሙ 
ነይሩ። ይዅን’ምበር፡ ቤት ፍርዲ ሪዮ ዲ 

ጄኔሮ፡ እቲ ዝፈረሞ ሰነድ ዘይሕጋዊ ምንባሩ 
ብምግላጽ፡ ዝሓለፈ ወርሒ - 7 ሕዳር ካብ 
ስልጣኑ ከምዝኣለዮ ይዝከር። እቲ ቤት ፍርዲ፡ 
ፕረዚደንት ላዕለዋይ ቤት ፍርዲ ፍትሒ 
ስፖርት ንዝኾነ - ጆሰ ፐርዲዝ ከኣ፡ ግዝያዊ 
ሓላፊ ክኸውን መዚዝዎ።
  ኣብ ከም’ዚ ኩነታት፡ ብምእላይ ሮድሪገዝ 

ዘይተሓጎሰ ላዕለዋይ ተጸዋዒ ኵዕሶ እግሪ 
ዓለም - ፊፋ፡ መብርሂ እዚ ጉዳይ ክወሃቦ 

ኣቐዲሙ ምሕታቱ ይዝከር። ክንዮ’ዚ ድማ፡ 
ናይ ክልተኡ ጾታ ሃገራዊት ጋንታ እታ ሃገርን 
ክለባትን፡ ካብ ኣህጉራዊ ውድድር ክኣልየን 
ምዃኑ ዘፈራርሕ መልእኽቲ ሰዲዱ ነይሩ። 
ፊፋ፡ ኣብ ማሕበራት ኵዕሶ እግሪ ዝኾነ ይዅን 
ጣልቃ መንግስቲ ከምዘይድግፍ እዩ ዝገልጽ።
  ነዚ ምፍርራሕ ፊፋ እናጠቐሰ ኣብ ሓደጋ 

ከምዘለዉ ዝገለጸ ሚኒስተር ፍትሒ እታ 
ሃገር መንደዝ ድማ፡ ሮድሪገዝ ክምለስ ኣዚዙ 
ኣሎ። እዚ በዓል ስልጣን፡ መጻኢ ሃገራዊት 
ጋንታ ብራዚል ኣብ መጻረዪ ውድድር 
ኦሎምፒክ 2024፡ ብላዕለዋይ ተጸዋዒ ኵዕሶ 
እግሪ ዓለም ‘ፊፋ’ ኣብ ሓደጋ ወዲቓ 
ምህላዋ እዩ ዝጠቅስ - ሮድሪገዝ ዳግማይ 
ናብ መዝነቱ እንተዘይተመሊሱ። ብዘይካ’ዚ፡ 
ፊፋ፡ ተኸታተሊ ደብዳበ ከምዝሰደደሎም 
ብምግላጽ፡ ነቲ ብቤት ፍርዲ ዝተመርጸ 
ግዝያዊ ፕረዚደንት ከምዘይፈልጦ ምሕባሩ 
የነጽር።

ኣንቸሎቲ፡ ንበሊንግሃም የድንቕኣንቸሎቲ፡ ንበሊንግሃም የድንቕ
ኣሰልጣኒ ሪያል ማድሪድ ካርሎ ኣንቸሎቲ፡ 

ተጻዋታዩ ጁድ በሊንግሃም ዝበለጸ ተጻዋታይ 
ዓለም ምዃኑ ተዛሪቡ።
  ኣብዛ ወቕቲ ካብ ቦሩሽያ ናብ ማድሪድ 

ዝተሰጋገረ በሊንግሃም፡ ብቕልጡፍ ኣብ 
ህርመት እዛ ጋንታ ብምእታው ወሳኒ 

ተጻዋታይ ክኸውን በቒዑ ምህላዉ 
ኣይዝንጋዕን። ኣብ ላ’ሊጋ ብ13 ሸቶታት 
መራሒ ዘሎ እዚ ኣከፋፋሊ፡ ብሓፈሻ 
ኣብ 22 ዝተፈላለዩ ግጥማት 17 ሸቶታት 
ብምቝጻር፡ ልዕሊ ኣጥቃዕቲ ጸብለል ኢሉ 
ይርከብ። ድሮ’ውን ነቲ ዝወጻሉ 103 
ሚልዮን ዩሮ ብዕዉት መገዲ ኣብ ምምላስ 
ይርከብ። 
  ኣብዛ ናይ ሎሚ ጸወታ ነዚ ተጻዋታይ 

ከዕርፎ ምዃኑ ዝግለጽ ኣንቸሎቲ፡ 
“በሊንግሃም፡ ኣብዛ ፍርቂ ዓመት ኣዝዩ 
ብሉጽ ስራሕ እዩ ዓሚሙ። ምስ ክለብና፡ 
ሓዲሽ ባህሊን ቋንቋኣን ንምልማድ ጽቡቕ 
እዩ ሰሪሑ።” ኢሉ። ዝበለጸ ተጻዋታይ 
ዓለም ዲዩ? ተባሂሉ ኣብ ዝተሓተተሉ 

ድማ፡ “ብርግጽ፡ ንዓና ዝበለጸ ተጻዋታይ 
ዓለም ንሱ እዩ።” ክብል መሊሱ።
  ኣንቸሎቲ፡ ነዚ ተጻዋታይ መብዛሕትኡ 

ግዜ ከም ቁጽሪ 10 - ኣብ ድሕሪ ክልተ 
ኣጥቃዕቲ ብምቕማጥ፡ ጸወታ ክህንድስ 
እዩ ዕድል ዝህቦ ኣሎ። ናይ ምጥቃዕ 

ኩነተ ኣእምሮ ዘለዎ በሊንግሃም ከኣ፡ ልዕሊ 
እቶም ኣብ ቅድሚኡ ዘለዉ ኣጥቃዓቲ - 
ቪንስየስን ሮድሪገዝን ብዝሒ ሸቶታት ኣብ 
ምምዝጋብ ይርከብ።
  እዚ ከምዚ’ሉ እንከሎ፡ ኣንቸሎቲ፡ ኣብዛ 

ናይ ሎሚ ናይ ኮፓ ደል ረይ ጸወታ፡ ኣርዳ 
ጉለር ንፈለማ ግዜኡ ክስለፍ ከምዝኽእል 
ገሊጹ። ኣብዛ ክረምቲ ካብ ሃገሩ ቱርኪ ናብ 
ማድሪድ ዝተጸምበረ ወዲ 18 ዓመት ጉለር፡ 
ብሰንኪ መስበርቲ ዛጊት ንክለቡ ክጻወተላ 
ኣይከኣለን። ናይ ዝሓለፈ ዓመት ዕውትቲ 
ኮፓ ደል ረይ ማድሪድ፡ ኣብዚ ናይ ዙር 
32 ጸወታ ምስ ኣራንዲና ዝተባህለት ኣብ 
ታሕተዋይ ሊግ እትጻወት ክለብ እያ 
ክትጋጠም።

ነገረ ሮናልዶ
ኣብዛ ዝተዛዘመት ዓመት ኣብ ጥርዚ 

ሸቶ ናይ ምምዝጋብ ብቕዓት ከምዘሎ 
ዘርኣየ ክሪስቲያኖ ሮናልዶ፡ ምስ ክለቡ ኣል-
ነስርን ሃገራዊት ጋንታኡ ፖርቱጋልን ኮይኑ 
ብዘመዝገቦ ብዝሒ ሸቶታት እዛ ዓመት 
‘ዝበለጸ ኣመዝጋቢ ሸቶ’ ተባሂሉ  “ሽልማት 
ማራዶና” ተዓዊቱ።
  ሮናልዶ፡ ድሕሪ’ቲ ኣብ 2022 ምስ ማን 

ዩናይትድ ኮይኑ ዘይዕውትቲ ዓመት ምሕላፉ፡ 
ኣብ 2023 ግና፡ ምስ ክለቡን ሃገሩን ብምዃን 
ኣብ 59 ግጥማት 54 ሸቶታት ብምቑጻር 
ድንቂ ዓመት ኣሕሊፉ እዩ። በዚ ብዝሒ 
ሸቶ ከኣ፡ ኣብታ ዓመት ዝለዓለ ኣመዝጋቢ 
ሸቶ ዓለም ተባሂሉ ተጸዊዑ። ሮናልዶ፡ ድሕሪ 
2017 ንፈለማ ግዜኡ እዩ፡ ኣብ ሓንቲ ንጽል 
ዓመት ክንድ’ዚ ብዝሒ ሸቶታት ኣመዝጊቡ።
  ዝመጽእ ወርሒ 39 ዓመት ዝመልእ 

ሮናልዶ፡  52 ሸቶታት ኣብ 53 ግጥማት 
ንዘመዝገበ ንኣጥቃዓይ ፒኤስጂ ከይላን ምባፐ፡ 
ንኣጥቃዓይ ባየር ሙኒክ - ካብ 57 ግጥማት 
52 ሸቶታት፡ ከምኡ’ውን፡ ካብ 60 ጸወታታት 
50 ሸቶታት ንዘመዝገበ ኣጥቃዓይ ማን ሲቲ 

ኤርሊንግ ሃላንድ በሊጹ እዩ ኣብዛ ሽልማት 
ጸብለል ኢሉ።
  ኣብዛ ‘ግሎብ ሶከር ኣዋርድስ’ እትበሃል 

ሽልማት፡ ኣብ ሕርያ ብሉጻት ተጻወትቲ ልዕሊ 
30 ናይ ቅድም ተጻወትቲ - እንተላይ ኢከር 
ካሲያስ፡ ፍራንቸስኮ ቶቲ፡ ሉዊስ ፊጎ፡ ማርሴሎ 
ሊፒን ዘካተተት እያ። ብዘይካ’ዛ ናይ ዝለዓለ 
ኣመዝጋቢ ሸቶ ሽልማት ከኣ፡ ብርክት ዝበሉ 
ናይ ብኽልተኡ ጾታ ተጻወትቲ፡ ክለባት፡ ናይ 
ወከልቲን ዳይረክተራትን ሽልማት ትዕድል። 
ዝመጽእ 19 ጥሪ ድማ፡ ኣብ ዱባይ ኩሎም 
ሽልማት ክዕደሉ እዮም። 
 ብተወሳኺ፡ ሮናልዶ፡ ኣብታ ድሮ ዕዉት 

ሓንቲ ሽልማት (ዝበለጸ ተጻዋታይ ዓለም) 
ምዃኑ ኣፍሊጡላ ዘሎ ዕለት፡ ‘ናይ ማእከላይ 
ምብራቕ ዝበለጸ ተጻዋታይ፡ ብደገፍቲ 
ዝተመርጸ ወይ ፍቱው ተጻዋታይ’ ዝብል 
ሽልማት’ውን ክዕወት ከምዝኽእል ይግለጽ። 
  ኣብታ ‘ዝበለጸ ተጻዋታይ ዓለም’ ዝዕደለላ 

ሽልማት፡ ብዘይካ ሮናልዶ - በሊንግሃም፡ 
በንዘማ፡ ደ ብሩይነ፡ ሃላንድ፡ ምባፐ፡ መሲ፡ 
ኦሲመን፡ ሳላሕ፡ በርናንዶ ሲልቫን ቪንስየስን 
ተሓጽዮም ኣለዉ። ኣብታ ናይ ማእከላይ 
ምብራቕ ከኣ፡ ማህረዝ፡ በንዘማ፡ ኣል-ዳውሳሪን 

እንታይከ ይበሃል ኣሎ?
* ባየር ሙኒክ፡ ንተኸላኻሊ ቶተንሃም ኢሪክ 

ዳየር ንምፍራም ምስ ክለቡ ኣፈናዊ ስምምዕ 
ምግባራ ተቓሊሑ።
  ኣብ ትሕቲ ኣንጂ ፖስተኮግሉ ዝኾነ 

ናይ ምስላፍ ዕድል ዘይረክብ ዘሎ ዳየር፡ ምስዛ 
ጀርመናዊት ክለብ ብውልቁ ምስምምዑ’ውን 

ይግለጽ። ኣሰልጣኒ ሙኒክ ቶማስ ቱቸል፡ ካብ 
ዝሓለፈ ክረምቲ ጀሚሩ ኣብ ልዕሊ’ዚ ናይ 
ማእከል ሜዳ ተኸላኻሊ ተገዳስነት ኣርእዩ 
እዩ። እዚ ውዕል ዕዉት እንተኾይኑ ከኣ፡ 
ዳየር ምስ ናይ ቅድም ወዲ ጋንታኡ ሃሪ ኬን 
ዳግማይ ክጽምበር እዩ። 
* ፉልሃም፡ ንኣጥቃዓይ ኣል-ኣህሊ ሮበርቶ 

ፊርሚኖ ንምፍራም ሕቶ ካብ ዘቕረባ ክለባት 
ፕሪመር ሊግ ምዃና ጋዜጣ ቶክ ስፖርት 
ሓቢራ። 
  ድሕሪ ሽዱሽተ ኣዋርሕ ካብ ሊግ ስዑዲ 

ዓረብ ክወጽእ ድሌት ኣሕዲሩ ምህላዉ 

ዝግለጽ ብራዚላዊ ፊርሚኖ፡ ካብ ሸፌልድ 
ዩናይትድ እውን ተገዳስነት ረኺቡ ኣሎ። 
እዚ ተጻዋታይ፡ ቅድሚ ናብ ስዑዲ ዓረብ 
ምምርሑ ብማልያ ሊቨርፑል ኣብ ፕሪመር 
ሊግ ምጽዋቱ ይዝከር።
* ዓላሚ ቶተንሃም ኣንጆ ፖስተኮግሉ፡ ኣብዛ 

ክለብ ን16 ዓመታት 
ዝቐጸለ ጽምኢ ዋንጫ 
ንምርዋይ ኣተኲሩ 
ክንዲ ዝሰርሕ፡ ኣብ 
ኩሉ ውድድር 
ተወዳዳሪት ጋንታ 
ንምስራሕ ኣገዳሲ 
ምዃኑ ኣረዲኡ። 
  “ኣብዛ ክለብ ሓንቲ 

ዋንጫ ምዕዋት ናይ 
ኩሎም ደገፍታ ሕማም 
ዝፍውስ ኣይመስለንን። 
ኣብ ነፍሲ ወከፍ ዓመት 

ተወዳዳሪት ጋንታ ምስራሕ ይግባእ።” ክብል 
እዩ ዕላማኡ ዝገልጽ። ቶተንሃም፡ ኣብ 2008 
ዋንጫ ሊግ ካፕ ድሕሪ ምዕታራ፡ ን16 
ዓመታት ተዓዛቢት ኮይያ እያ ትቕጽል ዘላ።
* ዓላሚ ኣርሰናል ሚኬል ኣርቴታ፡ 

“ጁሬን ቲምበር፡ ሕጂ’ውን ክጽምበረና ግዜ 
ክወስደሉ እዩ። መጉዳእቱ ንኽሓዊ ነዊሕ 
ግዜ እዩ ዝወስድ።” ኢሉ። 
  ኣብዛ ክረምቲ ናብዛ ክለብ ዝተጸምበረ 

ቲምበር፡ ኣብ መኽፈቲ ጸወታ ብሰንኪ 
ዘጋጠሞ መጉዳእቲ ብግስ ከይበለ እዩ ናብ 
ተሃድሶ ኣቕኒዑ።

ኣል ሸናዊን ተመሪጾም ይርከቡ። ብምርጫ 
ደገፍቲ ኣብ እትዕደል ሽልማት‘ውን፡ ነይማር፡ 
ሳላሕ፡ መሲን በሊንግሃምን ምስ ሮናልዶ 
ተመሪጾም ኣለዉ። 
  ኣብ 2010 - ብሉጽ ወኪልን ብሉጽ 

ዳይረክተር ኵዕሶ እግሪን ዝብል ሽልማት 
ሒዛ ዝጀመረት ዱባይ ግሎብ ሶከር 
ኣዋርድስ፡ ሎሚ ዓመት ንመበል 14 ግዜኣ 
እያ ክትዕደል። ኣብታ ድሕሪ ዓመት ኣብ 
2011 ዝጀመረት ሽልማት ብሉጽ ተጻዋታይ 
ድማ፡ ሮናልዶ ንፈለማ ግዜ ተዓዊቱላ። 
እዚ ድንቂ ተጻዋታይ፡ ኣብ 2014፡ 2016፡ 
2017፡ 2018ን 2019ን ብምዕዋት ድማ፡ 
ብሽዱሽተ ግዜ መሪሕነት ሒዙ ይርከብ። 
ፋልካኦ፡ ሪበሪ፡ መሲ፡ ለዋንዶውክሲ፡ ምባፐን 
በንዘማን ከኣ፡ ሓሓንቲ ግዜ ተዓዊቶም። 
‘CR7’ ዝብል ፍሉጥ ሕላገት ዘለዎ ሮናልዶ፡ 
ኣብ 2020 እውን ናይ 21 ዘመን ዝበለጸ 
ተጻዋታይ ተጸዊዑ እዩ - ብዱባይ ግሎብ 
ሶከር ኣዋርድስ።

መደብ ጸወታ
ሎሚ ሎሚ 

ኤፍ.ኤ ካፕ
ሳንደርላንድ - ኒውካስል 3፡45 ድ.ቀ
ስቶክ ሲቲ - ብራይተን 6፡00 ድ.ቀ
ቸልሲ - ፕረስቶን 8፡30 ምሸት

ሰሪ’ኣ
ኢንተር ሚላን - ሀላስ ቬሮና 2፡30 ድ.ቀ
ሳሱሎ - ፊዮረንቲና 10፡45 ምሸት

ኮፓ ደል ረይ
ሉጎ - ኣትለቲኮ ማድሪድ 6፡00 ድ.ቀ
ኣራንዲና - ሪያል ማድሪድ 11፡30 

ምሸት

ሰሜን ኮርያ፡ 200 ቦምብታት ከቢድ ብረት ናብ ደቡብ ኮርያ ተኲሳ

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ሰሜን ኮርያ፡ ልዕሊ 200 ቦምብታት 
ከቢድ ብረት ናብ ክልተ ደሴታት 
ደቡብ ኮርያ ከምዝተኮሰት ሚኒስትሪ 
ምክልኻል ደቡብ ኮርያ ገሊጹ።
ሚኒስትሪ ምክልኻል ደቡብ ኮርያ 

ወሲኹ፡ ሰሜን ኮርያ ዝወሰደቶ 
ስጒምቲ - ነቲ ድሮ ኣብ’ቲ ዞባ 
ተኸሲቱ ዘሎ ወጥሪ መሊሱ ከጐሃህሮ 
ከምዝኽእል፡ ሃገሩ ድማ ምላሽ 
ከይሃበት ከምዘይትዓርፍ ኣፍሊጡ 
ኣሎ።
በዚ ድማ ነበርቲ ናይተን ደሴታት 

ናብ ውሑስ ቦታ ክግዕዙ ተገይሩ 

ከምዘሎ ጸብጻባት ኣመልኪቶም።
ሰሜን ኮርያ ዝሓለፈ ዓርቢ ነቲ 

ቦምብታት ከቢድ ብረት ዝተኮሰት፡ 
መራሒ እታ ሃገር ኪም ዮንግ ኡን 
ኣብ ሓውሲ ደሴት ኮርያ ኲናት 
ከይተወለዐ ከምዘይተርፍ ብተደጋጋሚ 
ድሕሪ ምጥንቃቑ እዩ።
ሰሜን ኮርያ፡ ኣመሪካን ደቡብ ኮርያን 

ብቐጻሊ ዘካይዳኦ ሓባራዊ ወተሃደራዊ 
ልምምድ ንሰላምን ምርግጋእን 
ሓውሲ ደሴት ኮርያ ዝዘርግ ምዃኑ 

ብተደጋጋሚ ከተጠንቅቕ ምጽንሓ 
ይፍለጥ።
ሰሜን ኮርያ ዝሓለፈ ወርሒ’ውን 

ናይ ስለያ ሳተላይት ብዓወት 
ምውንጫፋ ኣይርሳዕን።
ኣመሪካን ደቡብ ኮርያን፡ ኣብቲ 

ምስ ሰሜን ኮርያ ዘዳውብ ከባቢታት 
ንሰሙን ዝቕጽል ሓባራዊ ወተሃደራዊ 
ልምምድ ኣብ ዘካይዳሉ ዘለዋ እዋን፡ 
ኣብቲ ዞባ ሓያል ወጥሪ ተኸሲቱ 
ምህላዉ ይንገር።

ሩስያ - ንጥፈታት ነበርቲ ሞስኮ 
ብቐዝሒ ተሰናኺሉ

ኣብ ሞስኮ - ሩስያ ድሕሪ 1950ታት 
ዝለዓለ ምዃኑ ዝተገልጸ መጠን ቀዝሒ፡ 
ዝሓለፈ ረቡዕ ከምእተመዝገበ ንጸብጻባት 
ሜትዮሮሎጂ’ታ ሃገር ብምጥቃስ ማዕከናት 
ዜና ኣቃሊሐን።
ኣብቲ ዕለት ኣብ ከተማ ሞስኮ ኣሉታ 29 

ሰንቲግሬድ ዝዓቐኑ ቀዝሒ ከምእተመዝገበ፡ 
ከም ሳዕቤኑ ድማ ንጥፈታት ሚልዮናት 
ነበርቲ’ታ ከተማ ከምእተሰናኸለ ተሓቢሩ።
ብሰንክ’ቲ ቀዝሒን ውርጪን ዝዓብለሎ 

ኩነታት ኣየር፡ ብርክት ዝበላ ኣብያተ-
ትምህርቲ ንጥፈታተን ከወንዝፋ እንከለዋ፡ 
መስመራት መጐዓዝያ ባቡርን ቀንዲ 
መስመራት ጽርግያን ድማ ስርሑ ከቋርጽ 
ተገዲዱ።
እቲ ኩነታት ኣየር ኣብ ዝመጽእ 

መዓልታት ክቕጽል ከምዝኽእል ዝእምት 

ትንቢታት ኩነታት ኣየር ብምህላዉ፡ 
ጽልዋኡ ከይዛይድ ከምዘስግእ ክኢላታት 
ሜትዮሮሎጂ የጠንቅቑ ኣለዉ።
ብተመሳሳሊ ኣብ ሃገራት ስካንዲናቭያ 

ተኸሲቱ ዘሎ ብርቱዕ ውርጪ ዝዓብለሎ 
ኩነታት ኣየር፡ ንዋታዊ ዕንወትን 
ምስንኻላትን ምፍጣሩ ተሓቢሩ።
ኣብ መስመራት መጐዓዝያ ዝተዀመረ 

በረድ፡ ንምንቅስቓስ ተሽከርከርቲን 
ንንጥፈታት ሰፊሕ ክፋል ሽወደንን 
ኖርወይን ብኣሉታ ጸልይዎ ከምዘሎ ድማ 
ተገሊጹ።
ኣብ ገለ ከባቢታት ሽወደን፡ በቲ ውርጪ 

ንልዕሊ 24 ሰዓታት ኣብ ዝተኸርደና ልዕሊ 
ሓደ ሽሕ ንኣሽቱን ናይ ጽዕነትን ማካይን 
ንዝነበሩ ሰባት ንምርዳእ ኣሃዱታት ሲቪላዊ 
ድሕነት ከምእተዋፈሩ ተሓቢሩ።

ህ/ሪ ቻይና፡ ወተሃደራዊ ልምምድ ኣካዪዳ
ህዝባዊት ሪፓብሊክ ቻይና፡ ኣብ 

ባሕሪ ደቡብ ቻይና ብተዅሲ ዝተሰነየ 
ወተሃደራዊ ልምምድ ሓይሊ ኣየር 
ከምዘካየደት፡ ሚኒስትሪ ምክልኻል 
ናይ’ታ ሃገር ኣፍሊጡ።
ኣብቲ ልምምድ፡ ቻይና ብውሽጣዊ 

ዓቕማ ዘማዕበለተን ዘመናውያን ነፈርቲ 

ኲናት ዝርከብአን ዝተፈላለያ ዓይነት 
ወተሃደራውያን ነፈርቲ ከምእተሳተፋ፡ 
ከምኡ’ውን ናይ ሚሳይል ተዅሲ 
ልምምድ ከምእተኻየደ፡ ኣፈኛ ናይ’ቲ 
ሚኒስትሪ ገሊጹ።
እቲ ልምምድ፡ ብቕዓት ኣጽዋርን 

መሳርሒታትን ከምኡ’ውን ቴክኒካዊ 

ብቕዓትን ክእለትን ቻይናውያን 
ኣብረርቲ ንምርግጋጽ ከምእተሰላሰለ 
እቲ ኣፈኛ ወሲኹ ኣረዲኡ።
እዚ ከምዚ’ሉ እንከሎ፡ ኣመሪካን 

ፊሊፒንስን ኣብቲ ምስ ቻይና 
ዘከራኽር ከባቢታት ባሕሪ ደቡብ 
ቻይና ሓባራዊ ወተሃደራዊ ልምምድ 
ሓይሊ ባሕሪ ከምዘካየዳ ተቓሊሑ።
በዚ ድማ፡ ቻይና ዘካየደቶ 

ወተሃደራዊ ልምምድ፡ ኣመሪካ 
ምስተን ኣብ ኣከራኻሪ ማያት ዝርከባ 
መሻርኽታ ሃገራት ተካዪዶ ዘላ 
መናውራታት ቀጥታዊ መልሰ-ግብሪ 
ንምሃብ ዝዓለመ ክኸውን ከምዝኽእል 
ምስቲ ዞባ ቅርበት ዘለዎም ወገናት 
ይገልጹ።
መንግስቲ ቻይና፡ እቲ ብኣመሪካን 

ፊሊፒንስን ዝካየድ ልምምዳት፡ ኣብቲ 
ዞባ ንዘሎ ምትፍናን መሊሱ ዘጋድድ 
ተዅታዂ ስጒምቲ ከምዝኾነ 
ብምግላጽ እዩ ዝዅንኖ።

እስራኤል፡ 65 ሽሕ ቶን ዝምዘን ነተጒቲ ናብ ቓዛ ደርብያ ተባሂሉ
ኲናት እስራኤልን ምንቅስቓስ ሓማስን 

ካብ ዝጅምር ንደሓር፡ እስራኤል ኣብ 
ልዕሊ ወሽመጥ ቓዛ ብጠቕላላ ልዕሊ 
65 ሽሕ ቶን ዝምዘን ሚሳይላትን 
ቦምብታትን ደርብያ ከምዘላ ቤት-
ጽሕፈት መራኸቢ ብዙሃን ቓዛ ኣብ 
ዘውጸኦ ጸብጻብ ሓቢሩ።
እቲ ቤተ-ጽሕፈት ወሲኹ፡ ሚዛን 

ናይቲ ዝተደርበየ ኣጽዋር ልዕሊ 
ክብደት ናይቲ ኣብ 1945 ናብ ጃፓን 
ከተማ ሂሮሺማ ዝተደርበየ 3 ኑኵለስያዊ 
ቦምብታት ምዃኑ ኣረዲኡ።
ብዘይካ’ዚ ክልተ ሲሶ ናይቲ 

ቦምብታትን ሚሳይላትን ብልክዕ 
ዕላማኡ ንምህራም ተባሂሉ ተነጻጺሩ 
ዝተደርበየ ከምዘይኮነን፡ እዚ ድማ 
መጥቃዕቲታት እስራኤል ንምንቅስቓስ 
ሓማስ ካብ ምህዳን ሓሊፉ ንሰላማውያን 

1.5 ሚልዮን ኬንያውያን ንሕጽረት መሰረታዊ ጠለባት ተቓሊዖም
ኣብ ኬንያ፡ ብጠንቂ ባህርያዊ ሓደጋታት 

ልዕሊ 1.5 ሚልዮን ሰባት ንሕጽረት 
መሰረታዊ ጠለባት ተቓሊዖም ከምዘለዉ 
ተሓቢሩ።
እቲ ሕጽረት ብቐንዱ ክሊማዊ ክስተት 

‘ኤል-ኒኖ’ ብዝጠንቁ ብርቱዕ ዝናብ ዘስዓቦ 
ሓደጋታት ዕልቕልቕ፡ ኣብ ልዕሊ ሰፊሕ 
ናይ ሕርሻ መሬት፡ ኣባይቲ፡ ትሕተ-ቕርጺ 
መጐዓዝያን መራኸቢታትን ብዝወረደ 
ዕንወት ዝሰዓበ ምዃኑ ጸብጻባት ሕቡራት 
ሃገራት ኣነጺሮም።
ምስቲ ብርቱዕ ዝናብ ብዝተኣሳሰር፡ 

ሓምላይ ሸፈነ ኬንያ ጽቡቕ ብምህላዉ፡ 

ኣብዚ ዓመት’ዚ ተርእዮ ደርቂ ክኽሰት 
ዘሎ ተኽእሎ ዝተሓተ ከምዝገብሮ 
ዝጠቐሱ’ቶም ጸብጻባት፡ ኣብ ምቅላል 
ሕጽረት መግቢ ኣስተዋጽኦ ክህልዎ 
ትጽቢት ከምዝግበር ኣረዲኦም።
በቲ ኣብ ሰፊሕ ክፋል ምብራቕ ኣፍሪቃ 

ሳዕቤናቱ ዝተራእየ ክሊማዊ ኩነታት ‘ኤል-
ኒኖ’፡ ልዕሊ 24 ሚልዮን ሰባት ብሕጽረት 
መሰረታዊ ጠለባት ይሳቐዩ ከምዘለዉን፡ 
ልዕሊ 5.1 ሚልዮን ካብኦም ድማ ቈልዑ 
ምዃኖምን ጸብጻባት ሕቡራት ሃገራት 
የመልክቱ።
በቲ ካብ መጋቢት ክሳብ ግንቦት 

ዝተመዝገበ ብርቱዕ ዝናብ፡ ኣብ ሶማልያ፡ 
ኬንያ፡ ብሩንዲ፡ ሩዋንዳ፡ ደቡብ ሱዳን፡ 
ሱዳን፡ ታንዛንያን ኡጋንዳን ብርቱዕ 
ዕልቕልቕ ከምእተኸስተ፡ ብውሕዱ 
300 ሰባት ክሞቱ እንከለዉ፡ ልዕሊ 600 
ሽሕ ሄክታር ሕርሻ ድማ ከምእተደምሰሰ 
እቶም ጸብጻባት ብተወሳኺ የረድኡ።

ፍሊስጤማውያን ዕላማ ይገብር ከምዘሎ 
ዘመልክት ምዃኑን እቲ ቤት-ጽሕፈት 
ኣረዲኡ።
ብዘይካ’ዚ፡ ሓይልታት እስራኤል 
ብዓለምለኻዊ ሕጊ ዝተኸልከለ 9 
ዓይነት ሮኬታትን ሚሳይላትን ናብቲ 

ወሽመጥ ከምዝወንጨፉ እቲ ጸብጻብ 
ሓቢሩ።
እስራኤል ብ7 ጥቅምቲ ኣብ ልዕሊ 
ቓዛ ኲናት ካብ ተበግስ ንደሓር ቈልዓ-
ሰበይቲ ዝርከብዎም ልዕሊ 24 ሽሕ 
ሰባት ከምእተቐትሉ ይጥቀስ።

